
 Aserwes n unagraw n umyag gar snat n tmeslayin, 

Timeẓrit akked Xerraṭa deg uswir n tesnalɣa. 

 



 

 

 

Asnemmer 

 

 

Deg tazwara ad as-nini tanemmirt tameqqrant i 
unemhal-nneɣ Mass YAHIAOUI MAHDI, i d-yellan i 
lmendad n tezrawt-a seg tazwara almi d taggara. 

Tanemmirt i yiselmaden d yinelmaden n tesga n tutlayt d 

yidles n tmaziɣt n tesdawit n Bgayet, acku d nutni i d-nufa sdat-

neɣ, d nutni i aɣ-d-yefkan afus n tallelt seg wasmi i d-nekcem 

ɣer tesdawit . 

Tanemmirt i kra n win i iqeddcen ɣef tutlayt n tmaziɣt 

iwakken ad tidir i lebda, war ma nettu wid i iruḥen d asfel ɣef 

tmaziɣt. 

 

 

 

 

 

 

 

 

 

 



 

 

 

Abuddu 

 Ad buddeɣ leqdic-a  

 I baba d yemma εzizen iyi-d-irebban i yenεettaben fell-i 

aṭas imi leḥqeɣ ɣer da, ssarameɣ-asen teɣzi n leεmer d 

tezmert ijehden. 

 I temeṭṭut-iw Ḥayun.W ɛzizen fell-i aṭas, iyi- d-ifkan 

afus lemɛawna i leqdic-a akked mmi ameẓẓyan walid. 

 I wayetma d yessetma εzizen fell-i aṭas , Fawzi, Rida,  

fayruz,Ḥanan,. 

 I jeddi d setti ad asen-yessɣezzef Rebbi deg leɛmer-nsen. 

 I xali Muaḥammed d tmeṭṭut-is Nura.. 

 I Mass YAHIAOUI MAHDI i yellan i lmendad n leqdic-a. 

 I yimdukkal-iw i εzizen fell-i: Idir, Xaled, Ḥusin, 

Muḥammed 

 I yiɛeggalen n uqusis ussnan n tmaziɣt. 

 

 I gma-tneɣ Ǧamal Buhawi  i yellan ɣer tama-w deg 

tezrawt-a 

 

 

 

Mesyun Tariq 

 

 

 



 

 

Abuddu 

Ad buddeɣ leqdic-iw 

 I yimawlan-iw ɛzizen ( Baba fell-as yeɛfu Rebbi d Yemma ) i iɛetben fell-i 

aṭas, ssarameɣ-as talwit d tezmert n tzemmurt akked teɣzi n leεmer. 

 I tmeṭṭut-iw taɛzizt d warraw-iw ibaḥanen ( Arinas, Aryam, Mumuḥ). 

 I twacult-iw akken ma llan, yal yiwen s yisem-is yal yiwen s wazal-is. 

 I wayetma d dderya-nsen d tlawin-nsen (Smaɛil, Lɛid) akked d yisetma. 

 I weltma d dderya-ines d urgaz-is, akked tḍewwalt-iw tameɛzuzt. 

 I xwali d ɛmumi s umata. 

 I yinelmaden n tesga d yidles n tmaziɣt ladɣa wid n ( Master 2  LVA ). 

 I yiselmaden n tesga d yidles n tmaziɣt ladɣa Mass Mehdi Yeḥyawi. 

 I yimeddukkal-iw akken ma llan (Ɛmiruc, Cafi, Nabil, Fateḥ, Muḥend, 

Yamin, Brahim, Ɛetman ...) 

 I yinelmaden-iw yeqqaren deg uɣerbaz alemmas n Muḥammed Buhzila. 

 I yimeɣnasen i ixeddmen ɣef tutlayt d yidles n tmaziɣt akked yimeɣrasen 

yefkan tudert-nsen d asfel ɣef tutlayt tayemmat. 

 I gma Tariq Mesyun acrik-iw deg leqdic-a.                                                                                        

    Buhawi Ǧamal eddin 

Tutlayt n tmaziɣt tebḍa d tantaliwin (Taqbaylit, tatergit, tacawit,...). Ma neddem 

tantala taqbaylit , ad tt-naf tebḍa ɣef waṭas n tmeslayin.D acu kan, yal tantala yella  acu i tt-

yezdin d wacu i tt-yessemgiriden ɣef tayeḍ, tamgirda-ya tezmer daɣen ad tili gar tmeslayin n 

yiwet n tantala. Am wakken i d-yenna K. NAÏT-ZERRAD (2004: 02): Tutlayt tamaziɣt 

tebḍa d tantaliwin am: Tcelḥit, Taqbaylit, Tacawit, Tatergit, Tarifit,...Yal tantala seg 

tantaliwin-a tebḍa d timeslayin, yal ta temmal-d taqbilt, lεerc, neɣ agraw n tuddar, yal yiwet s 

tulmisin-is. 

Ihi tazrawt-a i nra ad nesbedd d tin ara yilin ɣef snat n  tmeslayin n tantala taqbaylit, s 

unamek-nniḍen, d taynantala ilan iswi n uglam akked userwes gar tmeslayin-a. Asissen n 

wudmawen n umgired deg yiswiren n tɣessa tutlayant (Tamsislit, tasnalɣa, amawal akked 

tesnamka). Timeslayin i nefren d tid yellan deg yiwen n waɣir, mqarabent deg trakalt, d 

tameslayt n Timeẓrit deg umalu akked Xerraṭa deg usammar n temdint n Bgayet. 

Tazrawt-a teqqen ɣer taɣult n tesnilest n tmaziɣt, d tin ara yilin ɣef uswir n tesnalɣa. 

Iswi-s d aglam d userwes gar snat n tmeslayin. Tasnilest d tussna i izerrwen tutlayt, seg-s i d- 

frurint waṭas n tussniwin-nniḍen, tasmilt-a yesbadu-t-id.Tasnalɣa d afurk gar yifurkawen n 

tesnilest, d yiwet n tussna i izerrwen talɣa n wawal, d amyag, d isem, neɣ d aferdis n tjerrumt. 

Asentel n tezrawt-a, yerza yiwet n tesmilt kan n wawal, d « Aserwes n unagraw n 

umyag gar snat n tmeslayin n tantala taqbaylit: Timeẓrit akked Xerraṭa ». 

Gar leqdicat imezwura i iḥuzan ama d aswir n tɣessa tutlayant (Anagraw n 

umyag) ama d timeslayin n tezrawt i nra ad nesbedd, ad d-nebder: 

 AISSOU.O (2007/2008)
1
, ideg d-yella wawal ɣef tecraḍ n umyag, d aserwes gar 

tmeslayt n Weqqas deg usammar n Bgayet akked Irjen deg waɣir n Tizi Wezzu. Am wakken i 

tga tazrawt n Dukṭura
2
 deg useggas 2021 i d-yewwin awal ɣef 19 n tmeslayin n usammar n 

temdint n Bgayet, gar-asent tameslayt n Ayt Segwal. 

 SAID.M ; (2007/2008) « Anagraw n umyag: aserwes gar teqbaylit d tumẓabt 

talɣiwin d wazalen », ɣas mačči d taynantala, awal yella-d ɣef unagraw n umyag, ayen ara aɣ-

yilin d tallelt, ama deg tarrayt i teḍfer ama deg teẓri. 

 MESSAOUDI. L (2010/2011), i d-yellan d « Aserwes gar tmeslayt n Ayt Mḥend 

(Tasaḥlit) yezdin aṭas n wudmawan d tmeslayt n Ayt Segwal deg unagraw n umyag, akked 

tmeslayt n Ayt Seɣrucen (Aṭlas Alemmas) . 

 SADOUDI. S igan tazrawt n master deg useggas n 2015, tewwi-d ama ɣef uswir 

                                                           
1
 Etude comparative de deux parlers Kabyles (Aokas, Irjen), 2007. 

2
 Contribution à l’étude de la géographie linguistique des parlers kabyles de la région de l’Est de Bejaia, 2021. 

utlayan i terza tezrawt-a, d imqimen, gar-asen usriden akked yirusriden, ama ɣef tmeslayin imi 

temmug ɣef tmeslayt n Ayt Segwal. Azwel n tezrawt-a d: « Asissen n yimqimen n temnaḍt n 

Ayt Segwal ». 

Deg wayen yerzan timeslayin i nefren, d leqdic amezwaru ara yettwaxedmen ɣef 

unagraw n umyag merra, ama d ticraḍ tigejdanin (Amatar udmawan, askim, amaɣun) ama 

tisuddimin (Aswaɣ, attwaɣ akked umyaɣ) ama d timazzayin (Tazelɣa n tnila akked yiwsilen) 

ama d tizelɣiwin n wuddus anemyag (Tazelɣa n wurmir akked tibawt tanemyagt). 

S waya, asteqsi agejdan ɣef ara tebnu tezrawt d wa: Ɣas d annar n taynantala, d 

timeslayin n teqbaylit, ur dduklent la deg trakalt (Amalu/Asammar) la deg talɣa, d acu i d 

amtawi d umgired yellan gar unagraw n umyag n tmeslayt n Tmeẓrit d win n tmeslayt n 

Xerraṭa ? Ma d amgired i yellan ugar, anti ticraḍ n umyag i iḥuza? 

Turdiwin ara yesbedden amahil-a: 

- Ahat ad yili umgired gar tecraḍ n umyag merra: ama d tigejdanin, ama d tisuddimin 

ama d timazzayin n umyag, gar snat-a n tmeslayin. 

    Iswi uɣur nesra ad naweḍ deg tezrawt-a d: 

 D aserwes deg uswir n tesnalɣa n umyag, gar snat n tmeslayin-a. 

 D asekfel n tulmisin i yellan deg tmeslayin-a, ur llint ara deg yidlisen n 

tesnalɣa n teqbaylit s wudem alqayan, n tmaziɣt s wudem amatu. 

 D asbeggen n wudmawanen n umgired ladɣa, yellan gar snat tmeslayin-a n 

tantala taqbaylit. 

- Ilmend n wayen i yuran deg taɣult-a n userwes gar tmeslayin n teqbaylit (K. 

NAÏT- ZERRAD (2001/2004)
3
 , A. BERKAI (2011) 

4
 , S. GUERRAB (2014) 

5
 akked  

O. AISSOU (2021) i d-yeqqaren timeslayin n usammar n Bgayet llant aṭas n tulmisin i tent- 

yessemgarden ɣef tmeslayin-nniḍen n tantala taqbaylit, d amgired ara yilin s waṭas ɣef 

umtawa gar snat-a n tmeslayin deg tesnalɣa n umyag.  

Deg wayen yerzan beṭṭu n tezrawt-a neɣ imuren ara yilin deg-s, ad naf: 

Deg tazwara ad tili tazwart tamatut deg-s ad d-yili wawal ɣef usentel, iswi, asteqsi 

agejdan ara yilin d tadeqqalt iɣef ara temsel tezrawt akked turdiwin ara tt-yebnun. 

Syin ɣur-s, ad d-ḍefren yiferdisen n tesnarrayt, anda ara d-nemmeslay ɣef usissen n 

usentel, afran n usentel, asissen n wammud, tarrayt n tegmert n wammud, asissen n temnaḍin 

                                                           
3
 Kabylie – « Dialectologie », in encyclopédie berbère N26, 2004, PP. 4067-407 

4 Les spécificités morphosyntaxiques du parler kabyle d’Aokas, in Asinag, N06, 2011, PP. 95-114 

5
 Analyse dialectométrique des parlers berbères de Kabylie, 2014. 

(Timeẓrit akked Xerraṭa), asissen n yimsulɣa akked tarrayt n tesleḍt. 

Deg tezrawt-a, imi d aglam akked userwes, aḥric n teẓri d uḥric n tesleḍt dukklen deg 

yiwen n yixef iwumi ara nsemmi aglam n talɣa n umyag, aneggaru-ya nebḍa-t ɣef kraḍ n 

yiḥricen. 

Deg uḥric amezwaru, ad d-nemmeslay ɣef tecraḍ tigejdanin n umyag (Imataren 

udmawanen imagnuyen akked wuzzigen, askim n tmeẓri: win n wurmir, win n yizri, win n 

yizri ibaw, win n wurmir ussid, win n wanaḍ, n wanaḍ ussid akked d win n umaɣun). 

Deg uḥric wis sin, awal ad-yili ɣef tecraḍ tisuddimin n umyag (Aswaɣ, attwaɣ, amyaɣ, 

talɣiwin tisuddimin tuddisin). 

Ɣer taggara n yixef-a, deg uḥric wis kraḍ ad d-nessissen ticraḍ timazzayin n umyag 

(Amqim awsil usrid, amqim awsil arusrid, tazelɣa n tnila,  akked tzelɣiwin n wuddus 

anemyag). Nefka-d tabadut n yal irem akked tmuɣli n yimusnawen, syin nefka-d amek i ten-

nufa deg tmeslayin i terza tezrawt-a, nesserwes gar-asent nefka-d udmawen n umtawa akked 

wid n umgired, d wanta i iqerben ɣer tutlayt n tmaziɣt (Ayen yellan deg teẓri). 

1. Asissen n usentel 

Asentel n tezrawt-a d aserwes n unagraw n umyag gar snat n tmeslayin n tasentala 

taqbaylit,  gar temnaḍt n Tmeẓrit (Lεerc n At Yemmel) akked d temnaḍt n Xerraṭa 

(Ǧermuna) d win icudden ɣer tesnalɣa tamyagant. Deg usentel-a ad d-nemmeslay ɣef 

tulmisin d tecraḍ tigejdanin d tsuddimin akked tmazzayin n umyag deg snat n temnaḍin i 

d-nebder, ad d-neglem ayen yemtawan d wayen yemgaraden gar snat n tmeslayin n 

temnaḍin-a n tmurt n Leqbayel i d-yellan deg yiwen n waɣir n Bgayet. 

2. Afran n usentel 

Asentel n tezrawt-a d aserwes n unagraw n umyag d wayen i icudden ɣur-s gar 

Tmeẓrit (lɛerc n At Yemmel) akked d temnaḍt n Xerraṭa (Ǧermuna), d abeyyen n 

tulmisin n yal tameslayt. Afran n usentel-a ur d-yelli ara kan akka srid, timental i aɣ-

yeǧǧan ad t-nefren d ti: 

 Drus n leqdicat i yemmugen ɣef tesnalɣa n umyag gar temnaḍin-a, ladɣa tamnadṭ n 

Xerraṭa, uqant tezrawin i d-yellan fell-as, isental i d-yellan ɣef tmeslayt-a d wid i d-

yewwin ɣef yimqimen ama d udmawanen ama d irudmawanen. 

 Imi, nga tasastant, nwala timeslayin-a mgaradent deg yiswiren utlayanen merra, 

mačči kan deg tesnalɣa, aṭas n tulmisin i yellan gar-asent dɣa nefren, gar wiyaḍ, asentel- a 

n unagraw n umyag, akken ad nẓer udmawen n umtawa d umgired gar snat n tmeslayin-

a. 

3. Asissen n temnaḍin 

        3.1. Lεerc n At Yemmel 

D imezdaɣ n Tmeẓrit iwumi ssawalen lɛerc n At Yemmel, nefren deg-s kraḍ n tuddar 

(Aqabiw, Tasga, Jimeε), d tin i d-yezgan deg ugafa n waɣir n Bgayet, tebɛed fell-as 

azal n 45 km, tettwasen s yiwen n lemqam ssawalen-as « Yemma Timeẓrit ». 

Zzint-as-d semmus n tɣiwanin: 

 Seg usemmar ad d-naf: « Semɛun ». 

 Seg umalu ad d-naf: « Sidi Ɛeyyad » . 

 Seg ugafa ad d-naf: « Sidi Ɛic, Ifnayen Ilmaten » . 

 Seg unzul ad d-naf: « Msisna, At Jlil »  

 3.2 Tamnaḍt n Xerraṭa 

       Tamnadṭ n Xerraṭa tezga-d deg usammar n unẓul n waɣir n Bgayet. Xerraṭa d 

tin ibeɛden ɣef Bgayet s wazal n 60 km. 

Ma nuɣal ɣer trakalt ad naf tewweḍ azal n 97000 km2 taɣiwant n Xerraṭa tqubel-itt-d seg: 

- Ugafa: Dergina. 

- Usammer: Ɛemmuca ( aɣir n sṭif). 

- Unzul: Buɛendas (aɣir n sṭif ). 

- Umalu: Buɛendas (aɣir n sṭif). 

Tuddar i s-d-yezzin  ad naf Adrar n takuct, Bugruren,Tiɛwinin, Tala n tegra , wa ad 

naf d tid yeṭṭafaren taɣiwant n Xerraṭa. 

Tazrawt-a nexdem-itt deg wataṣ tuddar gar-asen: Iɣil n Taher, Tizi ucekrid, 

Tazaɛrurt, Tirmin, Buɣeẓran. 

4. Asissen n yimsulɣa 

Imi amselɣu d adda agejdan deg unadi, nefren-d imsulɣa, d imezdaɣ inaṣliyen n 

temnaḍin- a, leɛmer-nsen gar 20 almi d 85 n yiseggasen, yemgaden deg tuzzuft d 

leɛmer akked uswir n leqraya acku ama d tulawin ama d irgazen i iḥerzen tutlayt ɣef 

tatut. Tafelwit-a teskanay-d ismawen n yimsulɣa i aɣ-d-yefkan afus n tallelt deg 

tegmert n wammud deg unnar: 

 
Tamnaḍt Amsulɣu Tuzzuft Leεmer Leqdic Aswir n tɣuri 

Timeẓrit  Nna Malika Tawtemt 75 n yiseggasen Txeddem  lexla Ur teɣri ara 

Timeẓrit Nna Melɛez Tawtemt 70 n yiseggasen  Dtameṭṭut 

 n Uxxam 

Ur teɣri ara 

Timeẓrit R. Wardiya Tawtemt 80 n yiseggasen D tafellaḥt Ur teɣri ara 

Timeẓrit H. Zwina Tawtemt 50 n yiseggasen Dtameṭṭut n 

uxxam 

Teɣra deg 

uɣerbaz 

amezwaru 

Timeẓrit T. Nadir Awtem 49 n yiseggasen D abennay Yeɣra almi  

d aswir 

amezwaru 

Timeẓrit B. Yidir Awtem 65 n yiseggasen D amzenzu Ur yeɣri ara 

Xerraṭa B. Faṭma Tawtemt 77 n yiseggasen D tafellaḥt Ur teɣri ara 

Xerraṭa Brahim Awtem 40 n yiseggasen D aselmad Yesselmad deg 

tesdawit 

Xerraṭa B. Fadila Tawtemt 52 n yiseggasen D tafellaḥt Ur teɣri ara 

Xerraṭa K. Ḥasina Tawtemt 85 n yiseggasen D tafellaḥt Ur teɣri ara 

Xerraṭa A. Ḥmed Awtem 35 n yiseggasen D axeddam deg 

tɣiwant 

Ur yeɣri ara 

Xerraṭa B. Raniya Tawtemt   22 n yiseggasen  D tanelmadt  Teqqar deg 

tesdawit 

5-Tarrayt n tegmert n wammud 

Mi neffeɣ ɣer wannar nefren-d imsulɣa d wid yellan d imezdaɣ inaṣliyen n temnaḍin-

a, nesseqdec snat n tarrayin deg tegmert n wammud: 

- Tarrayt tamezwarut d asekles n tmucuha i aɣ-d-ttalsen yimsulɣa i asen-d-ǧǧan lejdud- nsen, 

iwakken ad aɣ-d-fken awalen inaṣliyen n tmeslayt-nsen (Tutlayt tayemmat).  

- Ayen i d-nufa d lixsas deg yiḍrisen-nni n tmucuha i d-negmer, nsemmed-iten, dayen i aɣ-

yeǧǧan ad d-nefren tarrayt tis snat  adiwenni akked umsastan (D uddusen neɣ d tifyar i nesra 

deg tesleḍt n tecraḍ n umyag) . 

Isteqsiyen i asen-nefka i yimsulɣa: 

 D acu-tent tmucuha i awen-d-ḥekkun lejdud-nwen? Ma tzemrem ad aɣ-tent-id-talsem ? 

 Nekkni neqqar: « Zik-nni tiqcicin ttruḥunt ar tala », i kunwi amek i d-teqqarem? 

« Bekri timeččukin ttruh ent i tala ». 

6 .Asissen n wammud 

Ammud i d-negmer deg tezrawt-a d timucuha am tin n useyyad d lḥut (115 n 

yimyagen), Belɛejjuṭ ( 78  n yimyagen), d umqerqur d temqerqurt (60 n yimyagen) akked d tin 



Iferdisen n tesnarrayt 
 

 

n tuccent d warraw-is ( 16 n yimyagen), i yebnan ɣef uḍris, akked udiwenni i yebnan ɣef 

tefyar, i d-newwi s timawit seg lεerc n At Yemmel deg kraḍ n tuddar (Aqabiw, Tasga, Jimeε) 

akked t e m n a ḍ t n X e r r a ṭ a  deg kraḍ n tuddar (Tizi ucekrid, Tiɛwinin, Buɣeẓran ) iwakken 

ad nesserwes anagraw n umyag ( tigawt, taɣara) i yellan gar snat n temnaḍin-a, azal, deg-sen 

ad d-neglem ayen yellan d agejdan (Amatar udmawan d uskim), ayen i d-yefrurin seg-s 

(Aswaɣ, attwaɣ akked umyaɣ) mebla ma nettu iferdisen n tjerrumt yesɛan assaɣ d umyag 

(Iwsilen n umyag akked tzelɣa n tnila) . Ammud-a yella s tira s wayes ara d-binent tulmisin n 

tmeslayin-nni i snat yid-sent. 

7.Tarrayt n tesleḍt 

          Deg tarrayt-a nefka-d ticraḍ n umyag ama tigejdanin (Imataren udmawanen imugna 

akked wuzzigen, askim n wurmir, n yizri, n yizri ibaw, n wurmir ussid, n wanaḍ, n wanaḍ ussid 

akked d umaɣun), ama tisuddimin (Aswaɣ, attwaɣ, amyaɣ, talɣiwin tisuddimin tuddisin), ama 

timazzayin (Amqim awsil usrid, amqim awsil arusrid, tazelɣa n tnila, akked tzelɣiwin n 

wuddus anemyag), amek i illan deg tmeslayt n Tmeẓrit d wamek i illan deg tmeslayt n Xerraṭa 

deg tfelwiyin, syin akkin nefka-d awennit ɣef tfelwiyin-nni, udmawen n umtawa d 

wudmawen n umgired. 

8.Uguren 

  Ulac abrid ara yeḍfer umnadi, ur d-yettemlil ara deg-s uguren, ama deg tudert n yal 

ass, ama deg leqdicat-nniḍen ladɣa leqdic ussnan, d acu yal ugur, yettaf-as-d bab-is tifrat neɣ 

tikwal irewwel i wugur-nni. Ihi gar wuguren-a i d-nemlal ad d-nebder: 

 Deg tmeslayt n Xerraṭa nufa-d ugur deg wayen yerzan asusru d unamek n wawalen, tamsislit n 

temnaḍt-a d tamaynut fell-aɣ yerna amawal yemgarad ɣef win i nessemras deg temnaḍt-nneɣ 

(Timeẓrit), ayen ara aɣ-yeǧǧen ur ngezzu ara s sshala inumak n kra n wawalen, MD: Deg 

tmeslayt n Tmeẓrit qqaren timucuha, deg Xerraṭa qqaren tiḥağğiyin. 

   Llan kra n yimdanen ugin ad aɣ-d-alsen, uggaden allalen n usekles . 

 Llan yimdanen ttun timucuha n zik, kra-nniḍen ttalsen-aɣ-d azgen kan, llan sexlaḍen gar snat 

n tmucuha . 

 Llan wid i yesseqdacen tameslayt n wiyaḍ ( awalen ireṭṭalen), ur d-ttalsen ara s tmeslayt-nsen 

tayemmat imi ttemxalaḍen d temnaḍin n tamiwin-nniḍen . 

Tazwert 

       Deg uḥric-a ad neg aserwes gar tecraḍ tigejdanin d tecraḍ tisuddimin akked tmazzayin 

gar snat n tmeslayin n snat n temnaḍin tinn Tmeẓrit akk d Xerraṭa yembaɛaden. Akken ad 

nessiweḍ ad d-nbeyyen dacu i tent-yezdin d wacu i tent-yessemgarden. 

        Deg yixef-a aḥric n teẓri akked uḥric n tesleḍt ddukklen deg yiwen n yixef, yebḍa ɣef 

kraḍ n yiḥricen, deg uḥric amezwaru ad d-nemmeslay ɣef tecraḍ tigejdanin n umyag 

(Amatar udmawan, askim n tmeẓra), deg uḥric wis sin d ticraḍ tisuddimin n umyag 

(Asuddem, asuddem ajerruman, asuddem n umyag seg umyag, aswaɣ, attwaɣ, amyaɣ, 

talɣiwin tisuddimin tuddisin), deg uḥric wis kraḍ d ticraḍ timazzayin n umyag (Imqimen 

iwsilen usriden/ irusriden, tazelɣa n tnila, amseḍfer n tecraḍ timazzayin deg wuddus 

anemyag, akked tzelɣiwin n wuddus anemyag). 

           Di tazwara, ad neεreḍ ad nefk tabadut n tasnalɣa d umyag d yal irem i icudden ɣur-s d 

wamek i t-id-sbadun yimussnawen, syin ad nefk amek llan deg tmeslayt n Tmeẓrit akked d 

Xerraṭa deg tfelwiyin, syin ad nefk iwenniten fell-asent, udmawen n umtawa d wudmawen 

n umgired. 

Tasnalɣa 

         Tasnalɣa , seg tesnilest, d yiwet n tussna i izerrwen talɣiwin n wawalen ama d amyag, 

ama d isem, ama d aferdis n tjerrumt. 

     Yenna-d J. DUBOIS (2012: 311): « Deg tjerrumt tamensayt, tasnalɣa tzerrew 

talɣa n wawalen […], d tanmegla n tezrawt n twuriwin n wawal neɣ n tseddast. Ma yella 

deg tesnilest tatrart awal n tesnalɣa yesɛa sin n yinumek igejdanen : 

a- Tasnalɣa d aglam n yilugen i yesselḥawen taɣessa n daxel n wawalen(…) . 

b- Tasnalɣa d aglam n yilugen n tɣessa n daxel n wawalen ɣef yiwet n tikkelt, d yilugen n 

tuddsa n wuddusen deg tefyar »
6
 

Yenna-d daɣen LEHMANN & BERTHET ( F. M ) , ( 2000, sb/11 ) . “ Tasnalɣa 

tamawalant i yellan deg anmezruy tezrew talɣilin n wawalen deg umezruy n tutlayt .”
7 

Tasnalɣa tanemyagt 

Deg taggayt-a n wawal , ad nemmeslay ɣef umatar , ama d amatar udmawan deg 

talɣa tudmawant n umyag (amyag ifettin ilmend n wudem) ama d amatar n umaɣun,deg 

                                                           
6 « En grammaire traditionnelle, la morphologie est l’étude des formes des mots[…] par 

opposition l’étude des fonctions ou syntaxe. En linguistique moderne, le terme de morphologie 

à deux acceptions principales : a- la morphologie est la description des règles qui régissent la 

structure interne des mots […] b- la morphologie est la description à la fois des règles de la 

structure interne des mots et des règles de combinaison des syntagmes en phrases». 
7
 « ….La marphologie lexicale a d’abord été historique: elle etudié la formation des mots dans l’histoire des 

langues». 

talɣa tarudmawant n umyag ,sin akkin awal ad yili ɣef tecraḍ neɣ tzelɣiwin n wuddus 

anemyag 

 ( tazelɣa n urmir,tazelɣa n tibawt, d tezlɣa n tnila). 

Anagraw n umyag 

 Deg tmaziɣt ad naf deg-s aṭas n wawalen am umyag d wayen i icudden ɣur-s imi 

yella d aferdis n umawal d wayen yeqqnen ɣur-s, yerna yesɛa assaɣ yid-s srid ama d imqimen 

ilelliyen ama d iwsilen d tecraḍ tigejdanin d tmazzayin akked telɣiwin tiseddimin rnu ɣer 

waya ticraḍ n wuddus anemyag. 

Amyag 

              Amyag d netta i ul n tefyirt, am wakken i d-yenna J. DUBOIS (2002: 505): « Deg 

tjerrumt tamensayt, amyag d awal i d-yemmalen ayen i izemren ad yeḍru, Anamek-is d tigawt 

i ixeddem umeskar. ».
8
 

  Amyag ilmend n unamek imussnawen ferqen-t ɣef sin n lesnaf, yella yemmal-d 

tigawt wayeḍ d taɣara. Amatar amagnu ideg tella tigawt MD: (Aru, awi, ruḥ), akked d 

umatar uzzig ideg tella tɣara MD: (Ihriw, imlul, ibrik). 

 Tasmilt-a sbadun-t-id M. QUITOUT (1997: 93) d K. NAÏT-ZERRAD (1995: 16). 

Aneggaru- ya yenna-d: « Llan sin n leṣnaf n yimyagen: imyagen imagnuyen akked yimyagen 

n tɣara »
9
 

 Amyag ifetti ilmend n wudem (Win i yettmeslayen, win iwumi nettmeslay, win iɣef 

nettmeslay), d tmeẓri (Izri, izri ibaw, urmir, urmir ussid). 

 Talɣa n umyag tebḍa ɣef sin n yiḥricen: Amatar udmawan + Afeggag {aẓar + askim 

(Ticreḍt n tmeẓri) }. 

 Amatar udmawan deg talɣa neqqar-as amigaw neɣ asentel. 

 Deg talɣa d afeggag deg tseddast neqqar-as aseɣru. 

  Tasmilt-a yesbadu-t-id K. CADI (1987: 32) akked K. NAÏT-ZERRAD (2001: 77). 

 Aneggaru-ya yenna-d: « Talɣa n umyag deg teqbaylit tetteddu εlaḥsab n twuri d tewsit d 

umḍan akked d wudem. Talɣa tanemyagt nezmer ad tt-nebḍu s tarrayt-a: 

talɣa tamyagant = afeggag neɣ asentel + awsil 

Afeggag s timmad-is yettwasileɣ-d seg uẓar (d tirgalin yesεan anamek) akked uskim asawal 

(d tiɣra i d-yeskanayen akud neɣ timeẓra n umyag). 

Iwsilen (azwir/adfir) d imataren udmawanen neɣ d amaɣun. Talɣa tumyigt = aẓar + askim + 

                                                           
8
 « En grammaire traditionnelle, le verbe est un mot qui exprime le procès, c’est-à-dire l’action que le sujet …. ». 

9
 « Il existe deux types de verbes : les verbes ordinaires et les verbes d’état ». 

awsil ».
10 

S. CHAKER (1991: 124) seg tama-s yenna-d: « Amyag amaziɣ yettili-d s useddukel amaran 

n uẓar amawalan i yebnan anagar ɣef tergalin, d uskim n tmeẓra i yeqqnen ɣur-s, s umata 

ttilin nejmaɛen, akked d umatar udmawan: 

Amyag=Aẓar amawalan↔ ticraḍ n tmeẓri ↔ amatar udwawan (Neɣ« afeggag »)  

(Neɣ « askim »)= « asentel » ».
11

 

  Tenna-d O. AISSOU (2007/2008: 83): « Amyag iman-is yezmer ad yili d irem yemmden. 

Yettwasbadu-d mḥettem s tdukkli n uẓar amawalan yesεan anagar tirgalin, s yiwet n tecreḍt 

tinmeẓrit ixelḍen akked umatar udmawan ».
12 

Tebɣa ad tini d akken amyag iman-is yezmer ad yesεu anamek, yebna ɣef uẓar i isεan ala 

tirgalin acku aẓar n wawal ulac deg-s tiɣra, daɣen irennu ɣur-s umatar udmawan maca mačči 

seg uẓar (Amatar udmawan ur yeddi ara ɣer uẓar). 

 

 

 

 

 

   

  

                                                           
10

 « La forme du verbe kabyle varie en fonction du genre, du nombre et de la personne. Une forme verbale peut se 

décomposer de la manière suivante : forme verbale = radical ou thème + affixe(s). Le radical est lui-même formé 

d’une racine (comportant des consonnes porteuses de sens) et d’un schème vocalique (voyelles qui indiquent le 

temps ou l’aspect du verbe). Les affixes (préfixe et / ou suffixe) sont les indices de personne ou de participe 

(désinences personnelles). Nous avons donc : forme verbale = racine + schème + affixe(s) » 

 
11 « Le verbe berbère est défini par l’association obligatoire d’une racine lexicale composée uniquement de 

consonnes, d’une marque aspectuelle conjointe, souvent amalgamé, et d’un indice de personne : 

Verbe=Racine lexicale↔marque spectuelle ↔ indice de personne (ou « radical »)(ou « schème »)= « théme ». 

 
12 « Le verbe tout seul peut constituer un énoncé complet. « Il est défini par l’association obligatoire d’une racine 

lexicale composée
12

 uniquement de consonnes, d’une marque aspectuelle conjointe souvent amalgamée, et un 

indice de personne ». 

 



 

 

 

 

 

 

 

 

 

 
Ixef I : Ticraḍ tigejdanin 

 

 

 

 

 

 

 

 



Ticraḍ tigejdanin 
 

 

Ⅰ-Ticraḍ tigejdanin 

       Amyag ur yezmir ara ad yili war ticraḍ tigejdanin, qqaren-asent daɣen ticraḍ 

timaranin neɣ tigensanin. Ticraḍ-a d ti: 

 Amatar udmawan. 

 Askim. 

1. Amatar udmawan 

            D yiwet seg tecraḍ tigejdanin n umyag, yezga deg umyag ur t-nettaf ara iman-

is, yemmal-d win te rza taluft (Tigawt neɣ taɣara), yeqqen srid ɣer umyag ur yelli 

d amqim, ifetti ilmend n: 

 Wudem: udem amezwaru (Win i yettmeslayen), udem wis sin (win iwumi 

nettmeslay), udem wis kraḍ (Win iɣef nettmeslay). 

 Tewsit: (Amalay, unti). 

 Umḍan: (Asuf, asget). 

Am wakken daɣen i yebḍa ilmend n wadeg-ines deg wuddus anemyag 

(Izwiren, idfiren, talɣa tugzimt). 

Am wakken i d-yenna A. BERKAI (2011: 96): « Amatar udmawan d timsisdit 

timezgit n umyag deg tmaziɣt, yettemyuddas d ufeggag n umyag. Afeggag 

yesdukkul aẓar akked temsisdit timiẓrit. Amatar yezmer ad yezwir neɣ ad yeggri, 

neɣ tikwal yiwen umur ad yezwir, wayeḍ ad yeggri ».
13

 

 Seg tama-s, A.IDIR (2019: 40) yenna-d: « Imataren udmawanen: Talɣiwin 

timyaganin sɛant sin n yiferdisen ur ttemfaraqen ara, yerna wa yettiḥwij wayeḍ: 

- Ifeggagen i yeddsen s yiẓuran d yiskimen. 

- Imataren udmawan iwumi nsemma daɣen tahrayin n wudem i yellan d 

alɣacen izwiren neɣ d idfiren neɣ talɣa tugzimt i ufeggag n umyag ». 
14

 

                                                           
13 « L’indice de personne c’est une modalité obligatoire du verbe en amazighe, amalgamée au 

thème constitué de la racine et de la modalité aspectuelle. C’est un élément préfixé, suffixé ou 

ambifixé ». 

14 « Les indices de personne : Les formes verbales sont constituées de deux éléments 

inséparables et indispensables l’un pour l’autre : - Les radicaux qui combinent les racines et les 

schèmes.- Les indices de personne appelés aussi les désinences de personne qui sont des 

morphèmes préfixés et /ou suffixés au radical du verbe ». 

1.1. Imataren udmawanen imagnuyen 

   Imataren udmawen n umyag n tigawt iwumi qqaren imataren udmawanen 

imagnuyen, imataren-a mmalen-d win ixeddmen tigawt, ttbinen-d ɣer tmeẓra 

akken ma llan (Urmir, urmir ussid, izri, izri ibaw), zemren ad d-asen s kraḍ n 

talɣiwin: 

- Izwiren: (Ud3, sf, ml) y /i----, (Ud3, sf, nt) t ----, (Ud1, sg, ml/nt) n----. 

- Idfiren: (Ud1, sf, ml/nt) ----ɣ, (Ud3, sg, ml) ----n, (Ud3, sg, nt) nt. 

- Talɣa tugzimt: (Ud2, sf, ml/nt) t----ḍ, (Ud2, sg, ml) t----m, (Ud2, sg, nt) t mt. 

Am wakken i d-yenna K. NAÏT-ZERRAD (1995: 73): « Imataren udmawanen 

mtawan akk ɣer tmeẓri: 

 Asuf: Ud1, ml, nt ---(e)ɣ ; Ud2, ml t(e)---(e)ḍ ; Ud2, nt t(e)---(e)ḍ ;  

Ud3, ml i/y(e)---;Ud3,nt t(e)---. 

 Asget: Ud1, ml, nt n(e)--- ; Ud2, ml t(e)---(e)m ; Ud2, nt t(e)---(e)mt ; Ud3, 

ml(e)n ;Ud3, nt ---(e)nt ».
15

 

  Deg wudem wis kraḍ asuf amalay, amatar udmawan ɣur-s snat n tsenfal deg 

tmeslayin n tantaliwin n tutlayt n tmaziɣt, yal tikkelt amek i t-nettaru, imi tcudd 

ɣer umḍan n tergalin ara d- iḍefren amatar-nni: 

 I ---: Sdat n ufeggag n umyag i ibeddun s yiwet n tergalt. MD: Iruḥ, inuda. 

 Ye---: Sdat n ufeggag n umyag i ibeddun s snat n tergalin. 

MD: Yennum, yesserwet. 

 Y---: Sdat n ufeggag n umyag i ibeddun s teɣri. 

MD: Yufa, yusem. 

 Tasmilt-a yesbadu-t-id M. KOSSMANN (2000: 54): « Alɣiḍ i- n wudem wis kraḍ 

yettwasemras sdat n tergalt, alɣiḍ y- yettwasemras sdat n teɣri (…). Deg figig, ma 

yella umyag ibeddu s tergalt, amqim wis kraḍ dimma i- . Maca tikwal nezmer ad 

naf « ye » deg tazwara n wawal deg tmeslayt-a, zemrent ad ilint d talɣiwin 

tirawsanin ».
16

 

K. NAÏT-ZERRAD (1995: 74) yesbadu-t-id: « Amatar awsil n wudem wis kraḍ asuf 

amalay yettwaru: 

                                                                                                                                                                                     
 

15 « Les indices de personne sont identiques por tous les thèmes ». 

 
16

 « L’allomorphe i- de la troisième personne est employé devant consonne, l’allomorphe y- devant voyelle (…). 

A figuig, si la base commence par une consonne, le préfixe de 3 m est toujours i-. comme il est possible d’ avoir 

ye- à l’initial du mot dans ce parler, il s’agit probablement des formes analogiques » 

 I: Sdat n usentel i ibeddun stergalt MD: Iwala, ad inadi 

 Y: Sdat n usentel i ibeddun s snat n tergalin MD: Yelḥa, yessekcem 

 Y: Sdat n usentel i ibeddun s teɣri MD: Ad yawi, yufa ».
17

  

Tafelwit n yimataren udmawanen imagnuyen n tmeslayin i terza tezrawt-a 

 

 

Imedyaten seg wammud 

Udmawen 

Timeẓrit Xerraṭa 

Tigawt Tigawt 

 

 

Asuf 

Ud1, ml/nt ad gneɣ, ɣriɣ, ttḥibbiɣ bɣiɣ 

Ud2, ml tebɣiṭ, a teṭṭegreṭ tɛeččit 

Ud2, nt tmeṭlet, a tenseṭ tesɛit, tettrut 

Ud3, ml Ifrurex,yekka, 
ittneqlab, ad iffeɣ 

iger, yekkes, 
ikker, ičča 

Ud3,nt tufa, tcebbaḥ, a tarew Teqqim, Teddem 

 

 

Ud1, ml/nt a nruḥ Nerga,neẓra 

Ud2, ml truḥem Tergam, 

tgezmem 

                                                           
17 « L’indice préfixé de la 3

e
 p.m.si. s’écrit : 

 i devant un thème débutant par une consonne ex : (il a vu), (il cherchera) 

 ye devant un thème débutant par 2 consonnes ex : (il marché), (il a introduit) 

       y devant un thème débutant par une voyelle  

                              ex : (il apportera), (il a trouvé) ». 

 

 

Udmawen 

Timeẓrit    Xerraṭa 

Tigawt Tigawt 

 

 

      Asuf 

Ud1, ml/nt ----ɣ ----ɣ 

Ud2, ml t --- ṭ t --- t 

Ud2, nt t --- ṭ t --- t 

Ud3, ml i/y---- i/y---- 

Ud3,nt t---- t---- 

 

 

     Asget 

Ud1, ml/nt n---- n---- 

Ud2, ml t --- m t --- m 

Ud2,nt t --- mt t --- mt 

Ud3, ml ----n ----n 

Ud3, nt ----nt ----nt 

Asget 

Ud2,nt truḥemt Tergamt, 

truḥemt  
Ud3, ml qqimen, ttaɣen, 

ad ffɣen 
sɛan, kecmen 

Ud3, nt ffɣent, ad zzint Ffant, wellant 

 

Awennit ɣef tfelwit 

Udmawen n umtawa 

 Mtawan yimataren udmawanen imagnuyen gar tmeslayt n Xerraṭa d Tmeẓrit deg 

tsekka: (Izwiren, idfiren, talɣa tugzimt). 

 Mtawan yimataren udmawanen imagnuyen gar tmeslayin-a deg wudmawen: 

 Asuf: Ud1, ml/nt (---ɣ), Ud3, ml (y/ i---), Ud3, nt (t---). 

 Asget: Ud1, ml/nt (n---), Ud2, ml (t---m), Ud2, nt (t---mt), Ud3, ml (---n), 

Ud3, nt (--nt). 

Udmawen n umgired 

 Temgarad tmeslayt n Xerraṭa ɣef tin n Tmeẓrit deg wayen yerzan imataren 

udmawanen imagnuyen n wudem wis sin asuf, amalay/unti, Xeṛṛaṭa tessemras(t---t), 

 ma d Timeẓrit tessemras (t---ṭ), mgaradent tmeslayin-a ɣef win n tmaziɣt (t--- ḍ) 

 Deg tmeslayt n Xerraṭa, deg wudem wis kraḍ asuf amalay, d amatar udmawan (i---) 

 i isemrasen s waṭas ɣef (y---). 

1.2.  Imataren udmawanen uzzigen 

Imataren udmawanen n umyag n tɣara qqaren-asen imataren udmawanen uzzigen, 

ttbinen-d deg yiwet n tmeẓri kan deg yizri, mgaraden ɣef wid n umagnu, zgan-d 

ɣer taggara (d idfiren), deg wudem wis kraḍ asuf amalay d talɣa tilemt, ma d 

imataren n usget d yiwen akk ɣer taggara: Ud1, sf, ml/nt (---ɣ),  

Ud2, sf, ml/nt (---ḍ),  

Ud3, sf, ml (---Ø),  

Ud3, sf, nt (---et),  

udmawen n usget (---it), tasmilt-a yesbadu-t-id S. CHAKER (1983: 115) akked K. 

NAÏT-ZERRAD (1995: 92). Aneggaru-ya yenna-d: « Deg yizri, imataren 

udmawanen n yimyagen n tɣara mgaraden ɣef wid n umyag n tigawt..., izri: 

Amatar udmawan: 

Asuf: -(e)ɣ, -(e)ḍ, - , -(e)t. 

                Asget: -it d talɣa n uyewnan »
18

. 

Maca llan kra n yimyagen n tɣara sεan yiwen umatar udmawan akked yimyagen n 

tigawt deg yizri, amedya amyag « Icbeḥ ». 

 Tafelwit n yimataren uzzigen n tmeslayin i terza tezrawt-a 

Amyag n tɣara n tmeslayt n Tmeẓrit yettili deg yizri, ma d Xerraṭa deg wurmir. 

 

Udmawen 

Timeẓrit      Xerraṭa 

taɣara taɣara 

 

Asuf 

Ud1, ml/nt ---ɣ ---ɣ 

Ud2, ml 

Ud2, nt 
---ṭ 
---ṭ 

t---t 
t---t 

Ud3, ml 

Ud3, nt 
---Ø 
---et 

i--- 
t--- 

 

Asget 

Ud1, ml/nt ---it n--- 

Ud2, ml 

Ud2, nt 
---it 
---it 

---m 
---mt 

Ud3, ml 

Ud3, nt 
               ---it 
                ---it 

             ---n 
             ---nt 

 

Amedya deg tmeslayt n Tmeẓrit d Xerraṭa. 

 

Udmawen 

Timeẓri 

Izri Izri 

 

Asuf 

Ud1, ml/nt mluleɣ Curqeɣ 
Ud2, ml 

Ud2, nt 

mluleṭ 

mluleṭ 

 Tcurqet 

Tcurqet 

Ud3, ml 

Ud3, nt 

Mlul 
Mlulet 

Icureq 
 Tcureq 

 

Asget 

Ud1, ml/nt Mlulit  Ncureq 

Ud2, ml 

Ud2, nt 

Mlulit 
Mlulit 

Tcurqem 

 Tcurqemt 

Ud3, ml 

Ud3, nt 

Mlulit 
Mlulit 

 Curqen 

Curqent 

                                                           
18 « Au prétérit, les indices de personne des verbes de qualité sont différents de ceux des verbes 

ordinaires…, le prétérit : Indice de personne : singulier : -(e)ɣ, -(e)ḍ, - , -(e)t. pluriel : -it forme 

unique. ». 

Amedya deg tmeslayt n Xerraṭa  d Tmeẓrit 

Udmawen 

Timeẓri Xerraṭa 

      Urmir Urmir 

 

Asuf 

Ud1, ml/nt Ad imluleɣ di cureɣ 

Ud2, ml 

Ud2, nt 

Ad temluleṭ 

Ad temluleṭ 

di curqet 

di curqet 

Ud3, ml 

Ud3, nt 

Ad imlul 

Ad temluleṭ 

di cureq 

di curqet 

 

Asget 

Ud1, ml/nt Ad nemlul di ncureq 

Ud2, ml 

Ud2, nt 

Ad temlulem 

Ad temlulemt 

di icurqem 

di icurqemt 

Ud3, ml 

Ud3, nt 

Ad mlulen 

Ad mlulent 

di icurqen 

di icurqent 

Awennit ɣef tfelwit 

   Udmawen n umtawa: 

 Mtawant tmeslayin-a deg talɣa n yimataren udmawanen uzzigen d idfiren akk, 

ala deg tmeslayt n Xerraṭa  deg wudem amezwaru asget amalay unti akked wudem wis 

kraḍ asuf amalay unti d izwiren. 

 Amatar udmawan uzzig n wudem amezwaru asuf, ama d amalay, ama d unti, d 

yiwen gar tmeslayin-a (---ɣ). 

Udmawen n umgired: 

Tella lemgirda gar snat n tmeslayin-a deg wayen yerzan amatar udmawan uzzig, 

deg tmeslayt n Tmeẓrit ad t-naf yettbin-d deg yizri ma deg Xerraṭa yettbin-d deg 

wurmir. 

 Deg tmeslayt n Tmeẓrit ad naf d amatar udmawan n umyag n tɣara i d uzzig 

maca deg tmeslayt n Xerraṭa d amatar udmawan n umyag n tigawt deg wurmir i d 

uzzig. Acku amatar udmawan n umyag tɣara d umyag n tigawt deg wurmir d yiwen. 

Amedya n umatar udmawan n umyag n tigawt deg wurmir: 

 Asuf: Ud1, ml/nt (di rgeɣ → ---ɣ), Ud2, ml/nt (di rget→ ---t), Ud3, ml/nt (di 

reg→ Ø---). 

 Asget: Ud1, ml/nt (di nareg→ n---), Ud2, ml (di rgem→ ---m), Ud2, nt (di 

gemt→ ---mt), Ud3, ml (di rgen → ---n), Ud3, nt (di rgent →---nt). 

 Imataren udmawanen uzzigen n Tmeẓrit deg wudem wis kraḍ asuf unti yella-d 

s talɣa tudfirt (---t) ma deg Xerraṭa yella-d s talɣa tilemt (Ø---) . 

 Imataren udmawanen uzzigen n Tmeẓrit deg usget sεan yiwet n talɣa d tudfirt (--

-it), ma deg Xerraṭa llan-d s talɣa tuzwirt akked tedfirt maca yal yiwen s umatar-is: 

Asget: {Ud1, ml/nt(n---)} d azwir ; {Ud2, ml (---m) ; Ud2, nt (---mt) ; Ud3, 

 ml (---n) ; Ud3, nt (---nt)} d idfiren. 

1-3Amatar n umaɣun 

 D talɣa tarudmawant n umyag, ifetti ilmend n tmeẓri, ur yettbeddil ara ilmend 

n wudem d tewsit d umḍan. Am wakken id d- yenna M. QUITOUT (1997: 93): 

 « Amaɣun d talɣa tuzzigt i yettaddam umyag (…). D armeskil deg tewsit, amḍan, d 

wudem ».
19

 

A. BASSET (1952: 22) yenna-d: « Amaɣun d armeskil ilmend n tewsit d umḍan, s 

yiwet n talɣa s yimataren-a y--- uzwir akked d ---n udfir ».
20

 

K. NAÏT-ZERRAD (1995: 87/88) yenna-d: « (…) Amaɣun d armeskil ilmend n 

tewsit d umḍan, amaɣun yettili deg yizri, d wurmir, d wurmir ussid ».
21

 

Amaɣun yebḍa ɣef snat n talɣiwin: 

 Amaɣun ilaw: Yettili-d s talɣa-ya: 

(y/i + afeggag (izri, urmir, urmir ussid) + n). 

MD: 

 Izri: yeččan 

 Urmir: ara yeččen 

 Urmir ussid: ittetten 

 Amaɣun ibaw: Yettili-d s talɣa-ya: 

(n + afeggag n yizri ibaw). 

                                                           
19 « Le participe c’est une forme impersonnelle spéciale que prend un verbe (…). Il est 

invariable quant au genre, au nombre, et à la personne ». 

 
20  « Le participe est invariable en genre et en nombre, il est uniformément caractérisé par les 

indices y--- préfixé et ---n suffixé». 

 
21

« (…) Le participe est invariable en genre et en nombre. Le participe existe au prétérit, à 

l’aoriste, et à la l’aoriste intensif ». 

MD: 

 Izri ibaw: ur nečči 

 Tasmilt-a yesbadu-t-id K. NAÏT-ZERRAD (1995: 88) akked A. IDIR 

(2019: 48). Aneggaru- ya yenna-d: « Talɣiwin n umaɣun d tiḥerfiyin: 

 Talɣa tilawt: i/y + asentel (urmir, izri, urmir ussid) + n. 

 Talɣa tibawt: ur n + asentel (izri ibaw, urmir ussid) + ara ».
22

 

Seg tama O. AISSOU (2021: 214) tenna-d: « Amaɣun «i/y---n » yettili anagar deg 

yizri akked wurmir ussid »
23

 

 Tafelwit n umaɣun n tmeslayt n Tmeẓrit akked  Xerraṭa 

Awennet i tfelwit :       Udmawen n umtawa 

 Temtawa tmeslayt n Tmeẓrit akked d tmeslayt n Xerraṭa deg umatar arudmawan n 

umaɣun n yizri, yella-d s yiwet n talɣa tugzimt (y/i---n) 

Udmawen n umgired 

 Mgaradent tmeslayin-a deg tzelɣa n tibawt n umaɣun n yizri ibaw, imi deg tmeslayt 

n Tmeẓrit tella-d s talɣa  (ur---ara), ma deg tmeslayt n Xerraṭa tella-a s talɣa-ya 

(u---ani). 

                                                           
22  « Les formes du participe sont donc simple : 

 Formes affirmatives positives : i /y + thème (A, P, A.I) + n. 

 Formes négatives : ur n + thème (P.A, A.I) ara ». 
23 « Le participe, avec l’ambifixe « i/y---n » est attesté seulement au prétérit et à l’aoriste intensif ». 

 

 

Tameslayt Amaɣun n yizri Amaɣun n yizri 

Ibaw 

Amaɣun  

n Wurmir 

Amaɣun  

n wurmir ussid 

 

 

Timeẓrit 

icban, yicban, 

iwin,yellan, 

yeṭṭran,iḥubben, 

inan  

(y/i---n) 

Ur nesɛi,  
ur nelli, 
 ur nessin 

 

 

      (n---) 

Ara iruḥen,  
ara yeccan 

 

 

 (y---n) 

Yettḥibbin 

 

 

 

 

    (y---n) 

 

 Xerraṭa 

Iruḥen,  

Yellan 

(y/i---n) 

U nruḥ ani 

U nelli ani 

(n---) 

 di iruḥen 

    di ilin 

  (i---n) 

Ittruḥen 

  Ittilin 

(i---n) 

  Mgaradent tmeslayin-a deg umatar arudmawan n umaɣun n wurmir akked 

d wurmir ussid, imi deg tmeslayt n Tmeẓrit yella-d s talɣa tugzimt (y---n), ma deg 

Xerraṭa deg wurmir yell wurmir ussid s talɣa tugzimt (i---n) 

2. Askim n tmeẓri 

           Askim d ticreḍt tagejdant tis snat n umyag, yemmal-d timeẓri n umyag ma 

yella temmed neɣ ur temmid ara, tummidin(Izri ilaw d yizri ibaw), tirummidin 

(Urmir d wurmir ussid). K. NAÏT-ZERRAD (1994: 16) yenna-d: « Anagraw n 

umyag n tmaziɣt yesɛa ukuẓ n tmeẓra: urmir aḥerfi, urmir ussid, izri, izri ibaw. Ɣer 

ukuẓ n tmeẓra-ya tigejdanin nezmer ad d-nernu anaḍ, d umaɣun ». 
24 

S. CHAKER (1989: 02) seg tama-s yerna-d: «  Anagraw "n yimaziɣen imezwura" 

yegdel sin n yisental imezwura i d-ibanen s temlellit n teɣra: 

Urmir ~ Izri 

y-azzel y-uzzel 

y-čč y-čča 

-Anagraw "alemmas" n tura, rnant-d ɣur-s aṭas n talɣiwin timaynutin (urmir ussid d 

wuddisen ad + urmir): 

Urmir 
ussid 

← Urmir ~ Izri 

y-ttazzal 
 

(y-

azze

l) 

y-uzzel 

i-tett 
 

(y-čč) y-čča 

  
↓ 

 

                      Ad y-azzel Ad y-čč ».
25

 

                                                           
24 « Le système verbale du berbère possède quatre thèmes : l’aoriste simple, l’aoriste intensif, le 

prétérit, le prétérit négatif. A ces quatre thèmes principaux, nous pouvons ajouter l’impératif et 

le participe ». 

 

25 « - Le systhème " proto-berbère" opposait deux thèmes primitifs, distingués par un jeu d’alternance 

vocalique : 

Aoriste prétérit 

il court il a couru il a mange  il a mangé 

- Le systéme " moyen" actuel s’est enrichi de nombreuses formes nouvelles (l’aoriste intensif et le 

complexe ad 

+ aoriste : 
Aoriste intensif  ← [aoriste] prétérit 

 Askim yettbeddil dima deg wurmir ussid (d talɣa tucriḍt imi afeggag-is yettawi 

ticreḍt, ibennu ɣef ufeggag n wurmir aḥerfi) maca yezmer ad ibeddel deg tmeẓra-

nniḍen (izri d yizri ibaw imi ifeggagen-nsen zemren ad ugdun neɣ ad mgirden ɣef 

win n wurmir). Aya yettili-d ilmend n tsekka n umyag ma d (bu 2/3/4 ifeggagen), 

mačči d ayen ara nessissen deg tezrawt-a imi mačči d wa ay d iswi-ines. 

 Deg wayen yerzan taɣessa n umyag, iferdisen i t-id-yessebdaden, tettili-d tukksa n 

uskim s tukksa n umatar udmawan d tergalin n uẓar deg umyag, ayen i d-

yeqqimen d askim. 

 Deg waya F. SADIQI (1997: 81) tenna-d: « Askim yettwasileɣ-d s tergalin, d 

teɣra i yettuneḥsaben d leqwaleb ijerrumanen anda i d-yettili uẓar akken ad d-

nessuffeɣ talɣiwin i yettekkin ɣer taggayin n tseddast ».
26

 

MD: Yura → (y---) d amatar udmawan ; (-ura) d afeggag ; (u-a) d askim. 

 Amyag n tmaziɣt yebna ɣef tmeẓra mačči ɣef wakud am tutlayin-nniḍen, ulac 

ayen i d- yesbanayen melmi i teḍra tigawt deg talɣa n umyag, akken ad nẓer lawan 

n tigawt ilaq ad nesseqdec imerna n wakud (tura, azekka, iḍelli...). Am wakken i 

d-tenna K. BENAZZOUZ (2021: 50): « Anagraw n tseftit n yimyagen deg tmaziɣt, 

yebna ɣef tmeẓri, mačči ilmend n wakud am kra n tutlayin-nniḍen i yecban 

tafransist, tagnizit d telmanit ». Maca K. NAÏT-ZERRAD (1995: 71) yenna-d: « 

Askim d tiɣra i d-yemmalen akud neɣ timeẓri n umyag ».
27

 

2.1. Urmir 

Urmir d timeẓri i d-yemmalen tigawt ur εad tebdi, tezmer ad teḍru tura neɣ ɣer sdat 

deg yimal, am wakken i d-tenna K. BENAZZOUZ (2021: 60): « Urmir, d timeẓri 

seg tmeẓra i yellan deg tmaziɣt. Tigawt, deg-s, mazal ur tebdi ara, tezmer ad teḍru 

ɣer sdat ». K. NAÏT- ZERRAD (2003: 20) yenna-d: « Urmir d yiwet n talɣa war 

ticreḍt, d tarawsant anda azal-is iqqen ɣer usatal ».
28

 

Urmir yezmer ad yili s snat n talɣiwin: 

                                                                                                                                                                                     
il court ad + aoriste il a couru 

il mange il courra il a mangé 
 il mangera ».  

 

26
« Quant aux schèmes, formés de consonnes et de voyelles, ce sont des moules grammaticaux 

dans lesquels les racines sont encastrées pour dériver des formes appartenant à des catégories 

syntaxiques données ». 

  
27

 « Un schème (voyelles qui indiquent le temps ou l’aspect du verbe) ». 

  
28

  « L’aoriste est une forme non marquée, neutre dont la valeur dépend du contexte ». 

 Urmir s « ad » (S tzelɣa « ad »). 

 Urmir (War tazelɣa). 

Am wakken i d-yenna S. GUERRAB (2014: 45): « Urmir nezmer ad t-nesseqdec s 

tzelɣa neɣ war tazelɣa ».
29

 

 Urmir war tazelɣa ur yezmir ara ad yili deg tazwara n tefyirt, ur yelli d talɣa tilellit, 

maca dima yetteqqen ɣer umyag-nniḍen ara t-id-yezwiren. Am wakken i d-tenna K. 

BENAZZOUZ (2001: 61): « Urmir war tazelɣa «ad» ur nezmir ara ad t-naf deg 

tazwara n tefyirt, talɣa-ines ur telli d tilellit, maca d tuqqint ɣer umyag-nniḍen 

ara t-id-yezwiren ». 

Tafelwit n uskim n wurmir n tmeslayt n Tmeẓrit akked d Xerraṭa 

 Udmawen 

Asuf Asget 

Amyag Tamslayt Ud1 

ml/nt 

Nekk 

Ud2 

ml/nt 

Kečč/ 

kemm  

Ud3 

ml/nt 

Netta/ 

Nettat 

Ud1 

ml/nt 

Nekkni/ 

Nekkenti 

Ud2 

ml/nt 

Kunwi/ 

Kunmti 

Ud3 

ml/nt 

Nutni/Nutenti 

 

Efk/ekf 

Tmeẓrit Ad fkeɣ 

(--Ø) 

Ad tefkeṭ 

 (--Ø) 

Ad yefk 

(--Ø) 

Ad nefk 

(--Ø) 

Adtefkem 
tefkemt 

(--Ø) 

Ad fken/fkent  

(--Ø) 

Xerraṭa di ffeɣ 

(--Ø) 

di ffet 

(--Ø) 

di ff 

(--) 

di naff 

(a--) 

di ffem/ di 
ffemt 

(--Ø) 

di ffen/ di ffent 

(--Ø) 

 

Ečč 

Tmeẓrit Ad Ččeɣ 

(--Ø) 

Ad teččeṭ 

(--Ø) 

Ad yečč/tečč 

(--Ø)/ (--Ø) 

Ad nečč/ 

(--Ø) 

Ad 
ččem/ččemt 

(--Ø)/ (--Ø) 

Ad ččen/ččent 

(--Ø)/ (--Ø) 

Xerraṭa di ččeɣ 

(--Ø) 

di ččet 

(--Ø) 

di čč/ di ččet 

(--)      (--Ø) 

di nečč 

(Ø--) 

di ččem/di 
ččemt 

(--Ø) 

di ččen/di ččent 

(--Ø) 

 

Sεu 

Tmeẓrit Ad Sεuɣ 

(--u) 

Ad Tesεuṭ 

(--u) 

Ad isεu 

(--u) 

Ad nesεu 

(Ø--u) 

Ad 
Tesεum/Tesεu
mt 

(--u) 

Ad Sεun/ Sεunt 

(--u) 

Xerraṭa di sεuɣ 

(--u) 

di sεut 

(--u) 

di sεu 

(--u) 

di nesεu 

(Ø--u) 

di sεum/di 
sɛumt (--u) 

di sεun/di sɛunt 

  (--u) 

                                                           
29“ 

Le schéme est une structure qui ce combine a la racine pour moduler le sens général porté par cette dernière”. 

Af 

Tmeẓrit Ad Afeɣ 

(a-) 

Ad Tafeṭ 

(a-) 

Ad Yaf/taf 

(a-) 

Ad naf 

(a-) 

Ad Tafem/ 
Tafemt 

(a-) 

Ad Afen/ 
Afent 

(a-) 

Xerraṭa di wfeɣ 

(-Ø) 

di wfet 

(-Ø) 

di wf 

(--) 

di naf 

(a-) 

di fem/ di femt 

(-Ø) 

di fen/di fent 

(Ø-) 

 

Qqim 

Tmeẓrit Ad 
Qqimeɣ 

(--i-Ø) 

Ad 
Teqqimeṭ 

(--i-Ø) 

Ad Iqqim/ 
Iqqimt 

(--i-) 

Ad 
neqqim 

(Ø--i-) 

Ad Teqqimem/ 
Teqqimemt 

(--i-Ø) 

Ad Qqimen/ 
Qqiment 

(--i-Ø) 

Xerraṭa di 

qqimeɣ 

(--i-Ø) 

di qqimet 

(--i-Ø) 

di qqim 

(--i-) 

di neqqim 

(Ø--i-) 

di qqimem/ mt 

(--i-Ø) 

di qqimen/ nt 

(--i-Ø) 

 

Sew 

Tmeẓrit Ad Suɣ 

(-u) 

Ad Tsuṭ 

(-u) 

Ad Isu/tesu 

(-u) 

Ad nesu 

(-u) 

Ad Tesum / 
Tesumt 

(-u) 

Ad Sun/ Sunt 

(-u) 

Xeṛṛaṭa di suɣ 

(-u) 

di sut 

(-u) 

di su 

(-u) 

di nasu 

(a-u) 

di sum/ di 
sumet 

(u-Ø) 

di sun/di sunt 

(-u) 

 

ruḥ 

Tmeẓrit Ad ruḥeɣ 

(-u-) 

Ad truḥeṭ 

(-u-) 

Ad iruḥ 

(-u-) 

Ad nruḥ 

(-u-) 

Ad truḥem/ 
truḥemt 

(-u-Ø) 

Ad ruḥen/ 
ruḥent 

(-u-Ø) 

Xerraṭa di ruḥeɣ 
(-u-) 

di ruḥet 
(-u-) 

di ruḥ 
(-u-) 

di nruḥ 
(-u-) 

di ruḥem/ 
ruhemt 
(-u-Ø) 

di ruḥen/di 
ruḥent 
(-u-Ø) 

   

Awennit n tfelwit:          Udmawen n umtawa 

 Deg tmeẓri n wurmir yella umtawa gar uskim n Tmeẓrit akked d Xerraṭa deg yal 

udem, deg yimyagen efk/ekf (--), ečč (--), sεu (--u), qqim (--i-), ruḥ (-u-). 

 Askim n umyag efk/ekf akked ečč d yiwen deg udmawen merra (--) d talɣa 

tilemt. 

 Yemtawa uskim n wurmir n umyag « af » gar tmeslayin-a deg wudem 

amezwaru asget amalay unti (a-). 

 Yemtawa uskim n umyag sew gar tmeslayin-a deg wudmawen merra (-u), 

anagar deg wudem amezwaru asget amalay/ unti (a-u).  

Udmawen n umgired 

 Tella lemgirda gar tmeslayt n Tmeẓrit akked d Xerraṭa deg uskim n wurmir deg 

umyag 

sew deg wudem amezwaru asget amalay/unti, deg Tmeẓrit ad nsu → afeggag 

(su) 

→askim (-u) ; deg Xerraṭa di nasu → afeggag (asu) → askim (a-u). 

 Yemgarad uskim n wurmir n umyag « af » gar tmeslayin-a, deg Tmeẓrit yella-d 

s yiwet n talɣa deg yal udem (a-), maca deg tmeslayt n Xerraṭa yella-d akk s talɣa 

(-) anagar deg wudem amezwaru asget amalay unti (a-). 

2.2. Izri 

 Izri neɣ imizri d talɣa n umyag i d-yemmalen tigawt yeḍran, temmed, tfukk, ur 

d-tettuɣal ara. Tasmilt-a sbadun-t-id A. IDIR (2007/2008: 68), d K. NAÏT-

ZERRAD (1995: 80). Aneggaru-ya yenna-d: « Izri yemmal-d tigawt i iɛeddan, i 

yettwaxedmen, i yemmden». 
30

 

 Yenna-d daɣen M. QUITOUT (1997: 92): « Izri: yemmal-d izri deg tegnit n 

umyag n tigawt, maca daɣen yemmal-d urmir deg tegnit n umyag n tɣara: 

yufa (d amyag n tigawt) ; iwe(s)ser »
31

 

        K. NAÏT-ZERRAD (2001: 82) seg tama-s yenna-d: « ekk yesɛa tamlellit tayugant 

Ø / (i /a) 

Urmir ekk (= ekkØ) / izri kki i sin n wudmawen imezwura asuf, d kka i tiyaḍ: 

kkiɣ, tekkiḍ, yekka, tekka, nekka …».
32

 

 

 

 

 

 

 

 

 

                                                           
30  « Le prétérit exprime un procès achevé, réalisé, accompli ». 

 

31 « Le prétérit : il exprime le passé dans le cas d’un verbe d’action, mais aussi le présent dans 

le cas d’un verbe d’état : il a trouvé (v. d’action) ; il est/était vieux. ». 

 

32 « passer » a une double alternance Ø /(i /a) aoriste ekk ( = ekkØ ) / prétérit kki pour les 2 premières p. sg. Et 

kka pour les autres : « je suis passé (e) », « tu es passé (e) ». « Il est passé », « elle est passée », « nous somme 

passées … » 

 Tafelwit n uskim n yizri n tmeslayt n Tmeẓrit d Xerraṭa 
 

                                                       Udmawen 

Asuf Asget 

Amyag Tameslayt Ud1  

ml/nt 

Nekk 

Ud2  

ml/nt 

Kečč/kem 

Ud3  

ml/nt 

NetNetta/Nettat 

Ud1, 

ml/nt 

Nekni /Nknti 

Ud2, 

ml/nt 

Kunwi/knmti 

Ud3, 

ml/nt 

Nutni/Ntnti 

 

Efk / Ekf 

Tmeẓrit Fkiɣ 

(--i) 

Tefkiṭ 

(--i) 

Yefka/tefka 

(--a) 

Nefka 

(--a) 

Tefkim/mt 

(--i) 

Fekan/nt 

(--a) 

Xerraṭa ffiɣ 

(--i) 

Teffit 

(Ø--i) 

iffa 

(--a) 

Neffa 

(Ø--a) 

Teffam/mt 

(Ø--a) 

ffan/nt 

(--a) 

 

Ečč 

Tmeẓrit Ččiɣ 

(--i) 

Tččiṭ 

(--i) 

Yečča/Tečča 

(--a) 

Nečča 

 (--a) 

Teččim/mt 

 (Ø --i) 

Ččan/nt 

(--a) 

Xerraṭa Ččiɣ 

(--i) 

Teččit 

(Ø--i) 

ičča 

(--a) 

Nečča 

(Ø--a) 

teččam 

(Ø--a) 

teččam/ mt  

(Ø--a) 

 

Sεu 

Tmeẓrit Sεiɣ 

(--i) 

Tesεiṭ 

(--i) 

Yesεa/tesɛa 

(--a) 

Nesεa 

(Ø--a) 

Tesεim/mt 

(--i) 

Sεan/nt 

(--a) 

Xerraṭa sεiɣ 

(--i) 

Tesεit 

(Ø--i) 

isεa 

(--a) 

Nesεa 

(Ø--a) 

tesεam/ mt  

(Ø--a) 

sεan/ nt 

(--a) 

 

Af 

Tmeẓit Ufiɣ 

(u-i) 

Tufiṭ 

(u-i) 

Yufa/tufa 

(u-a) 

Nufa 
(u-a) 

Tufam/mt 

(u-a) 

Ufan/nt 

(u-a) 

Xerraṭa ufiɣ 

(u-i) 

Tufit 

(u-i) 

iWfa 

(--a) 

Nufa 
(-a) 

tufam/ 
tufamt 

(-a) 

ufan/ ufant 

(-a) 

 

Qqim 

 

 

Tmeẓrit Qqimeɣ 

(--i- Ø) 

Teqqime
ṭ 

(--i- Ø) 

 

iqqim 

(--i- Ø) 

Neqqim 

(--i- Ø) 

teqqimem 

(--i- Ø) 

qqimen 

(--i- Ø) 

 

 Xerraṭa qqimeɣ 

(--i-Ø) 

Teqqime

t 

(--i-Ø) 

iqqim 

(--i) 

neqqim 

(Ø--i) 

teqqimem/ mt 

(Ø--i) 

qqimen/ nt  

(--i-Ø) 

 

Sew 

Tmeẓrit Swiɣ 

(--i) 

Teswiṭ 

(--i) 

yeswa 

(--a) 

neswa 

(Ø --a) 

Teswim/mt 

Ø (--i) 

Swan/nt 

(--a) 

Xerraṭa swiɣ 

(--i) 

Teswit 

(--i) 

iswa 

(--a) 

neswa 

(Ø--a) 

teswim 

(Ø--i) 

swan/ nt 

(--a) 

 

 

ruḥ 

Tmeẓrit ruḥeɣ 

(-u- Ø) 

truḥeṭ 

(-u- Ø) 

iruḥ 

(-u-) 

nruḥ 

(-u-) 

truḥem/mt 

(-u- Ø) 

ruḥen/nt 

(-u- Ø) 

Xerraṭa ruḥeɣ 

(-u-Ø) 

truḥet 

(-u-Ø) 

iruḥ 

(-u-) 

nruḥ 

(-u-) 

truḥem/ mt 

(-u-Ø) 

ruḥen/ nt 

(-u-Ø) 



Ticraḍ tigejdanin 
 

 

Awennit n tfelwit:           Udmawen n umtawa 

 Mtawant tmeslayin-a deg uskim n yizri deg yimyagen « efk/ekf, ečč, sεu, sew » deg 

wudem wis kraḍ asuf amalay unti, udem amezwaru asget amalay unti akked wudem 

wis kraḍ asget amalay unti (--a). 

 Temtawa tmeslayt n Tmeẓrit akked deg uskim Xerraṭa n yizri n umyag 

« qqim » deg wudmawen merra, yella-d s yiwet n talɣa (--i-). 

 Mtawant tmeslayin-a deg uskim n yizri n umyag « ruḥ » deg yal udem, yella-d s 

yiwet n talɣa (-u-), am tuget n tmeslayin n tantala taqbaylit. 

Udmawen n umgired 

 Yemgarad uskim n yimyagen « efk/ekf, ečč, sεu, sew » deg yizri gar tmeslayin-a, 

deg tmeslayt n Xerraṭa llan-d s yiwet n talɣa (--a) deg usget s waṭas ma deg 

tmeslayt n Tmeẓrit llan-d s snat talɣiwin (--i) ; (--a). 

 Mgaradent tmeslayin-a deg uskim n yizri n deg yimyagen « efk/ekf, ečč, sεu, sew» 

deg wudem amezwaru asuf amalay unti, deg wudem wis sin asuf amalay unti akked 

wudem wis sin asget amalay unti, deg tmeslayt n Tmeẓrit yella-d s talɣa (--i) ma deg 

tmeslayt n  Xerraṭa yella-d s talɣa (--a). 

 Yemgarad uskim n umyag « af » deg yizri gar tmeslayin-a deg tmeslayt n n Xerraṭa 

askim n wudmawen akk sεan yiwet n talɣa (-a) maca deg tmeslayt n Tmeẓrit sεan 

snat n talɣiwin, %deg wudem amezwaru asuf amalay unti akked wudem wis sin 

asuf amalay unti (u-i). Deg wudem wis kraḍ asuf amalay unti, udem amezwaru asget 

amalay unti, udem wis sin asget amalay unti akked wudem wis kraḍ asget amalay 

unti (u-a). 

 Deg tmeslayt n Xerraṭa ur d-yettili ara umgired gar wudem amezwaru, udem wis sin 

akked wudmawen-nniḍen deg yimyagen merra, maca deg tmeslayt n  

 Tmeẓrit tella lemgirda deg yimyagen merra anagar amyag « qqim » akked«  

 ruḥ » d yiwen. 

2.3.  Izri ibaw 

              Izri ibaw d talɣa n umyag i d-yemmalen tigawt ur neḍri ara maca tεedda. Am 

wakken i d- yenna K. NAÏT-ZERRAD (2003: 20): « Izri ibaw d talɣa i d-

yettwaddmen seg yizri seld tibawt».
33

 

                                                           
33  « Le prétérit négatif est la forme prise par le prétérit après la négation». 

Yettaleɣ yizri ibaw s tmerna n tzelɣiwin n tibawt (Ur---ara), afeggag n yizri ibaw s 

umata ur yemgarad ara ɣef win n yizri ilaw, ma yella-d umgired yettbin-d deg teɣri n 

tunṭiqt taneggarut tettuɣal d « i » am wakken i d-yenna M. MAMMERI (1990: 66) 

akked K. BENAZZOUZ (2021: 74) taneggarut-a tenna-d: « (…) Afeggag n yizri ibaw, 

ur yemgarad ara dima ɣef win n yizri ilaw. Ma yemgarad, lemgarda-nni, tettban-d deg 

teɣri n tunṭiqt taneggarut ; tettuɣald« i » deg yizri ibaw ». 

Tafelwit n uskim n yizri ibaw n tmeslayt n Tmeẓrit d n Xerraṭa 

 Udmawen 

Asuf Asget 

Amyag Tameslayt Ud1 

ml/nt 

Nekk 

Ud2 

ml/nt 

Kečč/ Kem 

Ud3 

ml/nt 

Netta/ 

Nettat 

Ud1 

ml/nt 

Nekni/ 

Nekenti 

Ud2 

ml/nt 

Kunwi/ 

Kunemti 

Ud3 

ml/nt 

Nutni/ 

Nutenti 

 

Efk / ekf 

Tmeẓrit Ur 
Fkiɣara 

(--i) 

Ur Tefkiṭ 
ara 

(Ø --i) 

Ur ifka ara 

(--a) 

Ur nefka ara 

(Ø --a) 

Ur tefkim/mt 

ara     (--i) 

Ur Fkin/nt 
Ara  (--i) 

 Xerraṭa  Ul ffiɣ 
ani (--i) 

Ul teffit ani 

(Ø--i) 

Ul iffa ani 

(--a) 

Ul neffa ani 

(Ø--a) 

Ul teffam/ mt 

ani 

(Ø--a) 

Ul ffan/nt ani 
(--a) 

 

Ečč 

Tmeẓrit Ur Ččiɣ 

ara 

(--i)  

Ur Teččiṭ 

ara 

(Ø --i) 

UrIČča 
teČča ara 

(--a) 

Ur neČča ara 

(Ø --a) 

Ur teččim/mt 

ara 

(Ø --i) 

Ur Ččan/nt ara 

(--a) 

 Xerraṭa Ul Ččiɣ 
ani 

(--i) 

Ul teččit 
ani 
 

(Ø--i) 

Ul ičča ani 
 

(--a) 

Ul nečča ani 

(Ø--a) 

Ul teččam/ mt 

ani 

(Ø--a) 

Ul ččan/ nt ani 

(--a) 

 
 
 

Sεu 

Tmeẓrit Ur Sεiɣ 

ara  (--i) 
Ur Tesεi 

ara (--i) 
Ur 

Isεa/tesɛa 
Ara  (--a) 
 

Ur nesεa ara 

(--a) 
Ur tesεim/mt 

ara  (--i) 
Ur Sεan/nt ara 

(--a) 

Xerraṭa ul sεiɣ 
ani 

(--i) 

 

ul tesεit 
ani 

(Ø--i) 

 Ul isεa 
ani 

(--a) 

Ul nesɛa ani 

(Ø--a) 

Ul tesεam/ 
mt ani 

(Ø--a) 

Ul sεan/ nt 
ani 

(--a) 

 

 

 

Af 

Tmeẓrit Ur ufi 
ara 

(u-i) 

Ur tufiṭ ara 

(u-i) 

ur yufa 

ara 

(u-a) 

Ur nufa ara 

(u-a) 

 Ur tufim 

/mt ara 

(u-i) 

Ur ufi/nt ara 

(u-i) 

 Xerraṭa Ul ufiɣ 

(u-i) 

Ul tufi ani 

(u-i) 

Ul iwfa 
ani  (--a) 

 

Ul nufa ani 

(u-a) 

Ul tufam/ mt 
ani (u-a) 

 

Ul ufan/ nt 
ani   (u-a) 

qqim 

Tmeẓrit Ur 
qqimeɣ 
ara 

(--i-) 

Ur tqqimeṭ 
ara 

(--i-) 

Ur iqqim 
ara 

(--i-) 

Ur neqqim 

(--i-) 

Ur teqqimem 
/mt ara 

(--i-) 

Ur qqimen/nt 
ara 

(--i-) 

 Xerraṭa Ul 
qqimeɣ 
ani 

(--i-Ø) 

Ul 
teqqimet 
ani 

(Ø--i-Ø) 

 

Ul iqqim 
ani 

(--i-) 

Ul neqqim 

(Ø--i-) 

Ul teqqimem/ 
mt 

(Ø--i-Ø) 

Ul qqimen/nt 

(--i-Ø) 

 

 

 

sew 

Tmeẓrit Ur Swiɣ 
ara 

(--i) 

Ur teswiṭ 
ara 

(--i) 

Ur iswa 
ara 

(--a) 

Ur neswa ara 

(--a) 

 Ur teswim 

/mt ara 

(--i) 

Ur swan ara 

(--a) 

   Xerraṭa Ul swiɣ 
ani 

(--i) 

Ul teswit  

(Ø--i) 

Ul iswa 
ani 

(--a) 

Ul neswa  

(Ø--a) 

Ul 

teswam/mt 
ani 

(Ø--a) 

Ul swan/nt 
ani       (--a) 

 

 

 

ruḥ 

Tmeẓrit Ur 
ruḥeɣ 
ara 

(-u-) 

Ur truḥeṭ 
ara 

(-u-) 

Ur iruḥ 
ara 

(-u-) 

 Ur nruḥ ara 

(-u-) 

Ur truḥem/mt 
ara 

(-u-) 

Ur ruḥen /nt 
ara   (-u-) 

(-u-) 

 Xerraṭa Ul 
ruḥeɣ 
ani 

(-u-Ø) 

Ul truḥet 
ani 

(-u-Ø) 

Ul iruḥ 
ani 

(-u-) 

Ul nruḥ 

(-u-) 

Ul truḥem/ 
mt ani 

(-u-Ø) 

Ul ruḥen/ nt 
ani       (-u-Ø) 

 

 

 

 

 

Awennit n tfelwit :       Udmawen n umtawa 

 Temtawa tmeslayt n Tmeẓrit d Xerraṭa deg uskim n yizri ibaw n 

yimyagen 

« efk/ekf, ečč, sɛu, sew » deg wudem wis kraḍ asuf amalay unti, udem amezwaru 

asget amalay unti (--a). Maca imyagen « ečč, sɛu, sew » mtawan ula deg wudem 

wis kraḍ asget amalay unti. 

 Mtawant tmeslayin-a deg uskim n yizri ibaw n umyag « qqim » deg wudmawen 

merra s talɣa (--i-) akked d umyag « ruḥ » s talɣa (-u-). 

Udmawen n umgired 

 Yemgarad uskim n yimyagen « efk/ekf, ečč, sεu, sew » deg yizri ibaw gar 

tmeslayin-a, deg tmeslayt n xaṛṛaṭa llan-d s yiwet n talɣa (--a) deg yal udem, ma deg 

tmeslayt n Tmeẓrit llan-d s snat talɣiwin (--i) ; (--a). Imyagen ilan s uskim i/a deg 

tmeslayet n teqbaylit, yettqabal-it-id –a deg  xaṛṛaṭa. 

 Mgaradent tmeslayin-a deg uskim n yizri ibaw deg yimyagen « efk/ekf, ečč, 

sɛu, sew » deg wudem amezwaru asuf amalay unti, deg wudem wis sin asuf amalay 

unti, deg wudem wis sin asget amalay unti : Timeẓrit (--i), Xerraṭa (--a). 

 Mgaradent tmeslayin-a deg uskim n yizri ibaw n umyag « efk/ekf » deg 

wudem amezwaru asuf amalay unti, udem wis sin asuf amalay unti, udem wis sin 

asget amalay unti, udem wis kraḍ asget amalay unti: Timeẓrit (--i), Xerraṭa (--a). 

 Mgaradent tmeslayin-a deg uskim n yizri ibaw n umyag « af » deg Xerraṭa udem 

wis ttasen krad asuf amalay unti s talɣa (-a), ma deg Tmeẓrit deg wudem amezwaru 

asuf amalay unti, udem wis sin asuf amalay unti, udem wis sin asget amalay unti, 

udem wis kraḍ asget amalay unti ttasen-d s talɣa (u-i), ma yella deg wudem wis 

kraḍ asuf amalay unti, udem amezwaru asget amalay unti ttasen-d s talɣa (u-a). 

2.4. Urmir ussid 

Urmir ussid d timeẓri i d-yemmalen tigawt yebdan maca tettkemmil (ɣezzifet), 

ur iban ara melmi ara tekfu. Neqqar-as urmir ussid imi tigawt-is tessed (tettεawad) 

d isem-is i d awal-is, Yenna-d fell-as K. NAÏT-ZERRAD (2003: 20): « Urmir 

ussid yemmal-d tanumi, tigawt i idumen tettuɣal-d, ur tfukk ara ».
34

 M. QUITOUT 

(1997: 92) seg tama-s yenna- d: « Urmir ussid: talɣa-a temmal-d, tanummi, d 

wallus (talɣa talsant) ».
35

 

S umata yettili-d usileɣ n wurmir ussid s tmerna n « t » neɣ « tt » MD: ddu→ teddu ; 

awi→ ttawi, s tussda n tergalt tis snat MD: zdem→ zeddem ; bnu→ bennu, neɣ s 

ubeddel n talɣa MD: wet→ yekkat, ečč→ttett. 

 

 

 

 

 

                                                           
34  «L’aoriste intensif exprime un habituel, un duratif ou un procès en cours». 

 
35

« L’aoriste intensif : cette forme exprime, l’habitude, la répétition (forme itérative) ».  

Tafelwit n uskim n wurmir ussid n tmeslayt n Tmeẓrit d Xerraṭa 

 Udmawen 

Asuf Asget 

Amyag Tameslayt Ud1 

ml/nt 

Nekk 

Ud2 

ml/nt 

Kečč/ 

Kemm 

Ud3 

ml/nt 

Netta/ 

Nettat 

Ud1 

 ml/nt 

Nekkni/ 

Nekkenti 

Ud2 

 ml/nt 

Kunwi/ 

Kunmti 

Ud3  

ml/nt 

Nutni/ 

Nutenti 

 

Efk/ekf 

Tmeẓrit Ttakeɣ 

(tta-) 

Tettakeṭ 

(tta-) 

Yettak/tett

ak 

(tta-) 

nettak 

(tta-) 

Tettakem/mt 

(tta-) 

Ttaken/nt 

(tta-) 

  Xerraṭa kakkeɣ 

(ka-) 

Tkakket 

(ka-) 

ikakk 

(ka-) 

nkakk 

(ka-) 

tkakkem/ mt 

(ka-Ø) 

kakken/nt 

(ka-Ø) 

 

Ečč 

Tmeẓrit Ttetteɣ 

(tt--) 

Tettetteṭ 

(tt--) 

yettett 

(tt--) 

nettett 

(tt--) 

Tettettem/mt 

(tt--) 

Ttetten/nt 

(tt--) 

 Xerraṭa 
tetteɣ 

(tØ--Ø) 

Tettet 

(tØ--Ø) 

itett 

(tØ--) 

ntett 

(tØ--) 

tettem/ mt 

(tØ--Ø) 

tetten/ nt 

(tØ--Ø) 

 

Sεu 

Tmeẓrit seεεuɣ 

(Ø--u) 

Tseεεut 

(Ø--u) 

iseεεu 

(Ø--u) 

nseεεu 

(Ø--u) 

Tseεεum/ mt 

(Ø--u) 

Seεεun/ nt 

(Ø--u) 

Xerrata Seεεu 

(---u) 

Seεεu 

(---u) 

Seεεa 

(---u) 

seεεu 

(---u) 

Seεεu 

(---u) 

Seεεu 

(---u) 

 

Af 

Tmeẓrit ttafeɣ 

(tta-Ø) 

Tettafet 

(tta-Ø) 

ittaf 

(tta-) 

nettaf 

(Øtta-) 

Tettafam/mt 

(Øtta-) 

Ttafen/nt 

(tta-Ø) 

 Xerraṭa 
Ttaf 

(tta-) 

Ttaf 

(tta-) 

Ttaf 

(tta-) 

ttaf 

(tta-) 

Ttaf 

(tta-) 

ttaf 

(tta-) 

 

Qqim 

Tmeẓrit tteqqamay 

(tt--a-ay) 

Tteqqamay 

(tt--a-ay) 

tteqqamay 

(tt--a-ay) 

tteqqamay 

(tt--a-ay) 

teqqamay 

(tt--a-ay) 

tteqqamay 

(tt--a-ay) 

 Xerraṭa 
tteqqimiɣ 

(ttØ--i-i) 

Tetteqqimit 

(ttØ--i-i) 

itteqqima 

(ttØ--i-a) 

netteqqima 

(ttØ--i-a) 

tetteqqimam/ 
tetteqqimamt     

 (ttØ--i-a) 

tteqqiman/ 
tteqqimane

nt    

(ttØ--i-a) 

 

Sew 

Tmeẓrit Tessuɣ 

(t--) 

Tessuṭ 

(t--) 

yetess 

(t--) 

netess 

(t--) 

tettessem 

(t--) 

tessen 

(t--) 

 Xerraṭa 
ttasuɣ 

(tta-u) 

Tettasut 

(Øtta-u) 

ittasu 

(tta-u) 

Nettasu 

(Øtta-u) 

Tettasum/ mt 

(Øtta-u) 

Ttasun/ nt 

(tta-u) 

Ruḥ 

Tmeẓrit ttruḥueɣ 

(tt-u-u) 

ttruḥuṭ 

(tt-u-u) 

yettruḥu 

(tt-u-u) 

nettruḥu 

(tt-u-u) 

tettruḥum 

(tt-u-u) 

ttruḥun 

(tt-u-u) 

 Xerraṭa 
ttruḥeɣ 

(tt-u-Ø) 

tettruḥet 

(Øtt-u-Ø) 

ittruḥ 

(tt-u-) 

nettruḥ 

(Øtt-u-) 

tettruḥem/ mt 

(tt-u-Ø) 

ttruḥen/ nt 

(tt-u-Ø) 

 

Awennit n tfelwit  

Udmawen n umtawa 

 Yemtawa uskim n wurmir ussid n umyag « af » gar tmeslayin-a, d yiwet n talɣa 

i d- yettuɣalen deg yal udem (tt-), maca deg Tmeẓrit susruyen-t-id [ţţ] deg Xerraṭa 

[tt-].  

 Yella umtawa n uskim n wurmir ussid deg umyag “ sɛu ” gar tmeslayin-a (---u) 

Udmawen n umgired 

 Mi yefti umyag « efk/ekf » ar wurmir ussid ibeddel talɣa, deg Tmeẓrit « ttak » 

deg  xaṛṛaṭa « kakk ». Yemgarad uskim n tmeslayin-a, deg tmeslayt n Tmeẓrit « 

tta- 

», deg tmeslayt n xaṛṛaṭa « ka- » d Tamsislit i yellan « tt » tuɣal d « ka ». 

 Mi yefti umyag « ečč » ɣer wurmir ussid ibeddel talɣa, deg Tmeẓrit « ttett » ; 

[ţţeţţ] deg xaṛṛaṭa « tett » ; [ṯett]. Yemgarad uskim gar tmeslayin-a, deg tmeslayt 

n Tmeẓrit « tt-- » ; [ţţ--] deg tmeslayt n Xerraṭa « t-- » ; [ṯ--] d yiwet n talɣa i 

yellan deg yal udem. 

 Yemgarad uskim n wurmir ussid n umyag « qqim » gar tmeslayin-a, deg 

Tmeẓrit (tt--a-ay) ; [ţţ—a-ay] d yiwet n talɣa i d-yettuɣalen deg yal udem, maca 

deg tmeslayt n Xeṛṛaṭa llant snat n talɣiwin, udem amezwaru asuf amalay unti (tt-- 

i-) ; [tt—i-], udmawen nniḍen n usget (tt--i-a) ; [tt--i-a]. 

 Yemgarad uskim n wurmir ussid n umyag « sew » gar tmeslayin-a, deg 

tmeslayt n Xerraṭa llan-d akk s yiwet n talɣa (tta-u) ; [tt-u], maca deg tmeslayt n 

Tmeẓrit llan-d s talɣa (t--) ; [tt--]. 

 Yemgarad uskim n wurmir ussid n umyag « ruḥ » gar tmeslayin-a, deg Tmeẓrit 

(tt- u-u) ; [tt-u-u] d yiwet n talɣa deg yal udem, deg tmeslayt n Xerraṭa (tt-u-) ; [ṭṭ- 

u-] d yiwet n talɣa deg yal udem. 

3. Anaḍ 

Anaḍ, d talɣa i d-yemmalen asendeh neɣ aweṣṣi. Anaḍ deg tmaziɣt ifetti 

anagar deg wudem wis sin asuf, asget, tasmilt-a tesbadu-t-id O. AISSOU 

(2007/2008: 89) akked M. QUITOUT (1997: 94). Aneggaru-ya yenna-d: « S 

walug amatu, anaḍ yesεa anagar udem wis sin asuf amalay ».
36 

 Ud02,sf, ml  → Ø (d talɣa tilemt). 

 Ud02, sf, nt  → Ø (d talɣa tilemt). 

 Ud02, sg, ml → ---m/t (d talɣa tudfirt). 

 Ud02, sg, nt → ---mt (d talɣa tudfirt). 

Am wakken i d-yenna M. MAMMERI (1990: 67): « Anaḍ mi ara as-tiniḍ i 

walbaεḍ ad yexdem kra dimi anaḍ yella kan deg udem wis sin, deg wanaḍ 

afeggag n umyag d aḥerfi deg wasuf, deg usget rennun iwsilen deffir-s ». 

3.1. Anaḍ ussid 

 Anaḍ ussid, d talɣa i d-yesskanayen asendeh neɣ aweṣṣi, tigawt-is 

ɣezzifet, am wakken i d- yenna S. BENDALI (2007: 36): « Anaḍ ussid yemmal 

asendeh ɣef tigawt yettalsen neɣ tanumi, MD: teffɣet, teddu, qqaremt ». Anaḍ 

ussid ifetti anagar ɣer wudem wis sin, imataren n wanaḍ ussid d wanaḍ d yiwet n 

talɣa isεan. Anaḍ aḥerfi deg talɣa tibawt yettuɣal d anaḍ ussid ibaw 

Tafelwit n wanaḍ d wanaḍ ussid n tmeslayt n Tmeẓrit d tmeslayt n Xerraṭa 

Tameslayt Udem Anaḍ aḥerfi Anaḍ ussid Amatar 

udmawan 

 

 

 

    Timeẓrit 

Ud02, sf, ml ruḥ, awi, sers, 

efk,  

Ceεεel, keččem ---Ø 

Ud02, sf, nt Kcem Ceεεel, keččem ---Ø 

Ud02, sg, ml ruḥem/ ruḥet Ceεεulayem/ 

Cεulayet 

---m/t 

Ud02, sg, nt Ruḥemt Ceεεulayemt ---mt 

                                                           
36 « En règle générale, l’impératif n’a que les deuxièmes personnes, singulier et pluriel ». 

 Xerraṭa 

Ud02, sf, ml  Keccem, zellu, 
ttett, ttemmat, 
ttɛedda, ččaray 

---Ø 

Ud02, sf, nt Kker, ddem, 
ɛeyyeṭ, ini 

Ttekkar, tteddem, 
ttɛeyyiṭ, qqar 

---Ø 

Ud02, sg, ml ruḥem/ ruḥet, 
wellam/ wellat 

Ttruḥem, /ttruḥet, 
ttwellam//ttwellat 

---m/t 

Ud02, sg, nt Ddumt/Ddut, 
qqimemt/qqimet 

Tteddumt/Tteddu
,teqqimemt/ 
tteqqimet  

---mt/t 

 

Awennit n tfelwit 

Yemtawa umatar udmawan n wanaḍ aḥerfi d wanaḍ ussid gar tmeslayt n Tmeẓrit d 

tmeslayt n Xerraṭa, deg talɣa d idfiren akk, deg wudem wis sin asuf amalay unti 

 (---Ø) talɣa tilemt, deg wudem wis sin asget amalay (---m/t), deg wudem wis sin 

asget unti (---mt). Deg tmeslayt n Xerraṭa ɣas yettili-d ussemres n snat n talɣiwin 

(---m/t) i umatar n wudem wis sin asget amalay, maca d (---m) i yettwassemrasen 

s waṭas. 

Tasnalɣa n yimqimen 

  Awal am wakken i nezra , yebḍa ɣes sin n yeḥricen : awalen n umawal ( 

amyag dyisem I yemgaraden ama deg talɣa am deg twuri ) akked d wawalen n 

tjjarumt ayen ur nelli disem neɣ damyag, gar wawlen ad naf tinzaɣ, tizelɣiwin , 

tisɣunin, imerna akked d yimqimen. 

-Imqimen udmawanen ilelliyen 

Amqim udmawan d amqim yeftin ilmend n wudem. Llan kraḍ: amezwau d win 

yettmeslayen; wis sin, d win iwumi yettmeslay; wis kraḍ d win iɣef yettmeslay. 

Amqim udmawan deg-s akk udmawen (asuf, asget, amalay, unti).ula d netta 

yebḍa ɣef snat n tessekiwin : illeleyen akked yiwsilen d wid ad nwali deg ixef wis 

kraḍ 

-Imqimen  ilelliyen 

Tasekka-ya d tin yerzan asmeskel amutlay, aṭas n tsenfal i d-yettbanen gar 

tmeslayin n yiwet n tantala. Asmeskel-a yettḥaz ama d talɣa tawezzlant n umqim 

ama d talɣa-ines taɣezzfant. 

Amedya seg wammud-nneɣ 

   Amqim udmawan ilelli 

 

            Timeẓrit          Xerraṭa 

        Nekk Nekk, Nekki, Nekkini Nekk, Nekkina 

        Kečč / Kemm Kečč, Kečči, Keččini 

Kem, Kemmi, Kemmini 

Cekk, Cekkina 

Cemm, Cemmina 

        Netta           Nețța  Netta  

        Nettat           Nețțat  Nettat 

        Nekkni / Nekkenti           Nekkni, Nekkenti      Nekkni, Nekkenti    

        Kunwi           Kunwi   Kunwi 

         Kunemti           Kunemti   Kunemti 

         Nutni            Nutni, Nuhni   Nuhni 

         Nutenti           Nutenti, Nuhenti   Nuhenti 

Awennit ɣef tfelwit:      Udmawen n umgired 

- Deg udem amezwaru asuf amalay, unti, ad naf talɣa tawezzlant ( nekk), 

ssemrasen-t ama deg Tmeẓrit ama deg Xerraṭa, tella daɣen tzlɣa taɣezzfant 

(nekki, nekkini) deg temslayt n Tmeẓrit, am wakken tella talɣa-ya ( nekkina). 

Timerna n (i) deg tmeslayt n Tmeẓrit (nekki) akked d temlellit n teɣra (a-i) gar 

snat n tmeslayin-a ( nekkini, nekkina).  

- Deg wudem wis sin asuf amalay, unti, ad naf talɣiwin d tiwezzlanin (kečč, 

kem) deg tmeslayt n Tmeẓrit mgaradent ɣef tid n Xerraṭa (cekk, cemm) akked d 

telɣiwin tiɣezzfanin (kemmi, kemmini) deg tmeslayt n Tmeẓrit d tin n Xerraṭa 

(cemmina). Yella ubeddel n wadeg n ususru akked temlellit n teɣra (a)&(i). 

- Deg wudem wis kraḍ asuf, amalay, unti tella talɣa (nețța) i umalay (nețțat) i 

unti deg tmeslayt n Tmeẓrit ma yella deg tmeslayt n Xerraṭa mgaradent ad naf 

(netta) i umalay (nettat) i unti (țț) d taznaggaɣt tuɣal d (tt) d taggaɣt.Ihi nezmer 

ad d-nini belli d abeddel n wadeg n ususru. 

- Deg wudem wis kraḍ asget amalay, unti (nutni, nutenti), ama deg 

tmeslayt n Tmeẓrit ama deg tmeslayt n Xerraṭa ssemrasen (nuhni, 

nuhenti)  

Ⅱ. Asuddem n tjerrumt 

              Asuddem 

Ticraḍ tisuddimin ttuneḥsabent d ticraḍ s wazal-nsent deg tutlayt. Imi asuddem d 

ttawil i aɣ-yessawaḍen ad d-nessileɣ awalen . 

 Asuddem d akala n usileɣ n tayunin timaynutin s usdukkel n walɣac ajerruman 

ɣer uẓar amawalan, ilmend n J. DUBOIS D WIYAḌ (2012: 136): « Asuddem d 

asenṭeḍ n yiferdisen imawalen, anida xersum yiwen seg-sen ur yezmir ad 

yettwasemres d ilelli, deg yiwet n talɣa»
37

  yenna-d daɣen K. NAÏT-ZERRAD (1995: 

97): « Asuddem yettili-d s tmerna n yizwiren i talɣa taḥerfit tamezwarut n umyag ».
38

 

Asuddem llan deg-s sin n lesnaf: 

 Asuddem ajerruman. 

 Asuddem anfalan. 

            Asuddem ajerruman 

yebḍa ɣef kraḍ n yisuddimen i d-nessiliɣ seg umyag aḥerfi. Isuddimen-a d 

wi:Aswaɣ , attwaɣ , amyaɣ d talɣa tasduklant ( tuddist) akka am uttwaɣ˷aswaɣ 

;amyaɣ˷aswaɣ ; aswaɣ˷ amyaɣ. 

yerna-d daɣen IDIR(A.) :« Amyag daγen yemmal-d s tecraḍ tisuddimin i yellan d 

alγacen ( n uwelleh n uzmaẓ anemyag), alγacen-a irgalanen deg tuget d izwiren i 

umyag aḥerfi, iwakken ad silγen kraḍ n tsekkiwin tisuddimin: Aswaγ, attwaγ, amyaγ, 

γer kraḍ n tsekkiwin-a tisuddimin, ad d-nernu tis kuẓt i yellan d talγa tuddist»
39 

       1. Asuddem n umyag 

D alɣacen ijerrumanen (ticraḍ n usuddem) i nrennu ɣer tazwara n umyag aḥerfi neɣ 

s usenṭeḍ n walɣac anemyag ɣer uẓar aynisem, (asuddem n umyag seg umyag, 

asuddem n umyag seg yisem). 

 

                                                           
37 « La dérivation consiste en l’agglutination d’éléments lexicaux, dont un au moins n’est pas 

susceptible d’emploi indépendant, en une forme unique ». 

 
38 « La dérivation consiste en l’agglutination d’éléments lexicaux, dont un au moins n’est pas 

susceptible d’emploi indépendant, en une forme unique ». 

 
39 « C’est une combinaison qui met en jeu un lexème et un morphème pour produire une unité lexicale ». 

 



Ticraḍ tisuddimin  

 

1.1. Asuddem n umyag seg umyag 

D amyag aḥerfi iwumi ara nernu alɣacen ijerrumanen (ticraḍ n usuddem). Llant 

kraḍ n talɣiwin: Aswaɣ, attwaɣ, amyaɣ, akked talɣiwin timesdukklanin 

amyaɣ/Aswaɣ, aswaɣ/amyaɣ, attwaɣ /aswaɣ. Akken i d-yenna K. NAÏT-ZERRAD 

(1995: 72): « Amyag yezmer ad yesɛu talɣiwin tisuddimin i d-isenfalayen aswaɣ, 

attwaɣ, amyaɣ neɣ s usdukkel n talɣiwin-a i d- ittwabedren yakan (…). 

Amedya: 

Aswaɣ: kcem → ssekcem 

Attwaɣ: ddem → ttwaddem Amyaɣ: ṭṭef → myuṭṭaf 

Aswaɣ-Amyaɣ: ndekwal → ssendekwal → msendekwal ».
40

 

1.1.1 Aswaɣ 

D yiwet n talɣa gar talɣiwin n umyag asuddim, tigawt-is ur tettḥaz ara win i tt-

ixedmen, tḍerru-d ɣef wayeḍ am wakken i yettarra amyag aramsuk neɣ asemsay d 

amsuk (iqebbel asemmad usrid), yettaleɣ s tmerna n uzwir « s » i umyag aḥerfi. 

MD: 

 ruḥ → s + ruḥ = sruḥ ; rwel → s + rwel = serwel. (Awelleh n tigawt). 

 mmaren waman → smir aman. (aramsuk). 

 tennerna tlelli → tesnerna tilelli. (amsuk). 

Am wakken i d-mmeslayen ɣef taggayt-a n usuddim, A. IDIR 

(2008/2009: 82), M. MAMMERI (1990: 70), K. BENAZZOUZ (2021: 29) d 

O. AISSOU (2007/2008: 107). 

Taneggarut-a tenna-d: « Taggayt-ayi tettili-d s uzwir n tεezzugt « s » i umyag 

aḥerfi ».
41

 

Azwir « s » yettuɣal d « z, ẓ, s, ṣ, c, j, ğ ». 

MD:                                        

 enz → z/s + enz = zenz / senz. 

 ccef → cc/ss + ccef = ccucef / ssucef ; Ečč → cc/ss + ečč = ccečč / ssečč. 

                                                           
40 « Un verbe peut avoir des dérivés exprimant le factitif, le passif, le réciproque ou 

une combinaison des formes précédentes 

Exemples : 

Factif : entrer → faire entrer, introduire Passif: prendre → être pris Réciproque: tenir → 

se tenir 

Factif-réciproque: aller mieux → revigorer → se revigorer mutuellement». 
 
41

  « Cette catégorie est caractérisée par la préfixation de la sifflante sourde « s » au verbe simple». 

K. NAÏT-ZERRAD (1995: 98) seg tama-s yerna-d: « Aswaɣ yettwasileɣ s tmerna 

n uzwir s neɣ s yimcalayen-is: sse/ ssu 

MD: Talɣa tamezwarut n umyag Aswaɣ 

Kcem ssekce 

ffeɣ ssuffeɣ 

gen sge 

azwir s yettbeddil mi ara yemlil d kra n yimeslicen n talɣa tamezwarut n umyag (z, 

ẓ, s, ṣ, c, j, ğ ) ».
42

 

M. QUITOUT (1997: 112) seg tama-s yenna-d: « Aswaɣ neɣ timentelt: yemmal-d 

tikti n tmentelt neɣ n usukku anamek-is « xdem xdem » neɣ « aseḍru n tigawt ɣef kra », 

asileɣ-is yettili- d s tmerna n uzwir s d yimcalayen imsislanen. Ha-tent-a tid yellan d 

tigejdanin: s, ss, z, zz, ẓ, ẓẓ»
43 

Mi ara tekcem « s » n uswaɣ ɣer umyag aramsuk akken tebɣu tili tsekka n umyag-

nni tettara-t d amsuk iqebbel asemmad usrid. 

Tafelwit n uswaɣ n tmeslayt n Tmeẓrit akk Xerraṭa 

Tameslayt Asuddim 

Timeẓrit 
Ssers,ssuffeɣ,smaɛqil,sselsas 

Sqarbeb,cucef.ur seqqaren.sequcceṭ, 

Zenz 

Xerraṭa          Sers, sefqeɛ, suffeɣ, sujed, smir,  

       Zenz. 

Awennit n tfelwit 

 Ilmend n yimedyaten i d-nekkes seg wammud, yella-d usileɣ n uswaɣ deg 

tmeslayt n Tmeẓrit d Xerraṭa s tmerna n uzwir « s » i umyag i ibeddun s tergalt, s 

tmerna n uzwir « ss » i umyag i ibeddun s teɣra. 

 Mtawant tmeslayin-a deg taggayt-a n usuddim deg usileɣ n uswaɣ s tmerna n 

uzwir « Z » i umyag « enz » (z + enz + amatar udmawan ---n =Zenzen).  

 

                                                           
42

 « Le factitif il se forme par préfixation de s ou de ses variantes : sse/ ssu». 
 
43

 « Le factitif (ou le causatif): Il exprime l’idée de causativité ou de transitivité c’est-à-dire du 

 « faire faire » ou de « faire devenir ». il se forme à l’aide du préfixe s et de ses variantes phonétiquement 

 conditionnées. Voici les plus importantes : s, ss, z, zz, ẓ, ẓẓ ». 

1.1.2 Attwaɣ 

D yiwet n talɣa gar talɣiwin n umyag asuddim, yettili-d s tmerna n yizwiren 

« ttwa, ttu, mm, nn » i umyag aḥerfi, yemmal-d tigawt teḍra, ulac deg-s ameskar, 

maca yella umeskur, win iɣef teḍra tigawt. 

MD: 

 ɣres → ttwa + aɣres = ttwaɣres, aker → ttwa + ker = ttwaker 

 ṛebbi → ttu + ṛebbi = ttuṛebbi, qader → ttu + qader = ttuqader 

 els → mm + els = mmels, ečč → mm + ečč = mmečč/ ttwačč 

 qleb → nn + qleb = nneqlab, bru → nn + bru = nnebru 

Gar wid id d-yemmeslayen ɣef usuddim-a ad naf K. BENAZOUZ (2021: 

33) d A. IDIR (2008/ 2009: 85). Aneggaru-ya yenna-d: « Attwaɣ d taggayt tis 

snat n yisuddimen, yettili-d s tmerniwt n ulɣac « ttwa » i talɣa taḥerfit. 

Talɣa taḥerfit + alɣac « ttwa » = Attwaɣ: wet > ttwawet ».
44

 

Ilmend n K. NAÏT-ZERRAD (1995: 105) yenna-d: « Attwaɣ yettwasileɣ s 

tmerna n uzwir ţţ, ţwa, ţ, mm(e), neɣ nn(e) ɣef umyag aḥerfi »
45

 

Ma d M. QUITOUT (1997: 113) yerna-d: « Attwaɣ yettili-d s tmerna n 

uzwir n ttu-, twa-, mm-, ɣer ufeggag n umyag »
46

Mi ara yekcem uzwir « ttwa- » 

n uttwaɣ yettarra amyag amsuk neɣ asemsay d aramsuk, ur iqebbel ara asemmad 

usrid, iqebbel kan asemmad imsegzi. 

MD: yura tamsirt (amsuk). Tettwaru temsirt (aramsuk) 

Tafelwit n uttwaɣ n tmeslayt n Tmeẓrit akked d Xerraṭa 

Tameslayt Asuddem 

 

 

Timeẓrit 

     Ečč, ttwičč 

               Xdem, ttwaxdem, 

               Ečč, ttwačč   

               Efk, ttunefk 

                                                           
44 « Le passif ce deuxième type de dérivés est obtenu par l’adjonction (préfixation) du morphème « ttwa 

» à la forme primaire. Forme primaire + morphème « ttwa » = le passif 

  Frapper > être frappé ». 

 
45

 « Le passif se forme par préfixation de ţţ, ţwa, ţ, mm(e), n ou nn(e) sur le verbe primaire ». 
46 « Le passif il s’obtient par préfixation de ttu-, twa-, mm- au radical verbal ». 

           Xerraṭa 

      Ečč,ttwačč 

      Els, Mmles 

      Bru, Nnbru 

Awennit n tfelwit:            Udmawen n umtawi 

 Ilmend n wayen i d-nekkes seg wammud, temtawa tmeslayt n 

Tmeẓrit akked d Xerraṭa deg usileɣ n usuddim n uttwaɣ i d-yellan s tmerna n 

uzwir (ttwa, ttu, nn). 

1.1.3 Amyaɣ 

D yiwet n talɣa gar talɣiwin n umyag asuddim, tigawt-is tettruḥu seg 

umeskar ɣer wayeḍ gar sin neɣ ugar tettruḥu tettuɣal. Yettaleɣ s tmerna n uzwir 

« m, my, ms ». 

MD: 

 ḥemmel → m + ḥemmel = mḥemmalen ; εiwen → m + εiwen = 

mεawanen. 

 hder → my + hder = myehdaren ; urar → my + urar = myuraren., 

af→ myaf 

 bɣu → ms + bɣu = msebɣan ; bru → ms + bru = msebran. 

Yenna-d K. NAÏT-ZERRAD (1995: 102): « Amyaɣ yettwasileɣ s umata s 

tmernanuzwir  

m / my(e) / myu ».
47

 

A. IDIR (2008/2009: 89), F. SADIQI (1997: 97), M. QUITOUT (1997: 

114), sbadun-d 

Amyaɣ. Aneggaru-ya yenna-d: « Amyaɣ yettwasileɣ s uzwir m- i talɣa 

taḥerfit: neɣ → mneɣ ; zer → mzer ; laɣa → mlaɣa...»
48

 

K. BENAZZOUZ (2021: 39) seg tama-s terna-d: « Amyaɣ, d yiwet seg 

talɣiwin n umyag asuddim, yettili-d s tmerna n uzwir « my » neɣ yiwen seg 

yimcalayen-is i ufeggag. Deg umyaɣ, tigawt, tzeddi sin neɣ ugar ». 

Deg uswir n tseddast amyaɣ d aramsuk werğin yeqbil tawuri n usemmad 

usrid. 

                                                           
47

 « Le réciproque il se forme en général par préfixation de m / my(e) / myu ». 
48 « Le réciproque il se forme par préfixation de m- à la forme simple : 

Tuer → s’entretuer, voir → se voir réciproquement, appeler → s’interpeler ». 

MD: - Yenger udrum. 

                          - Msengaren yiderman. 

 

Tafelwit n umyaɣ n tmeslayt n Tmeẓrit d Xerraṭa 

Tameslayt Asuddim 

Timeẓrit Mseqbalen,meẓren 

Xerraṭa      Mseqbalen, mmeẓren 

Awennit n tfelwit:       udmawen n umtawi 

 Ilmend n wayen i d-nekkes seg wammud deg tmeslayt n Tmeẓrit yella-d usileɣ n 

umyaɣ n umyag « Qbel » s tmerna uzwir « ms » (ms + qbel + amatar udmawan 

---n = mseqbalen), deg tmeslayt n Xerraṭa yella-d s tmerna n uzwir « mm »  

 Deg tmeslayt Xerraṭa yettili-d usileɣ n umyaɣ s uzwir (mm-).  

1.1.4. Talɣiwin tisuddimin tuddisin. 

 talɣiwin tisuddimin tuddisin neɣ talɣiwin timesdukklanin, d amyag 

asuddim i yettilin s tmerna n snat n tecraḍ n usuddem i umyag aḥerfi. 

       a/Amyaɣ ˷ Aswaɣ 

  Yettili-d s usdukel n umcalay n umyaɣ « m » d umcalay n uswaɣ “s” i 

umyag aḥerfi aɣ-d-yefk amyag asuddim s talɣa tuddist. 

Am wakken i d-yenna A. IDIR (2019: 56): « Talɣiwin tuddisin d talɣiwin 

yeddsen ttilin-d s uzwir n waṭas n walɣacen isuddimen i talɣa tamezwarut n 

umyag. 

talɣa tamezwarut + alɣac « s » « ttw » « my » → talɣa tuddist ».
49 

m/my + s + amyag aḥerfi = amyag asuddim uddis (amyaɣ-aswaɣ). 

MD: m + s + ečč = msečč. 

 

 

 

 

                                                           
49 « Les formes combinées sont des formes complexes obtenues par la préfixation de plusieurs 

morphèmes de dérivation à la forme primaire du verbe. Forme primaire + morphème « s » « ttw » « 

my » → forme combinée». 

Amyaɣ˷Aswaɣ      Timezrit Xerraṭa 

« m »+ « s » ečč→sečč→ms

ečč 

mlil→msemlil 

Tbeɛ→ssetbe

ɛ→msetbeɛ 

     Awennit:         udmawen n umtawi 

Deg talɣa tasduklant amyaɣ˷aswaɣ deg snat n tmeslayin mtawant. 

b/Aswaɣ˷Amyaɣ 

        Yettili-d s usdukel n umcalay n uswaɣ « s » d umcalay n umyaɣ “m” i 

umyag aḥerfi aɣ-d-yefk amyag asuddim s talɣa tuddist. 

s + m + amyag aḥerfi = amyag asuddim uddis (aswaɣ-amyaɣ). MD: s + m 

+ laεi = ssemlaεi. 

Aswaɣ˷Amyaɣ      Timezrit     Xerraṭa 

« s--»+ « m --» 

  “ m--” + “ s--” 

ḥess→smeḥses 

nger→ mesɣer 

laɛi→semlaɛi 

fhem→msefham 

     Awennit 

      Deg talɣa tasduklant Aswaɣ˷Amyaɣ deg snat n tmeslayin mtawant. 

    c/Attwaɣ˷Aswaɣ 

      Yettili-d s usdukel n umcalay n uttwaɣ « ttwa » d umcalay n uswaɣ “s” i 

umyag aḥerfi aɣ-d-yefk amyag asuddim s talɣa tuddist. 

Ttw + s + amyag aḥerfi = amyag asuddim uddis ( attwaɣ-   aswaɣ). MD: ttw 

+ s + ruḥ = ttwasruḥ 

Attwaɣ˷Aswaɣ Timezrit Xerraṭa 

« ttw--»+ « s-- » ssexdem→yettwasexdem ssuffeɣ→ttwasuffeɣ 

sefhem→ ttwasefhem 

      Awennit 

Deg talɣa tasduklant (tuddist) Attwaɣ˷Aswaɣ deg snat n tmeslayin mtawan

Ⅲ. Ticraḍ timazzayin n umyag            

 Ticraḍ timazzayin i irennun ɣer umyag, ur llint ara d tigejdanin ; yezmer ad 

yili umyag mebla ma llant, zemrent ad zwirent i umyad neɣ ad t-ḍefrent 

Ticraḍ-a n umyag ur llint ara d tilelliyin acku qqnent srid ɣer umyag s tezdit, 

ttilint-d send neɣ seld amyag. Llant snat n tecraḍ: 

 Imqimen iwsilen n umyag (usriden, irusriden). 

 Tizelɣiwin n tnila (d, n). 

 Am wakken i d-yenna S. CHAKER (1983: 138): « Kraḍ n yinawen seg 

yisemmaden iwsilen ijerrumanen i izemren ad qqnen ɣer umyag, 

 Imqimen iwsilen isemmaden irusriden. 

 Imqimen iwsilen isemmaden usriden. 

 Tizelɣiwin n tnila. 

Ttemseḍfarent akka (Amqim udmawan awsil arusrid) + (amqim udmawan awsil 

usrid) + tazelɣa n tnila) ».
50 

 S wakka amyag yezmer ad yarez ɣur-s umqim akked tzelɣiwin n tnila.  

1. Imqimen iwsilen n umyag 

  Amqim awsil n umyag, yeqqen srid ɣer umyag s tezdit, ur yezmir ad yili d ilelli, 

am wakken i d-tenna F. SADIQI (1997: 132): « Imqimen udmawanen iwsilen, 

qqaren-asen imazzayen, attwel-nsen werǧin ttilin d ilelliyen, ttilin dima qqnen ɣer 

ufeggag, deg tuget n tikwal ɣer ufeggag n umyag. Deg unamek-a i nezmer asen-

nessiwel iwsilen ». 
51

 

    Amqim awsil n umyag yettbeddil ilmend n wudem, zemren ad ilin d izwiren neɣ 

d idfiren, yettuɣal deg wadeg n yisem mi ara yili d asemmad usrid neɣ d arusrid. 

 Deg usatal-a, yenna-d K. NAÏT-ZERRAD (1995: 143): « Awsil ama yezwar 

                                                           
50 « Les trois types d’expansion grammaticales affixes qui peuvent accompagner un verbe, 

 Pronoms personnels affixes indirects. 

 Pronoms personnels affixes directs. 

 Modalités d’orientation spatiale. 

Se suivent toujours dans l’ordre suivant :(Pronom personnel affixe indirect) + 

(Pronom personnel affixe direct) + (modalité d’orientation spatiale) ». 

 

51 « Les pronoms personnels dépendants, dit aussi clitiques, ont la caractéristique de ne jamais 

apparaître seuls : ils doivent toujours être attachés à un radical, dans la plupart des cas un 

radical verbal. C’est dans ce sens qu’on peut les appeler des ʺaffixesʺ ». 

neɣ yegra, d asemmad usrid neɣ d arusrid, itteqqen ɣer umyag s tezdit ».
52 

 Amqim awsil n umyag, ihi yebḍa ɣef snat n tsekkiwin: 

1.1. Amqim awsil usrid 

  D amqim i d-yettuɣalen deg wadeg n yisem asemmad usrid iwakken ur d-

yettili ara wallus n wawal deg tefyirt, Am wakken i d-nnan F. SADIQI (1997: 

135), d A. IDIR (2019: 59). Aneggaru-ya yenna-d: « Imqimen iwsilen usriden: 

ttaṭṭafen imukan n yisemmaden usriden, zemren ad ten-sersen deg tazwara n 

umyag neɣ deg taggara n umyag ».
53

 

 Imqimen iwsilen usriden n umyag i yellan deg tmaziɣt d wi, am wakken i d-

yenna K. NAÏT- ZERRAD (1995: 143) akked A. IDIR (2019: 65): 

 Asuf 

 Ud1, ml/nt: - (i)yi 

 Ud2, ml: - (i)k 

 Ud2, nt: - (i)kem 

 Ud3, ml: - (i)t 

 Ud3, nt: - (i)tt 

 Asget 

 Ud1, ml: - (y)aɣ 

 Ud1, nt: - (y)aɣ 

 Ud2, ml : - (i)ken 

 Ud2, nt: - (i)kent 

 Ud3, ml: - (i)ten 

 Ud3, nt: - (i)tent 

 (-y) n wudem amezwaru asget ama d amalay ama d unti, seqdacen-t deg 

                                                           
52

« L’affixe qu’il soit postposé ou antéposé, complément d’objet direct ou indirect, est lié au verbe ». 

  

53  « Les pronoms affixes directs : ils occupent la place des expansions directes, ils peuvent 

être placés après ou avant le verbe ». 

wudem wis kraḍ asuf melmi tekfa talɣa n umyag s teɣri, MD: teǧǧa-yaɣ, yeǧǧa-

yaɣ. 

 Am wakken i d-yenna K. NAÏT-ZERRAD (1995: 143): « (y) n wudem 

amezwaru asget yettban-d d talɣa n umyag tadfirt mi ara tekfu s teɣri ».
54

 

 Nesseqdac (-i) melmi tekfa talɣa n umyag s tergalt, akken ur temlilint ara snat n 

tergalin, MD: 

Yukker-it. Maca mačči dima MD: ukren-t/-tt/-ten/-tent. 

Tafelwit n yimqimen iwsilen usriden n tmeslayt n Tmeẓrit d Xerraṭa 

Udmawen Timeẓrit Xerraṭa 

idfiren Izwiren Idfiren Izwiren 

 

Asuf 

Ud1, ml/nt -(i)yi yi- -(i)yi,i yi- 

Ud2, ml 

Ud2, nt 

-(i)k 

-(i)kem 

k- 

kem- 

-(y)ik 

-(y)im 

k- 

m- 

Ud3, ml 

Ud3, nt 

-(i)t 

-(i)tt 

t- 

tt- 

-(y)at 

-(y)att 

t- 

tt- 

 

Asget 

Ud1, ml/nt -(y)aɣ ɣ- -aneɣ, -yaneɣ 

-anteɣ,-yanteɣ 

aɣen- 

aɣent- 

Ud2, ml 

Ud2, nt 

-(i)ken 

-(i)kent 

ken- 

kent- 

-(y)iwen 

-(y)ikumt, akumt 

wen- 

kumt- 

Ud3, ml 

Ud3, nt 

-(i)ten/hen 

-(i)tent/hent 

ten/hen- 

tent/hent- 

-(y)an 

-(y)ant 

an- 

ant- 

 

 

 

 

 

 

 

 

 

                                                           
54

 « Le (y) de la 1
re

 p. Pl. apparaît si la forme verbale qui précédé se termine par une voyelle ». 

Tafelwit n yimedyaten n yimqimen iwsilen usriden n tmeslayt n Tmeẓrit akk d Xerraṭa 

Udmawen Timeẓrit Xerraṭa 

 

 

 

 

 

        asuf 

 

Ud1, ml/nt 

 

Nekk  

            efki-yi  

          ceyɛem-iyi 

         qarḥent-iyi 

Eff-i-d 

Isefqeɛ-i 

Teččet-i 

Ud2, ml 

Kečč 

       rriɣ-k-id 

       Wwiɣ-k-id 

      i k-id-isusef 

      imi k-ɛelleɣ 

Da k-di-

nerr 

Yeẓra-yak 

Ud2, nt 

Kem 

  Ad kem-teč                                                                  

ẓẓiɣ- kem 

i kem-yuɣen 

Da am-wteɣ 

Ud3, ml 

Netta 

           issew-it 

          inawel-it   ,  

              ilsa-t                  

Da t-nečč, 

Itteyyer-at 

Iluɛa-du-t 

Ud3,nt 

Nettat 

tegr-itt  

 izla-tt 

             a tt-ider-itt 

Tɛayer-att 

             Tegret-at 

Da tt-zewjeɣ 

Issujed-att 

 

 

 

 

 

Asget 

Ud1, ml/nt 

Nukenni/nukennti 

          ur stahna-aɣ        

                a ɣ-ččen 

a ɣ-dimenɛen 

Ftel-aneɣa  

Da aɣen-ičč 

Ud2, ml 

Kunwi 

yewwet-ikem 

yewwi-kem 

Yegg
w
i-yawen 

Ud2,nt 

kunemti 

yewwet-ikemt 
Yegg

w
i-yawent 

Ud3, ml 

Nutenni 

 

yegri-ten/ yečča-hen 

a ten-ider/ a hen-yečč 

Yečča-iyin n 

yiseggasen 

Da hen-ičč 

Ud3, nt 

Nutennti 

 

teftel-itent/ 

teččudi-ihent 

a tent-teslaḥ/ a hent-tessers 

Teǧǧa-iyint 

Ul hent-tuqaɛ 

ani 

Awennit ɣef tfelwit 

Udmawen n umtawa 

 Mtawant tmeslayin-a deg umqim awsil usrid deg wudem wis sin asuf amalay(kečč ) 

(i)k, mi ara yili d azwir dima tɣelli teɣri (i) yettuɣal d k- (d talɣa tawezzlant) acku 

tezwar-it-id tzelɣa n wurmir neɣ n umassaɣ. Mi ara yili d adfir yettili d: 

-ik mi ara tekfu talɣa n umyag s tergalt (d talɣa taɣezzfant). 

 Mtawant tmeslayin-a deg umqim awsil usrid deg wudem wis kraḍ asuf amalay 

 ( netta),t-, deg wunti( nettat), tt-, mi ara yili deg tazwara n umyag zdat n teɣri. 

Udmawen n umgired 

 Mgaradent tmeslayin-a deg umqim awsil usrid deg wudem wis sin asuf amalay (kečč), 

deg tmeslayt n Tmeẓrit mi ara yekfu umyag s teɣri tɣelli teɣri n umqim awsil (-ik) 

yettuɣal d (-k), maca deg tmeslayt n Xerraṭa yettili-d s tmerniwt n (y) i umqim awsil 

(ak) yettuɣal d (-yak). 

 Mgaradent tmeslayin-a deg umqim awsil usrid deg wudem amezwaru asuf 

amalay/unti,nekk ,deg tmeslayt n Tmeẓrit yettili-d s yiwet n talɣa deg yal timeẓri -(i)yi, 

maca deg tmeslayt n Xerraṭa yettili-d s snat n talɣiwin, yettili-d s talɣa n (-i) deg yizri mi 

ara yekfu umyag s tergalt, yettili-d s talɣa n -yi mi ara yekfu umyag s teɣri, maca mi ara 

yili deg tmeẓra- nniḍen yettili-d s talɣa n -(i)yi. 

 Mgaradent tmeslayin-a deg umqim awsil usrid deg wudem wis sin asuf unti( kem), deg 

tmeslayt n Tmeẓrit yella-d s talɣa n -ikem mi ara yekfu umyag s tergalt, s talɣa n kem 

mi ara yekfu umyag s teɣri akked deg tazwara n umyag mi ara t-id-tezwar tzelɣa n 

wurmir neɣ n umassaɣ. Deg tmeslayt n Xerraṭa yettili-d s talɣa n -yam mi ara yekfu 

umyag s tergalt, s talɣa n am mi ara yekfu umyag s teɣri, am- deg tazwara n umyag mi 

ara t-id-tezwar tzelɣa n wurmir neɣ n umassaɣ. 

 Mgaradent tmeslayin-a deg umqim awsil usrid, deg wudem wis kraḍ asuf amalay, 

(netta) deg tmeslayt n Tmeẓrit: 

 Mi ara yekfu umyag s tergalt yettili-d s talɣa –it. 

 Mi ara yekfu umyag s teɣri yettili-d s talɣa –t. 

                           -Deg tmeslayt nxerraṭa tiɣri n umqim ur tetteɣlay ara d timezgit: 

 Mi ara yekfu umyag s tergalt yettili-d s talɣa –at. 

 Mi ara yekfu umyag s tergalt yettili-d s talɣa –yat. 

 Mgaradent tmeslayin-a deg umqim awsil usrid deg wudem wis kraḍ asuf unti, (nettat) mi 

ara yili deffir n umyag, deg tmeslayt n Tmeẓrit yettili-d s talɣa n -itt mi ara yekfu 

umyag s tergalt, -tt mi ara yekfu s teɣri, maca deg tmeslayt n Xerraṭa yettili-d s talɣa -

att mi ara yekfu umyag s tergalt -yatt mi ara yekfu s teɣri. 

 Mgaradent tmeslayin-a deg umqim awsil usrid deg wudem amezwaru asget 

amalay/unti, nekkni/nekkenti ,deg tmeslayt n Tmeẓrit yemtawa umqim n umalay d 

wunti yella-d s yiwet n talɣa, mi ara yili deg tazwara n umyag yettili-d s talɣa ɣ- , mi 

ara yekfu umyag s tergalt yettili-d s talɣa -aɣ , mi ara yekfu umyag s teɣri yettili-d s 

talɣa -yaɣ . Deg tmeslayt n Xerraṭa yemgarad umqim n umalay akked wunti, yettili-d s 

talɣa aneɣ- deg umalay, -anteɣ deg wunti, mi ara yekfu umyag s tergalt. yettili-d s 

talɣa -yaneɣ deg umalay -yanteɣ deg wunti mi ara yekfu umyag s teɣri. Mi ara yili deg 

tazwara n umyag yettbeddil talɣa yettuɣal aɣen- deg umalay, aɣent- deg wunti d 

abeddel n temsislit s tuttya. D talɣa taɣezzfant n talɣa yettwasemrasen deg Tmeẓrit. 

 Mgaradent tmeslayin-a deg umqim awsil usrid deg wudem wis sin asget amalay/unti, 

kunwi, deg tmeslayt n Tmeẓrit amqim n umalay d wunti yebna ɣef yiwen ufeggag, 

yettili-d s 

talɣa ken deg umalay, kent deg wunti, mi ara yekfu umyag s teɣri neɣ mi ara yili deg 

tazwara n umyag, yettili-d s talɣa -iken deg umalay, -ikent deg wunti, mi ara yekfu 

umyag s tergalt. Maca deg tmeslayt n Xerraṭa amqim n umalay d wunti ibeddel talɣa, 

yettili-d s talɣa iwen deg umalay, ikumt/akumt deg wunti mi ara yekfu umyag s 

tergalt, wen-/kumt- mi ara yili deg tazwara n umyag, yettili-d s talɣa –yiwen,-yiwent 

deg umalay, -yikumt/-yakumt deg wunti mi ara yekfu umyag s teɣri. 

 Mgaradent tmeslayin-a deg umqim awsil usrid deg wudem wis kraḍ asget amalay/unti, 

nutenni ,imi deg tmeslayt n Tmeẓrit llant snat n talɣiwin, yettili-d s talɣa ten/hen deg 

umalay, tent/hent deg wunti, mi ara yekfu umyag s teɣri neɣ mi ara yili deg tazwara n 

umyag, yettili-d s talɣa -iten/-ihen deg umalay, -itent/-ihent deg wunti mi ara yekfu 

umyag s tergalt. Maca deg tmeslayt n Xerraṭa amqim n umalay yettili-d s talɣa -in, ma d 

unti yettili-d -int, mi ara yekfu umyag s tergalt neɣ mi ara yili deg tazwara n umyag, 

yettili-d s talɣa -yin deg umalay, -yint deg wunti mi ara yekfu umyag s teɣri. 

Tafelwit n tezrert n yimqimen iwsilen usriden s unekcum n tzelɣa n tnila« d » 

n tmeslayt n Tmeẓrit d Xerraṭa 

 

Udmawen Timeẓrit Xerraṭa 

 

Asuf 

Ud1, ml/nt -(i)yi -(i)yi 

Ud2, ml 

Ud2, nt 

-(i)k 

-(i)kem 

-(i)k 

-(y)im 

Ud3, ml 

Ud3, nt 

-(i)t 

-(i)tt 

-u(t) 

-it 

 

Asget 

Ud1, ml/nt -(y)aɣ -aneɣ, aɣen-, 

-anteɣ, aɣent- 

Ud2, ml 

Ud2, nt 

-(i)ken 

-(i)kent 

-(y)iwen 

-(yi/i)kumt, akumt 

Ud3, ml 

Ud3, nt 

-(i)ten/hen 

-(i)tent/hent 

-un 

-unt 

Tafelwit n yimedyaten n tezrert n yimqimen iwsilen usriden s unekcum n 

tzelɣa n tnila « d » n tmeslayt n Tmeẓrit Xerraṭa 

Udmawen Timeẓrit Xerraṭa 

 

 

 

 

Asuf 

Ud1, ml/nt 

Nekk 

 

kkes-iyi-d, 

fki-yi-d 

ssufeɣ-id 

Xṭeb-ayi-d-it 

Da iyi-di-teffet 

Ud2, ml, keč a k-tid-fkeɣ Da k-d-sersen 

Da k-di-nerr 

Ud2, nt ,kemm Wtaɣ-kem-d Da am-tečč 

Tečča-yam 

Ud3, ml,netta 

 

ilsa-t-id 

yufa-tt-id 

Ḥkiɣ-ad-it 

A du-t-teṭṭef 

Ud3,nt, nettat xeṭb-iyi-itt-id 

tessufeɣ-itt-id 

 

Ḥkiɣ-ad-it 

 

 

 

Asget 

Ud1, ml/nt, nuknni fkan-aɣ-d Da aɣ-d-imenɛen 

Ud2, ml, kunwi yeddem-iken-d I wen-d-yeffɣen 

Ud2,nt ,kunemti Tesmaɛqil-ikent-id Teẓra-yawen-d 

Ud3, ml ,nutenni Teɛerṭ-ihen-d/ 

teṭṭal-iten-d 

Yufa-hen-d  

Da hen-d-yawi 

Ud3, nt Tewwi-tent-id/ 

Tewwi-hent-id 

Tsuffeɣ-ad-unt 

Da d unt-teyyer 

Awennit n tfelwit 

Deg tmeslayt n Tmeẓrit ur d-yelli ara ubeddel deg yimqimen usriden mi d-

tekcem tzelɣa n tnila « d » teqqim talɣa-nsen am wakken llan war tazelɣa, 

maca deg tmeslayt n xerraṭa yella-d ubeddel deg wudem wis kraḍ asuf amalay 

unti, deg umalay -(y)it yettuɣal d (t), deg wunti -(y)att tettuɣal d -it, akked deg 

wudem wis kraḍ asget amalay unti, deg umalay un deg wunti  d unt. 

1.2. Amqim awsil arusrid 

 D amqim i yettuɣalen deg wadeg n yisem asemmad arusrid iwakken ur d-

yettili ara wallus n wawal deg tefyirt. 

O. AISSOU (2007/2008: 142) tenna-d: « D imqimen i yettilin deg umkan n 

yisemmaden irusriden s umata yettili-d s tenzeɣt « i ». Imqimen-a am widak n 

yimqimen usriden zemren ad ilin send neɣ seld amyag ».
55

 

Mi ara yaɣ umqim awsil adeg n yisem, tanzeɣt tuzzigt « i » tɣelli. 

MD: 

- Buddeɣ i yemma rrbeḥ → buddeɣ-as rrbeḥ. 

Imqimen iwsilen irusriden n umyag i yellan deg tmaziɣt d wi, am wakken i d-

yenna A. IDIR (2019: 60): « 

 Asuf 

 Ud1, ml/nt: -(i)yi 

 Ud2, ml: -(y)ak 

 Ud2, nt: -(y)am 

 Ud3, ml/nt: -(y)as 

 Asget 

 Ud1 , ml/nt: -(y)aɣ 

 Ud2, ml: -(y)awen 

 Ud2, nt: -(y)awent 

 Ud3, ml: -(y)asen 

 Ud3, nt: -(y)asent » 

                                                           
55

« C’est des pronoms susceptibles de prendre la place d’une expansion indirecte généralement 

introduite par la préposition « i ». Ces pronoms sont comme les pronoms directs, postverbaux 

ou préverbaux». 

K. NAÏT-ZERRAD (1995: 144) seg tama-s yefka-ten-d akka: 

 Udmawen Talɣa taɣezzfant Talɣa tawezzlant 

 Asuf 

Ud1. (i)yi Yi 

Ud2. ml. (y)ak K 

nt. (y)am M 

Ud3. ml. (y)as S 

nt. (y)as S 

 Asget 

Ud1. Aɣ/yaɣ/naɣ/anaɣ/yanaɣ ɣ 

Ud2. ml. (y)awen Wen 

nt. (y)akent Kent 

Ud3. ml. (y)asen Sen 

nt. (y)asent Sent 

 

- Rennun ― –y ‖ i umqim awsil arusrid melmi tekfa talɣa n umyag s teɣri, 

MD: teğğa-yaɣ, yewwi-yak, yewwi-yam…. 

- Rennun ― -i ‖ i umqim awsil arusrid melmi tekfa talɣa n umyag s 

tergalt deg wudem amezwaru asuf ama d amalay ama d unti, MD: trewleḍ-iyi, 

rewlen-iyi. 

Talɣa tawezzlant nesseqdac-it ladɣa deg yimal neɣ melmi yefti umyag ɣer 

talɣa tibawt, daɣen melmi yella umyag deffir n ― i/ay ‖, daɣen mi ara yili deg 

talɣa tazwirt. 

MD: 

Deg yimal: a s-awiɣ, a wen-yawi, a sen-yawi…. 

Deg talɣa tibawt: ur sent-wwiɣ kra. 

Talɣa deffir n i: aserwal i m-yeǧǧa. 

Tafelwit n yimqimen iwsilen irusriden n tmeslayt n Tmeẓrit d Xerraṭa 

Udmawen Timeẓrit Xerraṭa 

 

 

Asuf 

Ud1, ml/nt -(i)yi -(i)yi 

Ud2, ml 

Ud2, nt 

-(y)ak,ag 

-(y)am 

-(y)ak 

-(y)am 

Ud3, ml 

Ud3, nt 

-(y)as 

-(y)as 

-(y)as 

-(y)as 

 Ud1, ml/nt -(y)aɣ -aneɣ, aɣen- 

Asget 

-anteɣ, aɣent- 

Ud2, ml 

Ud2, nt 

-(y)awen/akun 

-(y)awent/akunt 

-(y)awen 

-(y)awent 

Ud3, ml 

 Ud3, nt  

-(y)asen 

-(y)asent 

-(y)asen 

-(y)asent 

Tafelwit n yimedyaten n yimqimen iwsilen irusriden n tmeslayt n Tmeẓrit d Xerraṭa 

 

 Udmawen Timeẓrit Xerraṭa 

 

 

 

 

Asuf 

Ud1, 

ml 

Ud1, 

nt 

           Ceyeɛm-iyi-d 

Ssufeɣ-iyi-d 

Suffeɣ-i-d 

Di-tawi-iyi-d 

Ud2, ml Nniɣ-ak 

yewwi-yak 

      a- g-d-sarsen  

yenna-yag-d 

Yenna-ak 

I ak-d-itteyyec 

Da k-di-nerr 

Ud2, nt Tesmar-am 

ifka-yam-d 

Da am-tečč 

Ffiɣ-am-d 

Ud3, ml Inna-yas Inna-s 

 

 

 

 teqqar-as 

a s-iceč  

I as-nniɣ 

Iɣeṭṭa-s 

Ud3, nt inna-yas 

yuɣ-as 

terra-yas-d 

Irra-s 

Da s-yini 

 

 

 

Asget 

Ud1, ml, 

nt 

iεjeb-aɣ 

yeḥka-yaɣ-d 

i ɣ-d-inan 

Nenna-yaneɣ-d 

Selsen-aneɣ 

Ud2, ml Iruḥ-awen/ ismar- 

akun 

iruḥ-awen-d/ismara- 

yakun-d 

Yeǧǧa-awen 

Yeǧǧa-kum 

Ixdem-awen-d 

Da kum-d-ixdem 

Ud2, nt Iɛjeba-awent 

yewwi-yawent / yewwi- 

yakunt 

yewwi-yawent-id / 

yewwi-yakunt-id 

Yegg
w
i-yawent 

Yegg
w
i-yakumt 

Tekkes-awent 

Tekkes-akumt 

Ud3, ml izla-yasen 

izla-yasen-d 

irwel-asen 

irwel-asen-d 

Texdem-asen 

Tenna-asen 

Izla-sen 

Terra-sen 

Teǧǧa-sen-d 

Ud3, nt izla-yasent, izla-

yasent-id 

 kkes-asent 

kkes-asent-id 

Izla-sent 

Kkes-asent 

Kkes-sent-du 

Awennit ɣef tfelwit 

Udmawen n umtawi 

 Temtawa tmeslayt n Tmeẓrit d Xerraṭa deg yimqimen iwsilen irusriden ama s 

tzelɣa n tnila neɣ war tazelɣa, deg wudem amezwaru asuf amalay/unti, deg 

wudem wis sin asuf unti, deg wudem wis kraḍ asuf amalay unti, deg wudem wis 

sin asget amalay unti akked deg wudem wis kraḍ asget amalay unti. 

 Mtawant tmeslayin-a deg umqim awsil arusrid war tazelɣa n tnila deg wudem 

wis sin asuf unti. 

Udmawen n umgired 

 Mgaradent tmeslayin-a deg umqim awsil arusrid mi ara d-tekcem tzelɣa n tnila « 

d » deg wudem wis sin unti, deg tmeslayt n Tmeẓrit tettbeddil talɣa n ak tettuɣal d 

ag, maca deg tmeslay n Xerraṭa ur tettbeddil ara talɣa-s mi ara d-tekcem tzelɣa n 

tnila yetteqqamay am wakken yella d ak . 

 Mgaradent tmeslayin-a deg umqim awsil arusrid deg wudem amezwaru asget 

amalay/unti, deg tmeslayt n Tmeẓrit yemtawa umqim n umalay d wunti yella-d s 

yiwet n talɣa (y)aɣ, maca mi ara d-tekcem tzelɣa n tnila yettbeddil talɣa yettuɣal 

d (y)ag. Deg tmeslayt n Xerraṭa  yemgarad umqim n umalay akked d wunti, 

yettili-d s talɣa taɣezzfant (-y)aneɣ deg umalay, (-y)anteɣ deg wunti, deffir n 

umyag. Mi ara yili deg tazwara n umyag yettuɣal aɣen- deg umalay, aɣent- deg 

wunti d abeddel n temsislit s tuttya. Maca mi ara d-tekcem tzelɣa n tnila 

tettqamay talɣa-nsen am wakken llan war tazelɣa. 

 Ayen i d-teskanay tfelwit daɣen, deg tmeslayt n Tmeẓrit semrasen amqim awsil 

akunt deg wudem wis sin asget ama d amalay ama d unti deg urusrid, maca deg 

tmeslayt n Xerraṭa semrasent deg usrid maca yettili-d s talɣa akumt. 

2. Tizelɣiwin n tnila 

Tizelɣiwin n tnila deg tmaziɣt llant snat « d » akked « n » mmalent-d ɣer 

wanda terra tigawt gar wid yettmeslayen, tetteqqen srid ɣer umyag, tezmer ad tili 

ɣer tazwara neɣ ɣer taggara n umyag. Tazelɣa « d » temmal-d tigawt ɣer win 

yettmeslayen, « n » temmal-d tigawt ɣer win iwumi nettmeslay. D tanakti-ya i d-

yenna F. BENTOLILA (1981: 175), M. QUITOUT (1997: 139), akked K. 

NAÏT-ZERRAD (1995: 95/96). Aneggaru-ya yenna-d: « D tizelɣiwin d d n i 

irennun i umyag anamek n uwelleh n tigawt: 

d tettarra tigawt ɣer win yettmeslayen, 

n tettarra tigawt ɣer win iwumi nettmeslay neɣ ɣer wadeg i d-bedren yimsiwal. 

 MD: 

S uwelleh n tigawt: 

iṛuḥ-n: iruḥ ɣer dihin iṛuḥ-d: yusa-d ɣer da 

War awelleh n tigawt: 

yufa-d: yufa dayi 

yufa-n: yufa dihin ».
56

 

     Tizelɣiwin-a « d » d « n » mi ara asent-yezwar umqim awsil asemmad usrid 

tettbeddil talɣa- nsent ttuɣalent « id » akked « in ». Am wakken i d-nnan M. 

QUITOUT (1997: 140), M. MAMMERI (1990: 87), akked K. NAÏT-

ZERRAD (1995: 96). Aneggaru-ya yenna-d: « d akked n ttaddamen talɣa n id d 

in deffir n yimqimen iwsilen usriden: 

awi-t-id (ɣer ɣur-i) 

a t-in-awiɣ (ɣer ɣur-k) ».
57

 

      Llant kra n tmeslayin i yessemrasen anagar yiwet n tzelɣa n tnila « d », 

tazelɣa tis snat « n » tejla, deg tegnit-a tazelɣa « d » d nettat i yeṭṭfen azal n 

tzelɣa « n». Mi ara temlil tzelɣa n tnila « d » akked tzelɣa n wurmir « ad », 

nettaru deg umkan-is « a », 

                                                           
56

« Ce sont les particules d et n qui ajoutent au verbe un sens d’orientation : d oriente l’action 

ou le procès vers le locuteur, n oriente l’action vers l’auditeur ou vers un lieu évoqué par les 

interlocuteurs. Ex : Avec mouvement : iṛuḥ-n : il est parti (là-bas), iṛuḥ-d: il est venu (ici). sans 

mouvement : yufa-d: il trouva (ici), yufa-n : il trouva (là- bas) ». 

 
57

« d et n prennent la forme id et in après les pronoms affixes directs : (ammène le (vers moi)), 

(je l’emmènerai (vers toi)) ». 

MD: ad d-ruḥeɣ → a d-ruḥeɣ am wakken i d-yenna K. NAÏT-ZERRAD 

(1995:97): 

« Nesseqdac dima tiɣri « a » n tzelɣa n wurmir « ad » sdat n tzelɣa n tnila: ihi ad 

naru a d-awiɣ mačči ad d-awiɣ ».
58 

             Ticraḍ timazzayin i irennun ɣer umyag, ur llint ara d tigejdanin ; yezmer 

ad yili umyag mebla ma llant, zemrent ad zwirent i umyad neɣ ad t-ḍefrent. 

 
 

Deg snat yid-sent teqqnent s tezdit  srid ɣer umyag d yiwsilen-is.
 

- Sdat n umyag : ma tella tzelɣa n yimal neɣ n umiran, neɣ ma yella umernu n 

tibawt neɣ ameqqim amassaɣ. MD :  

 Anaḍ ussid : Ur d-ttawi ara isallen. 

 Izri : Ur d-yuwi ara isallen . 

 Urmir : Ad d-yawi isallen. 

 La d-yettawi isallen. 

 D netta i d-yewwin isallen. 

- Deffir n umyag :  ma ulac tizelɣiwin, amernu n tibawt d umeqqim amassaɣ. 

MD : 

 Anaḍ : awi-d isallen. 

 Anaḍ ussid : Ttawi-d isallen. 

 Urmir : Aweḍ kan, tawiḍ-d isallen. 

 Urmir ussid : Yettawi-d isallen 

Tafelwit n tzelɣwin n tnila n tmeslayt n Tmeẓrit d xerraṭa 

                                                           
58

« On utilise toujours l’allomorphe « a » de la particule « ad » de l’aoriste devant les particules 

de direction : on écrira donc a d-awiɣ et non ad d-awiɣ ». 

  

   Tameslayt   Tazelɣa n tnila send amyag     tazelɣa n tnila seld amyag 

 

 

 

Timeẓrit 

 

 

 

 

i d-irran 

d-sarseṭ 

ur d-ikkir 

t-id-yawi 

Fetlaɣ-d, 

teṭṭal-d 

ilsa -it-id 

tessufeɣ-itt-id 

aɛnan-t-id 

yufa-tt-id 

Awennit ɣef tfelwit 

  Udmawen n umtawi 

 Mtawant tmeslayin-a deg ussemres n tzelɣa n tnila « d » ama sdat n umyag, 

ama deffir n umyag. 

Udmawen n umgired 

 Tameslayt n Xerraṭa  tessemras semmus n tzelɣiwin n tnila « ad, yad,adu, du », 

maca deg Tmeẓrit ssemrasen snat n tzelɣiwin « id, d,ad ». 

 Deg tmeslayt n Tmeẓrit mi ara ad tili tzelɣa n tnila « d » deffir n umqim awsil 

asemmad usrid tettbeddil talɣa-ines s tmerna n teɣri « i » yettuɣal d « id » am 

wakken i tettwasemras deg tmaziɣt, maca deg tmeslayt n Xerraṭa mačči am 

wakken i yella deg tmaziɣt, yettili sdat n umqim awsil asemmad usrid deffir n 

umyag, tettbeddil talɣa- ines s tmerna n teɣri « a,u » d “”yettuɣal d « adu » mi 

ara yekfu umyag s tergalt, s tmerna  

« y » mi ara yekfu umyag s teɣri yettuɣal d « yadu  

             Ticraḍ timazzayin i irennun ɣer umyag, ur llint ara d tigejdanin ; yezmer 

ad yili umyag mebla ma llant, zemrent ad zwirent i umyad neɣ ad t-ḍefrent. 

 Tizelɣiwin n tnila n umyag 

 D ticraḍ i as-d-yezzin i umyag, mmalent-d tanila iɣer terra tigawt ; « d » 

tettarra tigawt ɣer win yettmeslayen, ma « n » tettarra tigawt ɣer win iwumi 

nettmeslay. K.NAIT ZERRAD yenna-d « Ticreḍt « d », « n » i as-irennun i 

umyag tanila.»
59 

                                                           
59K. Nait Zerrad, 1995 :11- Manuel de conjugaison 6000 verbes ; 176 

conjugaisons, amyag di tmaziɣt (le verbe berbère) ENAG/Edition, Alger : « ce 

sont les particuls  « d », « n » qui ajoutent en verbe un sens d’orientation. » 

  

 

 

Xerraṭa 

Da d-yawi 

Di d-iwelli 

A da-k-di-xeṭbeɣ 

A du-t-teṭṭef 

Da du-tawi 

Tesserg-d 

Gg
w
iɣ-adu-t 

Eff-i-d 

Tekkes-adu-t 

   Deg snat yid-sent teqqnent s tezdit  srid ɣer umyag d yiwsilen-is.
 

- Sdat n umyag : ma tella tzelɣa n yimal neɣ n umiran, neɣ ma yella umernu n 

tibawt neɣ ameqqim amassaɣ. MD :  

 Anaḍ ussid : Ur d-ttawi ara isallen. 

 Izri : Ur d-yuwi ara isallen . 

 Urmir : Ad d-yawi isallen. 

 La d-yettawi isallen. 

 D netta i d-yewwin isallen. 

- Deffir n umyag :  ma ulac tizelɣiwin, amernu n tibawt d umeqqim amassaɣ. 

MD : 

 Anaḍ : awi-d isallen. 

 Anaḍ ussid : Ttawi-d isallen. 

 Urmir : Aweḍ kan, tawiḍ-d isallen. 

 Urmir ussid : Yettawi-d isallen. 

 Amedya ɣef tzelɣa n tnila deg tmeslayt n Tmeẓrit d Xerraṭa 

        Tameslayt n Tmeẓrit       Tmeslayt n Xerraṭa 

                Tewi-d yid-s     Tesserg-d 

                Ad t-id-yawi     Di d-iwelli 

                Ag-d-sarsen     Da k-d-ssersen  

                Wiɣt-id assa     Gg
w
iɣ-adu-t 

                Ad t-id- ṭefit     A du-t-teṭṭef 

                Ur d-iteffeɣ ara     Ul d-tegg
w
it ani 

                Ak tt-id-ner     Da k-du-nerr 

 

  Awennit ɣef tfelwit 

Udmawen n umtawa : 

 Yella umtawa deg tzelɣa n tnila « d » deg snat n tmeslayin-a Timeẓrit d Xerraṭa 

mi ara tezwir i umyag neɣ ad teggri. 

 Deg snat n tmeslayin ulac deg-sent tazelɣa n tnila « n »  

    Udmawen n umgired : 

 Deg tmeslayt n Xerraṭa mi ara yernu umeqqim awsil asemmad i umyag yesɛan 

tazelɣa n tnila « d » irennu ɣur-s « u », maca deg tmeslayt n Tmeẓrit irennu ɣur-« i ». 

 Deg tmeslayt n Tmeẓrit tazelɣa n tnila « d » ur tesɛi ara « u » maca deg tin 

Xerraṭa irennu ɣur-s ladɣa mi ara yili umyag yefti deg wurmir aḥerfi. 

3 .Ticraḍ n wuddus anemyag :  

Ti rzant tizelɣwin icudden ɣer umyag am tzelɣiwin n wurmir akked tid n tibawt, i 

irennun ɣur-s. 

3.1. Tizelɣiwin n wurmir d wumir ussid : 

        Qqaren-asent tizelɣiwin send amyag « ad », « la », teddunt lwaḥid d umyag. 

a-Tazelɣa n wurmir : Tettili s talɣiwin-a : « a », « ad », « ara ». Ma yella « a » deg ususru 

kan di tira ad tuɣal « ad ». 

b- Tazelɣa n wurmir ussid : Tettili s talɣa-ya kan « la », temmal-d tigawt ur 

nemmid ara, tettwalas, tettkemmil ɣer sdat. 

Amedya ɣef tzelɣiwin n wumir d wurmir ussid deg tmeslayt n Xerraṭa d Tmeẓrit. 

Tmeslayt n Tmeẓrit    Tameslayt n Xerraṭa 

         Ad d-yawi     Da d-yawi 

         A t-nečč     Da t-nečč 

      A k –deṭefeɣ     Di d-iwelli 

 Ara d- tezluṭ , a s –nefkeɣ     Da as-nekfeɣ 

     A k t-id-xeṭbeɣ     A da-k-di-xeṭbeɣ 

     Ad t-id-teṭṭef     A du-t-teṭṭef 

Ad t-id –yawi,a deffiɣ     Da du-tawi 

        Awennit ɣef tfelwit  

                       Udmawen n umtawa: 

 Temtawa tmeslayt n Tmeẓrit d xerraṭadeg usemres n tzelɣa n wurmir « a ». 

Tettili tzelɣa « a » deg watal-a: mi ara tt-id-yeḍfer umqim awsil usrid akked d 

urusrid. 

 Deg snat tmeslayin tin n Xerraṭa akked tin n Tmeẓrit seqdacen tazelɣa n tnila 

« d » kan. Ur semrasen ara tazelɣa n tnila « n ».  

Udmawen n umgired : 

 Mgaradent tmeslayin-a deg useqdec n tzelɣa n wurmir « a » deg watalen-a: deg 

tmeslayt n Tmeẓrit tettuɣal tzelɣa « ad » d « a » sdat n umatar udmawan « n » 

deg wudem amezwaru asget amalay unti, akked mi ara temlil d umatar udmawan 

« t---» tettili temsertit d+t = ţţ am wakken yella deg tmaziɣt. Maca deg tmeslayt 

n Xerraṭa deg wudem amezwaru asget amalay unti yetteqqamay am wakken 

yella ur ibeddel ara, daɣen mi ara temlil tzelɣa n wurmir d umatar udmawan « t--

-» d amatar udmawan i iɣellin, tazelɣa tetteqqamay akken tella am wakken i d-

nenna deg wayen iεeddan. 

 Mgaradent tmeslayin-a deg useqdec n tzelɣa n wurmir, tameslayt n Tmeẓrit 

tesseqdac tazelɣa « ad » ama deg wurmir ama deg wurmir ussid am tmaziɣt, 

tesseqdac daɣen tazelɣa « ara » s usezwer n tesɣunt, maca tameslayt n Xerraṭa 

tesseqdac tazelɣa « di » deg wudem amezwaru asget amalay unti, tazelɣa « da » 

deg wudmawen nniḍen. 

 Deg tmeslayt n Xerraṭa semrasen « d » mi ara yebdu umyag s teɣri. 

 Deg tmesayt n Tmeẓrit sexdamen « d » mi ara irnu ɣur-s ameqqim awsil, maca 

deg tmeslayt n Xerraṭa, rennun-as « u » i tezlɣa n tnila mi ara yili umeqqim 

awsil sdat-s« du ». 

 Yella wanda irennu « i » i tzelɣa n tnila deg tmeslayt n Xerraṭa, asmi ara sdat-s 

umeqqim awsil asemmad arusrid, maɛna deg tmeslayt n Tmeẓrit ulac dacu 

irennun ɣur-s « d ». 

3.2. Tizelɣiwin n tibawt : 

        Tizelɣiwin n tibawt d alɣacen n tjerrumt i irennun i umyag akken ad d-senfalin 

tigawt ur neḍri ara neɣ ur nḍerru ara. Tettili-d s snat n talɣiwin: 

 Talɣa tazwirt: wer/ ur/ul--- 

 Talɣa tugzimt: ur---ara/ur---ani/ul---ila/ud. 

O. AISSOU (2007/2008: 124): « Tibawt tanemyagt akken i t-id-yeqqar yisem-is, 

trennu ɣer umyag akken ad as-tefk asentel amaynut i yellan d timeẓri tibawt». 
60

  

                                                           
60 « La négation verbale comme son non l’indique, elle se combine avec le verbe en lui 

donnant un nouveu théme qui est l’aspect négatif ». 

- ama d ussid anaḍ:Ur kerrez ara---ama d ussid wwurmir:Ur ikerrez ara ». 

   Tizelɣiwin-a skanayent-d tibawt, meḥsub ayen ur neḍri ara neɣ d awezɣi akken 

ad yeḍru, llant tid iteddun d umyag am : « ur…ara », « ul…ani », « ul…ula », 

« u…ani » 

Amedya ɣef telɣiwin n tibawt deg temslayt n Tmeẓrit akked Xerraṭa. 

       Tameslayt n Tmeẓrit     Tameslayt n Xerraṭa 

      Ur seqqaren ara     Ul as-qqaren ani 

      Ur yesɛi kra     U ttarra ani 

   Ur stahna-yaɣ ara     Ul thennay ani 

   Ur nenni , ur ttakeɣ ara     Ul k-d-ttakkeɣ ani 

    Uy tewqiɛ ara , ur d- ikkir ara     Ul ikkir ani 

   Ur ixedeɛ ara     Ul teẓẓult ani 

   U twalam ara     Ul d-ttwelliɣ ani 

   Ur tɛayaren ara     Ul itteffaɣ ani 

       Udmawen n umtawa  

 Temtawa tmeslayt n Tmeẓrit d Xerraṭa deg usemres n tzelɣa n tibawt i 

yellan s talɣa tuzwirt u--- yettilin deg tefyirt tuddist ilan ugar n yiwen n 

usumer (asmiwer).  

      S wawal-nniḍen deg snat n tmeslayin-a Timeẓrit akked Xerraṭa tazelɣa n 

tibawt-nsent tbeddu n « u », ladɣa deg ususru. 

 Udmawen numgired  

     Mgaradent tmeslayin deg usemres n tzelɣa n tibawt: 

 Di tmeslayt n Tmeẓrit tazelɣa n tibawt-is « ur …ara », maca deg tin Xerraṭa 

tazelɣa n tibawt-ines « ul…ani ». 

 Deg tmeslayt n Tmeẓrit mi ara yilin sin n yimyagen mseḍfaren seɛɛun tazelɣa n 

tibawt « ur », meɛna di tmeslayt n Xerraṭa tazelɣa-nni tuttuɣal d « ul ». 

 talɣa tazwirt: deg tmeslayt n Tmeẓrit semrasen snat n talɣiwin u---, ur--- deg 

tmeslayt n Xerraṭa semrasen aṭas n talɣiwin u---, ul--- i tefyirt tuddist. 



Ticraḍ timazzayin 
 

 

 Talɣa tugzimt: deg tmeslayt n Tmeẓrit semrasen snat n talɣiwin u---ara, ur---ara, 

     deg tmeslayt n Xerraṭa semrasen anagar yiwet n talɣa ul---ani. 

Tamawt 

     Llant kra n yisental ideg teɣli tergalt n tzelɣa n tibawt “ r ” deg Tmeẓrit, “ l ” ded 

Xerraṭa 

    I tibawt talɣa n tazwara tessefk ad tili, maca tin n taggara, almend n wattal, tezmer ad 

tili akken tezmer ur tettili ara.  

Asentel n tezrawt-a d aserwes n unagraw n umyag gar snat n tmeslayin n tantala 

taqbaylit, d taynantala, d aserwes gar temnaḍt n Tmeẓrit (lεerc n At Yemmel) d Xerraṭa. D 

win i icudden ɣer tesnalɣa deg taɣult n tesnilest di tantala taqbaylit . 

Гer taggara, nessaweḍ ad d-nefk tiririt ɣef usteqsi agejdan n tezrawt-a imi nesken-d 

udmawen n umgired i yellan gar snat n tmeslayin i d-nebder deg tecraḍ yemgaraden n umyag. 

Gar yigmaḍ iɣer nessaweḍ imi nexdem tasleḍt i wammud nufa-d: 

 Deg tecraḍ tigejdanin 

Deg yimataren udmawanen imagnuyen, mgaradent tmeslayin-a deg umatar n wudem 

wis sin asuf: deg tmeslayt n Tmeẓrit yella-d s talɣa (t---ṭ), maca deg Xerraṭa yella-d s talɣa (t--

-t). 

Deg tmeslayt n Xerraṭa, deg wudem wis kraḍ asuf amalay d amatar (i---) i ssemrasen s 

waṭas ɣef umatar (y---). 

Deg yimtaren udmawanen uzzigen mgaradent tmeslayin-a, deg tmeslayt n Tmeẓrit ad 

naf amatar udmawan n umyag n tɣara yettbin-d deg yizri, s talɣa d idfiren kan, deg usget llan-

d s yiwet n talɣa (---it), am wid n tmaziɣt. Maca deg tmeslayt n Xerraṭa, d timeẓri n wurmir i 

d-yettaken imataren uzzigen, ama d amyag n tɣara ama d win n tigawt: 

 Asuf: Ud1, ml/nt ( ---ɣ), Ud2, ml/nt ( ---t), Ud3, ml/nt (Ø---). 

 Asget: Ud1, ml/nt (n---), Ud2, ml ( ---m), Ud2, nt (---mt), Ud3, ml (---n), Ud3, nt  

(---nt). 

Amatar udmawan n wanaḍ yemtawa gar tmeslayin-a am win yellan deg tmaziɣt, maca 

deg tmeslayt n Xerraṭa  ɣas yella-d usemres n snat n talɣiwin (---m/t) i umatar n wudem wis 

sin asget amalay maca d (---m) i yettwasemrasen s waṭas. 

Deg umaɣun, mgaradent tmeslayin-a deg wurmir: deg Xerraṭa d (i---), deg Tmeẓrit d 

(i---n) am tuget n tmeslayin n tmaziɣt. 

Deg uskim n wurmir mtawan akk yimyagen i d-nefka, ala deg umyag «sew» deg 

wudem amezwaru asget, ama d amalay ama d unti, deg tmeslayt n Tmeẓrit yella-d s talɣa (-u), 

deg Xerraṭa (a-u). Daɣen amyag « af » deg tmeslayt n Tmeẓrit yesεa askim (a-) d yiwen deg 

yal udem am tmaziɣt, maca deg Xerrata ur yesεi ara askim (-), yella-d akk war askim ala deg 

wudem amezwaru asget, ama d amalay ama d unti yella-d s talɣa (a-) am Tmeẓrit. 

Deg uskim n tmeẓri, amgired yella ama deg yiwet n tmeẓri, gar wudmawan : « qqim, af 

» ama deg tecreḍt n wurmir ussid: « efk, qqim, ruḥ ». 

 Deg tecraḍ tisuddimin 

Deg tecraḍ tisuddimin mtawant tmeslayin-a (aswaɣ, attwaɣ akked umyaɣ), ur 

mgaradent ara ɣef tid yellan deg tmaziɣt. 

 Deg tecraḍ timazzayin 

Mtawant tmeslayin-a deg usemres n umqim awsil usrid deg wudem amezwaru asuf, 

udem wis sin asuf akked wudem wis kraḍ asuf ama d amalay ama d unti mi ara ilin d izwiren. 

Maca mi ara yilin d idfiren mgaraden, tella daɣen lemgirda deg wudmawen i d-yeqqimen. 

 Timeẓrit: Ud1, sf, ml/nt: -(i)yi, Ud2, sf, ml: -(i)k, Ud2, sf, nt: -(i)kem, Ud3, sf, ml: -

(i)t, 

Ud3, sf, nt: -(i)tt, Ud1, sg, ml/nt: -(y)aɣ, Ud2, sg, ml: -(i)ken, Ud2, sg, nt: -(i)kent, 

Ud3, sg, ml: (i)ten/hen, Ud3, sg, nt: -(i)tent/hent. 

 Xerraṭa: Ud1, sf, ml/nt: -(i)yi/i, Ud2, sf, ml: -(y)ik, Ud2, sf, nt: -(y)im, Ud3, sf, ml: - 

(y)at, Ud3, sf, nt: -(y)att-, Ud1, sg, ml/nt: -aneɣ/-anteɣ, Ud2, sg, ml: -(y)iwen, Ud2, sg, 

nt: -(yi/i)kumt, akumt, Ud3, sg, ml: -(y)in, Ud3, sg, nt: -(y)int. 

Deg tmeslayt n Xerraṭa  mi ara d-tekcem tzelɣa n tnila yettbeddil umqim awsil deg 

wudmawen-a: Ud3, sf, ml: -u(t), Ud3, sf, nt: -it, Ud3, sg, ml: -un, Ud3, sg, nt: -unt. 

Mgaradent tmeslayin-a deg umqim awsil arusrid deg wudem amezwaru asget, deg 

tmeslayt n Timeẓrit ulac amgired gar umalay d wunti -(y)aɣ ama d azwir ama d adfir. Deg 

Xerraṭa yemgarad umalay d wunti, azwir d udfir, amalay -aneɣ, aɣen-, unti -anteɣ, aɣent-. 

Mgaradent tmeslayin-a deg ussemres n tzelɣa n tnila, tameslayt n Xerraṭa  tessemras 

ukkuẓ n tsenfal: « ad, adu, yad, d » . Maca deg Tmeẓrit ssemrasen snat n tzelɣiwin « id, d » 

 Tizelɣiwin n wuddus anemyag, mgaradent daɣen: tazelɣa n wurmir deg Tmeẓrit 

(ad, ara, a), deg Xerraṭa (di, da, a, i). Tid n tibawt (u---, ur---, u---ara, ur---ara) deg Tmeẓrit, 

(u---, ul---, ul---ani, ḥa--- ) deg Xerrata. 

Гer taggara nessekfel-d tulmisin timaynutin deg unagraw n umyag. D acu ulac anadi 

ussnan i yemmden, nessaram d leqdic ara nkemmel sya d asawen (dukṭura) ladɣa ɣef umqabal 

gar tmeẓra, nessaram daɣen ad yili d afus n tallelt i wid i iqeddcen ɣef tutlayt d yidles n 

tmaziɣt. 

Ibekki d useyyad lḥut 

Ama ahu ! Ahu ! 

Win id yennan ahu ad yaf lxir d lhu tamacahut-iw ad tt-ṭbaɛ am usaru. 

Illa yebki ixdem tajwart deg qarqar ,anda yella ujeǧǧig lward a tid-yawi a tiẓẓu 

dinna,yewen wass tɛedda-d lḥemla tewi-d yid-s yewwen useyaḍ i tesṭad lḥut ɣer wanda yella 

yebki -nni ɛellen taxxamt lwaḥid,aseyyad ni ad isṭad lḥut ama d laɛca ad iqqel i Bekki ni anda 

yella kra ujeǧǧig ad t-id yawi. 

Yiwen wass teṭṭal-d yelli-s n sselṭan deg ṭṭaq ayu iy ɛejben ijeǧǧigen i hina awah ay defken 

kra deg jeǧǧigen ihi-na as nefkaɣ ayen bɣan ,iɛedda yiwwen wass tnawel tɛell-asen aqedduḥ 

lɛesban tɛerṭiten ččan ikred yebki-ni inna-yas d kra itebɣa ɣer ɣur-neɣ abrid kan tceyyɛ-d ɣer 

ɣur-sen tenna-asen ceyɛem-iyi-d lward iɛedda ceyɛen-as tarra-asen-d d heb deg t-ṭellaɛt-nni 

inna-yas tayi id irran akka d heb d kra i tebɣa ɣer ɣur neɣ,inna-yas arju as nernu lward irna-

yas, daɣen yelli-s n sselṭan terra-asen-d d heb ikker yebki iḥrec inna-yas-d kra i tebɣa ɣer ɣur-

neɣ inna-yas i useyyaḍ ma ad ruḥaɣ ak tid -xeṭbaɣ ad taɣet ,ikker inna-yas aruḥ xeṭeb-iyi -tt-

id iruḥ mi yewweṭ ɣer sselṭan inna-yas ma ay defkeṭ yelli-k i mmi ,ikker inna-yas ma 

mseqbalen ak tid- fkaɣ inna-yas ayi- tt-id-tefket kan ikker inna-yas sselṭan awi-tt-id ad mezren 

inna-yas meɛna taqcict ni tecreṭ-d ruḥet-d s lembat, inna-yas ad ines netta itett s ḥawla u 

seyyad nni lḥut ayen i as-d sarset a tič 

,inhat ak yebki ni inna-yas ḥader iman-ik isselsas ak lebsa lɛali i wakken ur yettriḥ ara d lḥut 

yuɣ-as-d duxxan inna-yas ad tawṭet ɣer din su agiru ayi jɣem martayen tlata tegger-it iwakken 

as inin arwan ur seqqaren ara ur sɛin ara ad tawteṭ ɣer dinna ad tafeṭ ssand leḥrir ad tawteṭ kan 

ɛedi ur ttar ara akka ɣef leryuf ag d sarsen sebɛa isufar čed cṭuḥ cṭuḥ kan teǧǧeṭ-n netta deg 

lɛemer-is izra akken,iwweṭ kan amezwaru kan d leḥrir ni id tarra ɣef leryuf iɛeyyeṭ fell-as 

yebki ni inna- yas amek i yd-nniɣ ikker ikemmel iruḥ,imi yelḥaq ɣer dinna ijɣem deg garu-nni 

imi qrib ad arɣen claɣem-is iɛeyyeṭ fell-as inna-as amek iy denniɣ yuki-d mi d ssarsen ad 

ččen iɣli ɣef tqeslin ni ičča ičča ičča imi fuken ibekki ni iɛlem belli ad ixdem tawaɣit inna-yas 

i sselṭan tura acraṭ tcreṭem-d lembat ad ines nek ur stahna-yaɣ ara ɣef mmi ḥawla i ti-karhen 

ma sqarbebend ula d asqarbeb ɣef tebburt ad tazzel tɛabbut-is inna-yas ma tebɣit ad tenset ad 

tɛasset fell-as uy tewqiɛ ara,imi d laɛca kan tekker deg ɛebbuṭ-is iɛedda iruḥ ɣer yebki ni 

ayibki ayibki a xraɣ ak asarwal-iw inna-yas niɣ-ak ečč ciṭuḥ ana lbarud iɛedda iɛawed-as 

nniɣ-ak a xraɣ ak aserwal iw inna-yas yebki -nni ečč ciṭuḥ aɛtik lbarud teggumaṭ ad taɣeṭ 

awal ,mi ɛla ḥal ad yali wass irza- 

ya-s-d tabburt yebki- nni belli ata yeṭra kra iqqar aɛjel ldim-d tabburt aɛjel ldimd tabburt illa 



Ammud n tmeslayt n tmeẓrit  

 

kra iyuɣen mmi, iɛedda ldin-as-d tabburt ufan ixdem tawaɣit inna-yas aɛnan-t-id deg acḥal 

yid-sen iwakken ad ten-ɣen ixlaɛ,netta mi ara yexlaɛ akka is teṭarru,fkan-as-d aman iccef 

icucef kan-as-d akustim ilsa-t-id iruḥed idewer yebki ɣer ɣur-s inna-yas ayewaqt id tameɣra 

innay-as sselṭan ni ayewaqt ik yaɛjeb ruḥ-d awit ,netta ur yesɛi axxam anda ara tyawi ur yesɛi 

kra neɣ kra ikker ijemeɛ-d kra n medden wid-ak iyesɛan iwwi-ten d iqeffafen umbaɛed iwala 

dexxan xyal xyal inna-yas ma ur twalam ara dexxan ihin ɣef libɛid inna-yas d waɣezn i wen-

id yefɣen aɣ ččen anda ara narwel ,inna-yas yiwen wellah er tella tesraft dayi maɛna wellah er 

teččur d lbarud ak ninɛel rebbi inna-yas dinna kan aɣ dimenɛen mulac a nettwičeč kecmen ak 

ɣer dinna ismar-asen les suns yarna-yas en axlal n zzalamit mmuten akk msakit,ikcem ak imir 

tixxamin nsen wac nwakraren w n tsita wac nrrezq-ayi ak yerzan timzin,iruḥ imir yewwid 

tislit niteweṭ tufad axxam kul lxir ibawen timzin irden lḥemmez izgaren ,imi d kra wussan 

kan ibekki ni immut-asen metɛemmed inna-yas arjud ad zraɣ ma ad trun felli neɣ xati iɛedda 

immut mettɛemmed win iruḥ ad yesṭad lḥut ,nettat ur taɛlim ara belli d aseyyad lḥut netta ad 

iqqel kan ad ir at tejdart- nni n zik ad isired ad ibeddel, mi id yeqqel yufa-tt-id tettru iwacu 

tettruṭ tenna-yas immut yebki,inna-yas yemmut yebki tettrut ṭfit deg tseṭṭa tegger-it ɣer wasif 

atan zzat-m,kan win ikker-d inna-yas ahya ay aseyyad lḥut iṭelli i k-id-isusef lebḥar wiɣk-id 

arriɣ-k-id d argaz imi k-ɛelleɣ leqrar d yelli-s n sselṭan inna-yas tura ay tzuḥeb deg tseṭa ay t-

teggar ɣer lebḥar ahya aseyad lḥut ,ikker teqcic ni tettru tceyeɛ ɣer baba-s acu i kem yuɣen 

tenna-yas iziɣ iw seyyad lḥut imi iyi-tefkiṭ,ikker sselṭan- nni inna-yas ur nenni ara akka ur 

ttakaɣ ara yelli iw seyad lḥut inna-yas wa d saḥ d aseyad lḥut a d mmi aken bɣiɣ ad tɛayraɣ as 

iniɣ a yaseyad lḥut netta ur illi ara d aseyad lḥut as iniɣa yamakur netta maci d amakur as iniɣ 

a yaxeddaɛ netta ur ixeddeɛ ara d mmi isefqeɛ-iyi ufiɣ-d awal ayi deg imi-w nniɣt-id wa ur 

tɛayaren ara ak medden ddarya-nsen,ikker sselṭan inna-yas-d d mmi-s aken yebɣu yili as yini 

ur kem tewqiɛ ara lmaɛna. 

Kra wussan kan imut yebki ni s nessaḥi ,iɛedda yewweṭ-d daɣen useyyad ni yufad tameṭṭut-is 

tettru inna-yas dacu i kem-yuɣen tenna-yas immut yebki ,inna-yas immut yebki at yerḥem 

rebbi a tiger rebbi ɣer lǧennet ittru ḥeqqa ḥeqqani daɣen netta inna-yas ussu-ynes d leḥrir 

taduli-s d leḥrir iɛus iɛus ad ikker ur d ikkir ara iɛellit deg senduq issa-yas leḥrir iddel-as leḥrir 

iɛus ad ikker ur d ikkir ara inna-yas waqila yemmut-t d ssaḥ yemmut tenna-yas wamma ad 

ikker ,ikker i tegrit ɣer lebḥar. 

Tamacahut-iw lwad lwad ḥkiɣt-id i warrac n leǧwad ,aɛerjun n ttmer ad iruḥ lekder lekder ad 

t- nečč akk 

Sɣur : Nna melɛez 

 



Ammud n tmeslayt n tmeẓrit  

 

Belɛejjuṭ 

Amacahu ! Ahu ! 

Win id yennan ahu ad yaf lxir d lhu tamacahut-iw ad tt-ṭbaɛ am usaru. 

 

Illa belɛejjuṭ iẓẓa tagrurt issew-itt iggul deg-s inna-yas ẓẓiɣ-kem deg ass ad mɣiṭ deg ass ad 

ǧǧet tibexsisin deg ass, mulac akem-fkaɣ i ɛica taɣaṭ-iw ad kem-teč, iɛedda tuggad tegrurt-nni 

temɣid deg ass teǧǧad tibexsisin deg ass ,iɛedda yuli sufel-is i tɛeyyiṭ « anwi yebɣan ad iččen 

tibexsisin n belɛajjuṭ anwi ara d iččen tibexsisin n belɛajjuṭ yas-d ,kan truḥed lɣula tenna-

yas 

« fki-yid a mmi aɛziz »inna-yas « kkes kan s ufus-im a yemma jidda »tenna-yas « xati ammi 

aɛziz kkes-iyid kečči tafuset-ik d tacebḥant d tarebḥant teqqen lḥenni tuli igenni »tɛedda tger-

itt ɣer uculliṭ tewwit-id lɣula-nni ad tečč-it ddan ddan ddan imi wṭen ɣer yiwen yeɣzar « 

ayemma jidda atan ur tezzuleṭ ara »tenna-yas « ih d ssaḥ ammi ur zullaɣ ara »nettat tger-itt 

deg uylu tcud-as aqemmuc-is tenwa-yas ur d iteffeɣ ara ,tesseres-it texdem akka teṭṭar ad aɣ 

luṭu ixdem akka irwel-as iččur-as aylu-nni d idɣaɣen ,imi d imi id qqel tezzul tuli-d, netta 

yeqqel ,ɣer tegrurt-nni ,ɛedda nettat qarḥen-tt-id yeblaṭen ni teqqar-as « kkes akin tigecrar-ik 

a bellɛejjuṭ kkes akin tigecrar-ik a belɛejjut qarḥent-iyi » imi d imi i d tewweṭ axxam 

tenna-yas « lunǧa yelli » « anɛam a yemma »tenna-yas ssar-s taccuyt ,belɛajjuṭ wiɣt-id assa at 

neč d imensi » terra taccuyt tedmed aylu-ni tesmar-it er teccuyt tenqer teccuyt-ni ,iɛedda 

tenna-yas a k-deṭfaɣ ak- deṭfaɣ netta yeqqel ɣer tegrurt-nni yeqqar-as « win ara yeččen 

tibexsisin n belɛejjuṭ yas-d win ara yeččen tibexsisin n belɛejjuṭ yas-d »tleḥqed lɣula « efki-

yid a mmi» inna-yas kkes s ufus-im a yemma jida, tenna-yas « xaṭi kkes-iyid kečči tafuset-ik 

d tacebḥant d tarebḥant teqqen lḥenni tuli igenni »i tekkes-as-d kan teṭṭef -it deg qejjar tger-it 

deg culliṭ ddan ddan ddan ina-yas « ayema jidda ad tezalleṭ »tenna-yas « ala ur tzallaɣ ara » « 

a yemma jidda ad tezalleṭ » « ala ur tzallaɣ ara »aken akken imi wṭen axxam tenna-yas « lunǧa 

yelli » « anɛam a yemma » assa wiɣd belɛajjuṭ. 

Inna-yas « ihi lmakla ay teččeṭ ger-iyi deg kufi n tazart ad ččaɣ ad arwuɣ ass mi ara d taqtaɣ 

ad graɣ azedduz teččeṭ-iyi »tger-it deg kufi n tazart i tett kan i tett kan imi d imi i tfuk 

tazart-nni 

,ulaḥed dacu ara yečč,iɛedda yessufeɣ-d azedduz ,truḥ lɣula ad squcceṭ isɣaren tenna-yas « 

nek tura ad squcṭɣ isɣaren kemmi a lunǧǧa niwled belɛejjuṭ » truḥ ,nettat truḥ belɛejjuṭ ifeɣed 

inna- yas i lunǧa « ssufeɣ-iyi-d » tessufeɣ-it-id teddem-d ajenwi ad tezlut inna-yas « arjud am 

d seknaɣ amek ara d tezluṭ » izla-tt ,yelsa lqec-is icud tafunart-is innawel-itt ,tewṭed 

lɣula « lunǧa 

yelli » « anɛam ayemma »tenna-yas « iwwa »inna-yas « anɛam a yemma »t-ttet kan t-

ttet kan iɛedda tesmaɛqil deg-sinna-yas « arjud ayemma ad kraɣ a deffiɣ »ikker iɛedda  

ɣer wefrag kan a diffi tesmaɛqil deg-s teɛqel-it maci d yelli-s ,tmarreḥ ad tid-ṭfit netta 

yǧelleb sufel uqarmud kan teṭṭef-it deg qejjar inna-yas « ihih ihih teṭṭef azar tettɣil d 

aṭar ,teṭṭef azar tettɣil d aṭar »kan iɛedda tessareḥ-as ijellib imir deg lqarmud ɣer wayeṭ 

iqqar ṭinnis ṭinnis lɣula tečča yelli-s as iceč rebbi adan-is deg lqaɛ wexxam-is as iceč 

rebbi adan-is. 

 

Tamacahut-iw lwad lwad ḥkiɣt-id i warrac n leǧwad ,aɛerjun n ttmer ad iruḥ lekder 

lekder ad t- nečč akk lwaḥid ad neḥder. 

 

Sɣur:Nna malika 

Amqerqur d temqerqurt 

Amacahu ! Ahu ! 

win id yennan ahu ad yaf lxir d lhu tamacahut-iw ad tt-ṭbaɛ am usaru. 

Illa umqerqur d temqerqurt ɛellen axxam lwaḥid,yiwen wass inna -yas umqerqur ni i 

temqerqurt ,nekki a tameṭṭut assa ad sewqaɣ ad awiɣ aksum aleqqaq kemmi fetlaɣ-d seksu 

arqaq tenna-yas anɛam ay argaz ,iruḥ issewaq nettat tesser-s lǧefna teftel seksu tfuk seksu 

ata ileḥqed wargaz ni. 

Ur d wwiṭ ara aksum,tenna-yas atan ur dewwiṭ ara aksum inna-as ur dewiɣ ara tɛedda tenna-

yas sixef n dada sellum ar seksu -ayi ama yeqqel d aɣrum tekkar ar seksu-nni tarrat d aɣrum 

tger iḥbal-nni weɣrum deg tecwirt truḥ axxam n bab-as teččaḥ,iqqim umqerquqr-nni ɣef yiri 

yaɣzar,t3eddad tgarfa tenna-yas dacu iyuɣen akka ɛemmi amqerqur icudden takrart iseqqan 

yeqqimen ɣef yiri yaɣzar inna-yas ih axir zaman d tameṭṭut i ɣiwellan tenna-yas ak tt-id-ner 

inna- yas wellah ma nuksan truḥ tgarfa tezzi ɣef xxam -nni,tenna-yas temqerqurt menhu 

wayi ɣef xxam-iw iy tqelliben ɣef lɛar-iw ,tluɛat-id tgarfa tenna-as d lalla garfa ben garfa id 

yettawin akal deg mekka ger lmeɣreb d lɛica ,tenna-as temqerqurt ad yaɣli aɣyul ad tebdut 

deg rreqba iɛedda teččaḥ tgarfa ni, truḥ tyaziṭ testeqsa tenna-yas dacu iyuɣen akka ɛemmi 

amqerqur iy cudden takrart iseqqan yeqqimen ɣef yiri yarzar inna-yas d tameṭṭut i ɣiwellan 

tenna-yas ak tt-id ner,inna-yas wellah ma nuksan truḥ ad tt-iderr-itt tenna-as menhu tayi f 

xxam-iw iy tqelliben ɣef lɛar-iw tenna-yas d lalla ḥaziṭ ben ḥaziṭ id yettarwen myat 

ziṭ,tekker tɛuyer-itt-id tenna-yas lalla- m ad tsellaḥ kem ad tbarruṭ iw bejtiṭ tekker tefqaɛ 

tyaziṭ truḥ iɛedda-d yesɣi dacu iyuɣen akka ɛmmi amqerqur icudden takrart iseqqan 

yeqqimen ɣef yiri yeɣzer,inna-yas d tameṭṭut i ɣiwellan inna-yas anruḥ ak tt-id ner inna-as 

wellah ma nuksan iruḥ mi yewweṭ ɣer dinna tenna-yas menhu wayi ɣef uxxam- iw i 

yetqelliben ɣef lɛer-iw ,inna-yas sidi sɣi ben sɣi imellulen am yiɣi tenna-yas ad yaɣli waɣyul 

ad tebduṭ deg iri ičḥed daɣen ,iqqel uɛazzi inna-yas dacu iyuɣen akka ɛemmi amqerqur 

yecudden takrart iseqqan yeqqimen ɣef yiri yaɣzar inna-yas d tameṭṭut iɣiwellan inna-yas ak 

tt-id ner inna-as wellah ma nuksan iruḥ. 

Tenna-yas menhu wayi ɣef xxam-iw i yetqelliben ɣef lɛer-iw,inna-yas sidi ɛazzi ben ɛazzi 

tabagust teqqar zzi teḥrem ar tezwiret mulac ama wtaɣ-kem-d s yini ,tenna-as ḥewǧi ḥewǧi 

ḥewǧi tjemɛed ak imir lqec-is irra-yas-tt-id imr i umqerqur ,teqled axxam. 

Tamacahut-iw lwad lwad ḥkiɣt i warrac n lejdwad ,aɛarjun n ttmer ad iruḥ lekder 

lekder ad t- nečč akk lwaḥid ad neḥder. 

 

                                                                                                        Sɣur:Nnna Melɛez 

Aḥallum d useyyaḍ n lḥut 

Amacahu !Ahu ! 

Win i d-yennan ahu di if lxir d lhu tamacahut-iw di iṭṭbeɛ am usaru. 

 

          Illa uḥallum ixdem tajwart deg qarqar, ani tella tnewwart da d-yawi i iteẓẓu din, wiǧǧ n 

nhar tɛedda-d lḥemla tegg
w
i did-s wiǧǧ n useyyaḍ ittesṭad lḥut ani illa uḥallum xedmen 

taxxamt lwaḥi, aseyyad-nn di iseṭṭad lḥut almi d taɛecwit di d-iwelli uḥallum-nn ani illa qli n 

newwar da du-yawi.  

 

          Wiǧǧ n nhar tessig-d yelli-s n sselṭan seg ṭṭaq ayuh i iyi-iɛjeb newwar- aɣadi a lukan i 

iyi d-kfan-id qli deg newwar-aɣadi-yen da as-nekfeɣ ayen bɣan, iɛedda wiǧǧ n nhar texdem-

asen aqedduḥ( aṭebsi) n tkerbabin teɛreṭ-adun ččan ikker-d uḥallun-nn inna-as d kra i tenɣa 

ɣur-neɣ abrid berk tceyyeɛ-d ɣur-sen tenna-asen ceyyeɛ-iyi-d newwar iɛedda ceyyɛen-as 

terra-asen-d ddheb deg teṭṭellaɛt-nn inna-as taha i d-irran akka ddheb lɛacu i tebɣa ɣur-neɣ, 

inna-as raja i as_nernu newwar irna-as, daɣen illi-s n sselṭan terra-asen-d ddheb ikker uḥallum 

iḥrec inna-as kra i tebɣa ɣur-neɣ inna-as useyyad ma di ruḥeɣ, ad da-k-di-xeṭbeɣ da tt-zewjet, 

ikker inna-as ruḥ xeṭeb-ayi-d-it iruḥ mi ilfa ɣul sseṭlan inna-s ma di d-kfed-id yelli-k i mmi, 

ikker inna-as ma mseqbalen da k-d-iffeɣ inna-as da iyi-d-iteffet s lembat, inna-as di issens 

netta itett xilla useyyaḍ-nn lḥut ayen i da as-tesserset da t-ičč. 

 

            Inha-t uḥallum-nn inna-as balak iman-ik issels-as merra lebsa lɛali bac ul ittraḥ-ani d 

lḥut yesɣa-yas-d ddexxan inna-as di ilfut i din su agarru-ahata jbed sin n yiberdan tlata tegret-

at bac i s-anin rwan ul as-qqaren-ani-ul sɛan-ani di itfut i din di ifet ssan-d leḥrir di ifut ɛedda 

ul ttarr-ani ɣef rrif da k-d-sersen sebɛa n yisufar ečč-d qli qli berk teǧǧet-nn netta deg leɛmer-

is iẓra anken, ilfa berk d amezwar berk d leḥrir-nn i d-terra ɣef leryuf iɛeyyeṭ fell-as uḥallum-

nn inna-as amek i d-nniɣ ikker ikemmel iruḥ, mi yelḥeq i din ijbed deg ugarru-nn mi qrib 

iḥerqen cclaɣem-is iɛeyyeṭ fell-as inna-as amek i d-nniɣ iwki-d mi d-ssersen i ččen iɣli ɣef 

teqslin-nn ičča ičča ičča mi fukken aḥallum-nn iɛlem belli di ixdem tawaɣit inna-as sseṭan 

tura acraṭ tcerṭem-d lembat di ssens nekkina ul thennay ani ɣef mmi xilla i t-ikerhen ma 

seqrebben-d ula d aseqrebb ɣef tegg
w
urt da t-iɛeṭṭeb ẓẓbeṭ-is inna-as ma tebɣit issenset di 

ɛusset fell-as u yi tuqiɛ-ani, axater d taɛecwit berk tekker deg ẓẓbeṭ-is iɛedda iruḥ ɣel 

uḥallum-nn ay aḥallum ay aḥallum xriɣ aserwal-iw inna-as nniɣ-ak ečč qli n lbaruḍ iɛedda 

iɛawed-as nniɣ-ak xriɣ aserwal-iw inna-s uḥallum-nn ečč qli aɛtik lbarud teggumit iɣet awal, 

mi ɛla ḥal di ṭlaɛ nhar. Yerẓa-as tagg
w
urt uḥallum-nn belli atayen yeṭra kra iqqar ɛjel fetḥem 

tagg
w
urt fetḥem tagg

w
urt illa kra i iṭṭran i mmi, iɛedda fetḥen-as tagg

w
urt ufan ixdem tawaɣit 

inna-as lfan-adu-t deg wacḥal nsen bac i t-ɣen ixlaɛ, netta mi di ixlaɛ anka i as-teṭṭru, kfan-as-

d aman idewwec ffan-as-d akustim ilsaya-t iwsa-d idewwer uḥallum ɣur-s inna-as melmi i d 

lɛers inna-as sselṭan-nn melmi i k-iɛjeb rwah awi-t netta ul isɛi-ani axxam iwani da t-yawi ul 

isɛa ani kra ikker ijmeɛ-d qli n medden wiyi i yesɛan awyin d iqeffafen umebɛed iẓra ddexxan 

xyal, inna-as ma  ul teẓrim-ani ddexxan-aɣadi deg lbeɛed inna-as d lweḥc ( waɣzen) i wen-d-

yeffɣen i aɣ-neččen iwani di nerwel, inna-as yiwen welleh ar tella tesraft daha lameɛna welleh 

ar teččur d reṣṣaṣ i k-inɛel Rebbi inna-as din berk da aɣ-d-imenɛen ma ulac di nettwačč 

kecmen merra i din ismar-asen lisuns yerna-asen aqecwal n ẓẓalamiṭ mmuten aak msakit, 

ikcem merra tixxamin-nsen acu n yikraren acu n tfunasin acu n rrzeq-aha merra yeɛnan 

timẓin, iruḥ dindin yegg
w
i-d tislit mi d-telfa tufa-d axxam kul lxir ibawen, timẓin irden 

lḥimmes igenduzen, qli n nhiran berk aḥallum-nn immut-asen s ddemma  inna-s raja i ẓreɣ ma 

di ternu fell-i neɣ xati iɛedda immut s ddemma win iruḥ isṭad lḥut, nettat ul teɛlim-ani belli d 

aseyyad n lḥut netta di iqqel berk di at tejdart-nn  n bekri di issared ibeddel, mi i d-iqqel yufa-

hed tettru iwacu tettruṭ tenna-as immut uḥallum, inna-s immut uḥallum, inna-s immut uḥallum 

immut tettrut ttef-at deg ujeḥniṭ teyyreṭ-at i wasif atyen zzat-m, berk win ikker-d inna-s ahya 

ay aseyyad n lḥut iṭelli i ak-d-iṭṭeyyec lebḥer gg
w
ɣ-ak rriɣ-ak d argaz axater xedmeɣ leqrar d 

illi-s n sselṭan inna-s tura da iyi-tezzuɣret deg ujeḥniṭ da iyi teyyret i lebḥer ahya aseyyad lḥut 

mi iyi-d-tekfit, ikker sselṭan-nn inna-s ul nehdir-ani anka ul k-d-ttakkeɣ-ani illi aseyyad n lḥut 

inna-s wa d sseḥ d aseyyad n lḥut a d mmi anken da t-ɛayreɣ i as-nniɣ ay aseyyad n lḥut netta 

ul illi ani d aseyyad n lḥut i as-nniɣ ay amakar netta mačči d amakar, i as-nniɣ ay axeddaɛ, 

netta ul ixeddeɛ ani d mmi isefqeɛ-iyi ufiɣ-d awal-aya deg yimi-w nniɣ-adu-t wa ul ttɛayaren-

ani merra medden dderya-nsen, ikker sselṭan inna-s-d d mmi-s anken yebɣu yili da s-yini ul 

m-ttuqiɛ ani lmeɛna. 

 

          Kra n nhiran berk immut uḥallum-nn s nessaḥi, iɛedda yelfa-d daɣen useyyad-nn yufa-d 

tameṭṭut-is tettru inna-s d acu am-iwɣen tenna-s immut uḥallum-nn, inna-s immut uḥallum-nn 

da t-yerḥem Rebbi da t- yager Rebbi deg lǧennet ittru ḥqa heqqani daɣen netta inna-s ussu-yis 

d leḥrir leɣṭa-s d leḥrir iɛus iɛus ikker ul ikkir-ani ixdem-at deg usenduq issa-s leḥrir iɣeṭṭa-s 

leḥrir iɛus id-yekker ul d-ikkir-ani inna-s waqila immut d sseḥ yemmut tenna-s zeɛma di d-

ikker, ikker itteyyer-at i lebḥer. 

Tamacahut-iw lwad lwad ḥkiɣ-adit i warrac n leǧwad, aɛerjun n ttmer di iruḥ lekder lekder da 

t-nečč merra. 

Sɣur :Nna Melɛez  

Amqerqur d temqerqurt 

Amacahu Ahu  

Win i d-yennan ahu di iff lxir d lhu tamacahut-iw da tt-iṭṭbeɛ am usaru. 

Illa umqerqur d temqerqurt xedmen axxam lwaḥi. Yiwen n nhar inna-s umqerqur-nn, nekk a 

tameṭṭut ass-a di sewqeɣ di d-awiɣ aksum aleqqaq, cemm ftel-aɣ seksu arqaq tenna-

s :  «  anɛem ay argaz, iruḥ isewweq tesser-as tazigg
w
a teftel seksu tfukk atan ilḥeq-d urgaz-

nn. 

Ul tegg
w
it ani aksum, tenna-s atan ul d-tegg

w
it-ani aksum, inna-s « ul d-gg

w
iɣ ani tɛedda 

tenna-s : « deg leɛnaya n dadda sellum ar seksu di iwelli d aɣrum » tger tirṭunin n uɣrum deg 

ucwir truḥ i uxxam n baba-s tefqeɛ. Iqqim umqerqur-nn ɣef yiri (tama) n yiɣzer, Iɛedda-d 

ugerfiw yenna-s : «  d acu yuɣen ɛemmi amqerqur icudden takrart iseqqan yeqqimen ɣef yiri 

n yiɣzer inna-s « Ih ttaxir zzman d tameṭṭut i ɣiwellan tenna-s : « da k-id-nerr, inna-s : 

« wellan ma nuksan iruḥ ugerfiw idewwer ɣef uxxam-nn, tenna temqerqurt menhu d waha ɣef 

uxxam yettḥewwisen ɣef lɛar-iw. Ilaɛa-du-t ugerfiw yenna-s « d lalla garfa ben garfa i d- 

yettawin akal seg mekka ger lmeɣreb d lɛica, tenna-s temqerqurt di iɣli uɣyul di ibdut deg yiri 

(rreqba). Iɛedda yefqeɛ ugerfiw-nn. Iruḥ tyaẓiḍt tseqsa tenna-s d acu yuɣen akka ɛemmi 

amqerqur i iyi yeqqnen takrart iseqqan yeqqimen ɣef yiri n yiɣzer inna-s d tameṭṭut i aɣ-

iwellan tenna-s da k-id-nerr, inna-s : «  welleh ma nuksan, truḥ i d-truḥ i d-iterr tenna-s menhu 

d taha ɣef uxxam-iw i yettḥewwisen ɣef lɛar-iw tenna-as lalla ḥaẓiṭ ben ḥaẓiṭ yettarun myat n 

yaẓiṭ, tekker tefqeɛ tɛayer-att tenna-s : « lalla-m tselleḥ cemm tettserriḥet i ubejṭiṭ, tekker 

tefqeɛ teyaẓiṭ truḥ. 

Iɛedda-d yisɣi d acu yuɣen anka ɛemmi amqerqur yeqqnen takrart iseqqan yeqqimen ɣef yiri 

n yiɣzer tenna-s di iɣli uɣyul di iserreḥt deg yiri yefqeɛ daɣen. Iqqel (iwella) uɛezzi inna-s d 

acu yuɣen anka ɛemmi amqerqur yeqqnen takrart iseqqan inna-s d tameṭṭut i aɣ-iwellan inna-s 

da k-di-nerr. Inna-s welleh ma nuksan iruḥ. Tenna-s menhu d waha ɣef uxxam-iw yettḥwissen 

ɣef lɛar-iw. Inna-s sidi ɛezzi ben ɛezzi tabeggast teqqer zzi (dewwer) tḥerrem ardi tesbaqeṭ ma 

ulac da am-wteɣ s yimi. Tenna-s « ḥawǧi tejmɛet merra tura lqecc-is. Irra-s-d-it i umqerqur, 

twella-d axxam .  

Tmacahut-iw lwad lwad ḥkiɣ-ad-it i warraw n leǧwad, aɣerjun n ttmer di iruḥ lekder lekder da 

t-nečč lwaḥi di neḥder.                                                                                      Nna Melɛez      

Belɛejjuṭ 

Illa Belɛejjuṭ iẓẓa tagrurt, itessuy-att, iggul deg-s, inna-yas ẓẓiɣ-am deg nhar di temɣit deg di 

teǧǧet ibexsisen deg nhar. Ma ulac da am ffeɣ i Ɛica taɣaṭ-iw da am-tečč, iɛedda tuggad 

tegrurt-nn teɣmi-d deg nhar teǧǧa-d ibexsisen deg nhar. Iɛedda yettleɛ nnig-s ittɛeyyiṭ : 

« Anwa yebɣan iččen ibexsisen n Belɛejjuṭ i d-yas berk. Tusa-d lɣula tenna-s :  « eff-i-d a 

mmi aɛziz ». Inna-s : « kkes s ufus-im a yemma jidda ». Tenna-s «  xati a mmi aɛziz. Kkes-i-d 

cekk tafust-ik d tamellalt d trebḥant teqqen lḥenni teṭleɛ i yigenni ». Tɛedda tegra-tt tegraya-t i 

uckar tegg
w
i-ya-t lɣula-yenn da tečč ddan, ddan ddan, mi lfan i yiwen n yiɣẓer . Inna-s : «  A 

yemma jidda atayen ul teẓẓulṭ-ani ». Tenna-s : «  Ih, d sseḥ a mmi ul ẓẓuleɣ ani . » Nettat 

tegra-at deg uylu (ackar) teqqen-as imi-s tettamaɛ-as ul itteffaɣ-ani tessers-as-t texdem anka 

teṭṭer i d-taɣ luṭu, ixdem anka irwel-as iččur-as ackar d iblaṭen. 

Asmi d-tulla i uxxam tenna-s : « Lunǧa yelli » « anɛem a yemma ». Tenna-s  « sers tayyint, 

Belɛejjuṭ gg
w
iɣ-adu-t ass-a da t-nečč d lemɛecciya. » Terra tayyint teddem-d ayluy-nn (ackar-

nn) tesmir-at g teyyint, tenqer teyyint-nn, iɛedda tenna-as da-k-d-ṭṭfeɣ, da k-d-ṭṭfeɣ, netta 

iwella i tegrurt-nn yeqqar-as : « win d-ičč ibexsisen n Belɛejjuṭ i d-yas. » Telḥeq lɣula : « eff-

i-d a mmi » Inna-s kkes s ufus-im a yemma jidda, tenna-s-d berk teṭṭef-at deg uṭar tegra-at deg 

uckar ddan ddan ddan ina-s : « A yemma jidda teẓẓuleṭ » tenna-s : « uhu ul ttẓalliɣ-ani » 

anken anken asmi lfan i uxxam tenna-s « Lunǧa yelli » « anɛem a yemma » ass-a gg
w
iɣ-d 

Belɛejjuṭ. Inna-s «  imala d lmakla i d-iyi-teččet ger-iyi deg ukufi n tazart di ččeɣ i rwuɣ asmi 

di d-qtuɣ di greɣ azedduz teččet-i » tegra-t deg ukufi n tazart itett berk armi i tfukk tazart-nn. 

Ulac d acu di ičč, iɛedda yessuffeɣ-d azedduz , truḥ i d-tegzem ikeccuṭen. Tenna-s « Nekk 

tura di d-gezmeɣ ikeccuṭen cemm a Lunǧa segg
w
-d Belɛejjuṭ. » Truḥ, nettat truḥ Belɛejjuṭ 

yeffeɣ-d inna-s i Lunǧa « suffeɣ-i-d » tessuffeɣ-adu-t teddem-d lmus da t-tezlu. Inna-s « raja 

(ḥbes) da am-d-sekneɣ amek di zlu-tt. » Izla-tt, yelsa lqecc-is yeqqen tafunart issujed-att, 

telḥeq-d lɣula « Lunǧa yelli » « anɛem a yemma ». Tenna-s « igg
w
a » inna-s di kkreɣ i deffiɣ 

yekker yerga i taddart (afrag) berk di deffi tessigay deg-s teɛqel-at mačči d mmi-s , teṭṭleq 

adu-t-teṭṭef netta ineggez (iṣuṭi) nnig n uqermud berk teṭṭef-at deg uṭar, teṭṭef aẓar teṭṭamaɛ d 

aṭar. Inna-s «  ihih, ihih teṭṭef aẓar teṭṭamaɛ d aṭar » . Berk iɛedda iserreḥ-as, ineggez (isuṭi) 

din din seg uqermud ɣer wayeṭ yeqqar ṭinnis ṭinnis lɣula tečča yelli-s da s-ičč Rebbi idan-is 

deg lqaɛ n uxxam da s-ičč Rebbi adan-is. 

Tamacahut-iw lwad lwad ḥkiɣ-ad-it i warrac n leǧwad, aɛrjun n ttmer di iruḥ lekder lekder da 

t-nečč lwaḥi di neḥder »                             

Nna Malika    

  



Ammud n tmeslayt n Xerraṭa  

 

Tuccent d dderya-s 

             G wasmi i turu tuccent nettat d aɛebbi n lmakla i dderya-s, ayen tufa yettwaččay da 

du-tawi qli d tikurṭa qli d ssyaḍa. 

             Wiǧǧ nhar, ikker iseqsa-yatt yiwen g dderya-s. Ina-s: “ A yemma ayen i ɣ-nettettawi-

tt anka tettxelliset-at neɣ uhu?” Tuccent tettaṭsa-sen, teǧǧa-sen-d awal: “ ččet berk a dderya-w 

asmi di qqimeɣ ul d-ttwelliɣ ani, ɛlmet belli  ass-nn xellseɣ kullec.” 

Tuccent d warraw-is 

 Seg wasmi i turew tuccent nettat d aɛebbi n lmakla i dderya-s, ayen tufa yettwaččay 

da du-tawi kra d tikurḍa kra d ssyaḍa. 

             Wiǧǧ n nhar, iɛedda isteqsa-yatt yiwen seg dderya-s. Inna-as: “ A yemma ayen i aɣ-

nettawit anka tettxelliset-t neɣ uhu? Tuccent tettaṭsa-asen, teǧǧa-asen-d awal: “ ččet berk a 

dderya-w asmi di qqimeɣ ul d-ttwelliɣ ani, ɛlmet belli ass-nni xellseɣ kullec.”   

 

Tidyanin n 08 Mayyu 1945 

 

Ass n 08 Mayyu 1945 yekker l’armée n Fransa yeɣa Buzid Seɛɛal. Ccahid yeddmen drapeau n 

Lezzayer g la wilaya n Sṭif. 

Bdan leḥqen-d yirumiyen g Sṭif d Galma uma d Xerraṭa bac iḥebsen wiyin i d-ffɣen i ubrid 

bɣan i manifistine ṭṭfen-in merra, qli ttirin fell-asen s rrṣaṣ irgazen, lxalat, arrac, tiqcicin merra 

ula d imɣaren. 

Fransa tesɛa l materiel swacu tekkat am licarat, tiṭeyyarin, s sslaḥ merra, xilla i iɣan n  

izzayriyen (45,000). D tidyanin i inǧren abrid i lgirra n 01 Novembre 1954 almi teffeɣ Fransa 

 

 

 

 



Ammud n tmeslayt n Xerraṭa  

 

 Tidyanin n 08 Mayyu 1945 

            Ass n 08 Mayyu 1945 yekker l’ armée n Fransa yeɣa Buzid Seɛɛal. Ccahid yedmen 

drapeau n Lezzayer deg wilaya n Sṭif. 

 Bdan leḥqen-d yirumiyen deg Sṭif d Galma uma d Xerraṭa bac iḥbsen wiyin i d-ffɣen i ubrid 

bɣan i manifistine ṭṭfen-in merra, qli ttrin fell-sen s rrṣaṣ, igazen, lxalat, arrac, tiqcicin merra 

ula d imɣaren. 

            Fransa tesɛa l materiel swacu tekkat am licarat, tiṭeyyarin, ssla, xilla i iɣan n 

yizzayriyen ( 45,000). Tidyanin i inǧren abrid i lgirra n 01 n Novembre 1954 almi teffeɣ 

Fransa.   



 

 

Takerḍa n tmeslayin i terza tezrawt-a 

 

 
 

 

 

 

 

 

 

 

 

 

 

 

 

 

 

Melbou 

 

 

  

 

  

 

 

 

 

 

  

 

 

 

 
Tamnaḍt n Tmeẓrit (At Yemmel). 

 Tamnaḍt n Xerraṭa (Ǧermuna). 

 

 

 

 

 



 

 

Amawal 

 

BERKAI (A.) ; 2009 : Lexique de la linguistique Français- Anglais-

Tamazight, Achab, Tizi Ouzou. 

HADDADOU (M. A.) ; 2018 : tamaziɣt tatrart, 

BERTI, Alger. MAMMERI (M.) ; 2004 : 

Amawal n tmazight tartart Français-Tamaziɣt. 

 

Tamaziɣt Tafransist Aɣbalu 

alɣiḍ allomorphe BR. A (2009: 16) 

Alugen Règle M. M (2004: 107) 

alɣac morphème BR. A (2009: 237) 

Akala processus M. M (2004: 100) 

Arwasan analogique BR. A (2009: 116) 

 

 

 

 

 

 

 

 

 

 

 

 

 



 

 

Agzul 

Asentel n tezrawt-a d aserwes n unagraw n umyag gar snat n tmeslayin n tantala 

taqbaylit, d taynantala, d aserwes gar temnaḍt n Tmeẓrit (Lεerc n At Yemmel) d Xerraṭa. 

Deg tezrawt-a, imi d aglam akked userwes, aḥric n teẓri d uḥric n tesleḍt dukklen deg 

yiwen n yixef iwumi ara nsemmi aglam n talɣa n umyag, aneggaru-ya nebḍa-t ɣef kraḍ n 

yiḥricen. 

Deg uḥric amezwaru, ad d-nemmeslay ɣef tecraḍ tigejdanin n umyag (Imataren 

udmawanen imagnuyen akked wuzzigen, askim n tmeẓri: win n wurmir, win n yizri, win n 

yizri ibaw, win n wurmir ussid, win n wanaḍ, n wanaḍ ussid akked d win n umaɣun). 

Deg uḥric wis sin, awal ad-yili ɣef tecraḍ tisuddimin n umyag (Aswaɣ, attwaɣ, 

amyaɣ, talɣiwin tisuddimin tuddisin). 

Ɣer taggara n yixef-a, deg uḥric wis kraḍ ad d-nessissen ticraḍ timazzayin n umyag 

(Amqim awsil usrid, amqim awsil arusrid, tazelɣa n tnila, akked tzelɣiwin n wuddus 

anemyag). Nefka-d tabadut n yal irem akked tmuɣli n yimusnawen, syin nefka-d amek i 

ten-nufa deg tmeslayin i terza tezrawt-a, nesserwes gar-asent nefka-d udmawen n umtawa 

akked wid n umgired, d wanta i iqerben ɣer tutlayt n tmaziɣt (Ayen yellan deg teẓri). 

Гer taggara n yixef nessaweḍ nesserwes tasnalɣa n umyag gar tmeslayin-a ama deg 

tecraḍ tigejdanin, tisuddimin, timazzayin. Nekkes-d udmawen n umtawa d umgired i yellan 

gar-asent. 

      Nufa-d deg tecraḍ timazzayin i tella lemgirda s waṭas gar tmeslayin-a, ladɣa amek 

mesḍferent tecraḍt-a: Tameslayt n Tmeẓrit tessemras yiwet n tsenfelt deg yal udem amyag 

+ amqim awsil arusrid + amqim awsil usrid + tazelɣa n tnila. MD: (xeṭeb-iyi-tt-id; 

Timeẓrit) maca deg tmeslayt n Xerraṭa ssemrasen-tt deg yal udem, anagar deg wudem wis 

kraḍ ama d asuf ama d asget ssemrasen tisenfelt amyag + amqim awsil arusrid + tazelɣa 

n tnila + amqim awsil usrid. MD: (xṭeb-ayi-d-it ; Xerraṭa) 

 

Awalen isura: Anagraw n umyag, Xerraṭa ( Ǧermuna), Tmeẓrit ( At Yemmel) 


